San Mateo 1:1 i San Mateo 1:7

Cjuandajyihi xi catsihindu
San Mateo Tséhé Jesucristu

Xutachangaré Jesucristu

1Xujun vihi ne, setaha xujun fiihi ré xutachanga
ré Jesucristu, me xi tjé ré David, hacuaha tjé ré
Abraham.

2 Abraham ne, me véhé xi xutachanga xi ma
nahmi ré Isaac. Isaac ne, me véhé xi xutachanga
Xi ma nahmi ré Jacob. Jacob ne, me véhé xi
xutachanga xi ma nahmi ré Judd cojo hntsé cha.
3 Judad ne, nahmi ma me tséhé Fares cojo Zara;
naa ré me ne, Tamar hmi ré. Fares ne, me véhé
Xi xutachanga xi ma nahmi ré Esrom. Esrom ne,
me véhé xi xutachanga xi ma nahmi ré Aram.
4 Aram ne, me véhé xi xutachanga xi ma nahmi
ré Aminadab me xi xutachanga xi ma nahmi ré
Naason, me véhé xi xutachanga xi ma nahmi ré
Salmoén. 5 Salmén ne, nahmi ré Booz me; hane
Rahab ne, naaré me. Booz ne, nahmi ma me tséhé
Obed. Naa ré me vé; ma Rut. Obed ne, me véhé
xi xutachanga xi ma nahmi ré Isai. 6Isai ne, me
véhé xi xutachanga xi ma nahmi ré David. David
jan ne, me véheé xi cavitexa nangui ré Israel. Hane
David ne, me véhé xi xutachanga xi ma nahmi
ré Salomon. Naa ré Salomon ne, titjun chjuun ré
Urias cama me.

7 Salomo6n ne, me véhé xi xutachanga xi ma
nahmi ré Roboam. Roboam ne, me véhé xi xu-
tachanga xi ma nahmi ré Abias. Abias ne, me

véhé xi xutachanga xi ma nahmi ré Asa. 8 Asa ne,
me véhé xi xutachanga xi ma nahmi ré Josafat.
Josafat ne, me véhé xi xutachanga xi ma nahmi
ré Joram. Hane Joram ne, me véhé xi xutachanga
xi ma nahmi ré Uzias. 9 Uzias ne, me véhé xi
Xutachanga xi ma nahmi ré Jotam. Jotam ne,
me véhé xi xutachanga xi ma nahmi ré Acaz.
Acaz ne, me véhé xi xutachanga xi ma nahmi ré
Ezequias. 10 Ezequias ne, me véhé xi xutachanga
xXi md nahmi ré Manasés. Manasés ne, me Véhé
xi xutachanga xi ma nahmi ré Amén. Amon ne,
me véhé xi xutachanga xi ma nahmi ré Josias.
11 Josias ne, me véhé xi xutachanga xi ma nahmi
ré Jeconias cojo hntsé cha. Nixtin hya ne, xutaxin
ne, cafahaxin me xuta nangui ré Israel, quijicojo
me xuta jan nangui Babilonia.

12 Hane xi cama quiji me Babilonia, Jeconias vé
ne, cama me véhé xutachanga xi ma nahmi ré
Salatiel. Salatiel ne, me véhé xi xutachanga xi ma
nahmi ré Zorobabel. 13 Zorobabel ne, me véhé
xi xutachanga xi ma nahmi ré Abiud. Abiud ne,
me véhé xi xutachanga xi ma nahmi ré Eliaquim.
Eliaquim ne, me véhé xi xutachanga xi ma nahmi
ré Azor. 14 Azor ne, me véhé xi xutachanga xi ma
nahmiré Sadoc. Sadoc ne, me véhé xi xutachanga
Xi mad nahmi ré Aquim. Aquim ne, me véhé xi
xutachanga xi ma nahmi ré Eliud. 15 Eliud ne,
me véhé xi xutachanga xi ma nahmi ré Eleazar.
Eleazar ne, me véhé xi xutachanga xi ma nahmi
ré Matan. Matan ne, me véhé xi xutachanga xi ma
nahmiré Jacob. 16 Jacob ne, ma me nahmi ré José,
xihin ré Maria naa ré Jesus me xi hacuaha yaha
fihi ré Mesias.

17 Cuatjin camad xi cavatju tefiuju ndiya xi ca-
vatju xi cjin xuta tisetsin me nixtin ré Abraham
hisca nixtin ré David. Hacuaha cama tefiuju ndiya
Xi ¢jin xuta tisetsin me nixtin ré David hisca hya
Xi Xutaxin jan ne, cafahaxin me xuta nangui ré
Israel, quijicojo me xuta nangui Babilonia. Hane
hacuaha cama tefiuju ndiya tséhé nixtin hya hisca
nixtin xi catsin Mesias.

Hya xi catsin Jesucristu

18 Cuitjin camd nixtin xi catsin Jesucristu: Maria,
naa ré Jesus ne, tacun vasen cjuavixan ré na cojo
José. Peru chaja sa xi cjuaha xicjin na cojo me
ne, casacu ré na quihndi ngatsé ré Hasen ré Nina.
19 José, me xi cuixan cojo na jan ne, tyjahi me
cojo cjuatacun ré me xcun Nina. Hane xi miji
scandi me cjuasava ré na, catsingatahacacun me
xi taha hma ni ne tsismicacun me na. 20 Cuatjin
catsingatahacacun me xi sahmi me peru hora hya
ne, cafehetsejen ngu angel ré Nina ngajiii chini ré
me, hane cuitjin cachja angel:

—TJosé, ngaye quihndi tjé ré David, ximacjin-
tacuin xi chjehentse Maria cuma chjuun riji na ta,
sacuaha quihndi xi yaha na ne, ngatsé ré Hasen
ré Nina, cama xi casacu ré na. 21 Tsin ré na ngu
quihndi xihin. Quihndi vé ne, tehe fiihi ré Jesus.
Cuatjin cjuaha fiihi ta, tséhé xi cuaxétje ré xuta ré
ts€hé jyé ré me.

22 Yéjé xcusun vihi ne cuatjin cama, cojo sa xi
cuetjucaa jain cjua xi cachja profeta nixtin hatséé
cuitjin:
23Ngayujun ni nutsujun ta ngu chjuun xungun ne,

sacu ré na ngu quihndi xihin.

Quihndi jan ne, suafithi me Emanuel.
Emanuel ne, véhé cjua xi vijne: Nina ne, jiya me
ngajiii naja.

24 Ngajan xi hya xi cavasca ré José ne, casahmi
me tutjin cachja angel cojo me. Cafahatsja me
Maria ne xi camd chjuun ré me na. 25 Peru hisca
Xi cavatju catsin quihndi ne, sehe caviyuju cojo
xicjin me. Hane casuafiihi ré me quihndi jan,
Jesus.

2

Ngu jo cha xi vechu cjuatacun ré ne, cavéé cha
ninu tséhé Jesucristu

1 Nixtin xi catsin Jesus nangui Belén, distritu
Judea, nixtin hya ne, Herodes vitexa me xuta
nangui vé. Hacuaha nixtin hya ne, ngu jo
cha xi vechutaha cjuatacun ré ne, cavetjun cha
ladu vetjucaa tsuhi cafehe cha nandya Jerusalén.
2 Hane cuitjin cachja cha:

—¢Jani sacu niji quihndi xi cuitexa nangui Is-
rael? ta cahyin xi cavetjucaa nifiu ré me ngajan
ladu vetjucaa tsuhi. Hane nduvintjenguin me xi
chjihinrcuin me.

3 Hya xi cama ne, jemu cama xti ré Herodes xi
tu cahndé me cjua jan; cojo xuta nangui Jerusalén
ne, cama xti ré me. 4 Hya xi cama ne, Herodes ne,
cajindayavaha me yéjé ni nahmi xi matitjun cojo
yéjé cha vicuya cjuachacun ré xuta nangui Israel.
Sehe cavinenguise me ¢jani Xi tsin Xu me xi ma
Cristu? > Hane cuitjin cafayangui me:

—Ngajan nandya Belén, distritu Judea tsin ta
cuatjin catsihindu profeta tséhé nandya jan xi
ngajan tsin quihndi:

6 Ngaye, nandya Belén, ngaye nandya tséhé xuta
tjé ré Juda,

hacuaha vengui chji ri xcun xuta matitjun nangui
Juda.

Ta ngajiii ré xuta riji ne cuetjutsejen ngu me xi
cuitexa ré xuta naha, xuta nangui Israel.

7 Hya xi camd ne, Herodes ne, cajindayahma
me cha xi vechu cjuatacun ré jan. Cafahataha
ré me cha. ¢Mé hora cjuaquixi tséhé mé nixtin
camatsejen nifiu jan? 8 Ngaxtun véhé ne, sehe
cavitexa me cha xi cjue cha Belén. Hacuaha cuitjin
cachja me cojo cha:

—Tangun ngajan Belén. Chjinengunsunndu-
jun yéjé tséhé quihndi. Hane xi sacu nuju
cjuaquixi ne, ningatjun na cjua sehe cojo ngahan
ne hacuaha cjué cjuaharcun quihndi.

9Xi cavihndé cha xi cuicun vi cjua jan, cavetju
cha quiji cha. Hane nifiu xi cavetjucaa ngajan
ladu vetjucaa tsuhi jan ne, hacuaha quiji titjun
hisca xi cavechu cahndé hiscan xi jifia quihndi,
hane ngajan cavasén. 10 Hane xi cavéé cha nifiu
Xi ngajan cavasen ne, jercu tu ndama camaha ni
ré cha. 11Hane xi cavisehen cha ndihya hiscan siu
me ne, cavéé cha quihndijan. Hacuaha cavéé cha
naa ré me, xi hmi ré Maria. Sehe quiji cavixcuh-
nchi cha cafaharcun cha quihndi jan. Hane sehe
cavuxaha cha hiscan hincha ré cha cuatjo, hane
casua cha oro cojo tyjungunsa cojo tyjungunjne
xi hmi ré mira. 12 Hya xi cavatju véhé ne, tséhé

Xi cachja chini cojo ré cha xi cuyaain cha taha
ladu hiscan tacun Herodes ne, tahaxin cavuya cha
nanguiré cha.

Quiji me hiscan nangui Egipto

13 Hya xi quiji cha xi vechu cjuatacun ré jan ne,
cafehetsejen ngu dngel ré Nina ngajfii chini ré Jose,
hane cachja cuitjin:

—Tisatjinhngue, tihincueje quihndi cojo naa
ré. Tiyun hiscan nangui Egipto. Hane ngajan
cuinechun hisca xi tsingatju cjua xi cuyun. Cuatjin
nihfiu ta tséhé xi Herodes ne, cuanguise me quih-
ndi xi tsiquehen me.

14 Hane cavisatjenhnga me nixten quijicojo me
quihndijan cojo naa ré, cafe me Egipto. 15 Hane xi
cafehe me ngajan Egipto ne, ngajan caviyujutaha
me hisca nixtin xi cahme Herodes. Cuatjin cama
sehe hatuxa camachihin cjua xi catsingatju Nina
cojo profeta ré me hatséé nixtin. Cuitjin chja cjua
jan: “Cajindayaré quihndi naha xi nduvaniji tséhé
nangui Egipto.”

16 Hya xi camachaya ré Herodes xi cama cavin-
dacha cha xi vechu cjuatacun ré jan ne, jercu
cama cjan ré me. Hane cavitexa me yo xi tsique-
hen ré yéjé ni quihndi xihin xi cjéé cjué jyan
nu, yéjé ni quihndi nandya Belén cojo distritu ré.
17 Véheé cjua xi cachja Nina xi catsihindu profeta
Jeremias:

18 Vinuhya ré cjuava ngajan nandya Rama.

Jemu tjin cjuandusin.

NaRaquelne, jihndava nangatsé ré quihndiré na.

Hane tsajin cjuetacun xi cuma ré na ta tséhé xi ha
café quihndi.

19 Hane xi cavatju cahme Herodes ne, cavuya
cafehetsejen nga dngel ré Nina ngajfii chini ré José
ngajan Egipto ne, 20 cuitjin cachja:

—Tisatjinhngue tihincueje quihndi cojo naa ré.
Tihinniji nandya Israel. Tihin ta tséhé xi ha cahme
cha xi meje tsiquehen ré quihndi. Cuatjin cachja.

21 Hya xi cama ne, cavisatjenhnga José ne, sehe
cavetju me quijicojo me quihndi cojo naaré, hane
sehe cavisehen nga me nangui Israel. 22 Peru
xi cahndé José xi Archelaus vitexa me distritu
Judea ta me véheé vitexa me ngojo ré nahmi ré me,
Herodes, véhé xi camacjincacun José miji cjue me
ngajan. Hane xi cachja chini cojo ré me ne, sehe
cavisehen me distritu Galilea. 23 Caviyujutaha me
ngajan ngu nandya xi hmi ré Nasaret. Cuatjin
cama sehe cuetjucaa cjua xi catsihindu profeta
tséhé me xi xuta ne, cuichja me xi Jesus ne, xuta
Nasaret me.

3

CachjaJuan Vitendaré Xutangajanngu xin tséhé
nandya

1 Nixtin hya ne, cavetjucaa tsejen Juan Vi-
tenda ré Xuta ngajan nguijfia tséhé distritu Judea.
2 Cuitjin catsiquihndé me xuta:

—Nindeyun cjuatacun nuju ta, camatifia nixtin
xi Nina ne, cuitexa me ngasunhndé.

3 Cuatjin tséhé cha Juan vihi, cha vihi xi
camahindu tséhé cha xcun xujun xi chja cjua ré
profeta Isaias xi chja cuitjin:

Cuitjin jercu hiiu tsiquihndé ngu xuta ngajan his-
can jemu xin tséhé nandya:
“Tuhun chjinu ndiya xi cuinduva Nina;

hacuaha ninguixun cjuatacun nuju tséhé me.” Cu-
atjin cachja me.

4 Tsjian ré Juan jan ne, tsja ré chu camellu
cama hacuaha cojo ngu cinturén chuxin tsihfiume
cahntsua me. Hane xi jiné me ne, chu nchahva
cojo tsjen ré chu tusen. 5 Hane jemu cjin xuta
quijitjengui me Juan, xuta nandya Jerusalén, xuta
distritu Judea cojo xuta xi siutahandee ré ndajyé
Jorddn. 6 Xuta jan, xi cavijacun me jyé ré me
cojo Nina camad cavitenda Juan me ngajan ndajyé
Jordan.

7Peru xi cavutsejen Juan xi cjin xuta tifehe tix-
tenda me; cha tséhé partidu fariseo cojo cha tséhé
partidu saduceo ne cachja me cojo cha cuitjin:

—iNgayujun ni ngayun quihndi ré chu tsehen
matsejen ne!, ¢yo cavinchangui nuju xi nihifiu
ngahfiu xi cjuetjuntjun tséhé castigu xi hatuxa
tsingatju Nina? 8S4 xi meje jain cjuetjuntjun mat-
sejen ne, nihiiu suva cjuandaja sacuatjin sahmi
Xuta xi catsindeya jain me cjuatacun ré me.
9 Xicanujuun cahntsua xahasen nuju cjua vihi:
“Ngayaan ne, tsajin mé cuma naja ta, tséhé xi tjé ré
Abraham ngayaan.” Xicanujuun cuatjin matsejen
ta, nguehe cuichja cojo nuju ta Nina ne, hisca cojo
ndyojo xi cuicun vi ne, cuma sahmi me xi cuma
tjé ré Abraham. 10 Chutsujun ta ngayun matsejen
ne, tangun ngayun cojo yatjé xi ha quitahachjine
quicharcu tyjama ré xi cuetsihin xti ré. Yéjé ni
yatjé xi suaain tu xi ndaja matsejen ne, xti ré,
sehe cueti. 11 Ngahan matsejen ne, cojo nanda ni
tiviténda nuju, peru sehe cuinduva me xi hitsé sa
jyé ngahfiu tjinré cjuatacun ré xi cuma na ngahan,

me xi hitsé sa jyé hnga cojo cjuatacun ré xi cuma
na ngahan. Hane me véhé cueya me Hasen ré
Nina cahntsua xahasen nuju, hacuaha tangun me
sacuaha ngu ndihi xi tsityjahi ré cjuatacun nuju.
12 Me véhé matsejen ne, sacuaha xi ha yahatsja
me quicha xi tsicaha ré xté ré trigu cojo sa Xi
cuma tyjahi ndaja trigu xi casechun ré tséhé me,
hacuaha cjuaya me trigu tyjahi xi cuinchandaja
me, hane xté ré jan matsejen ne, cuaca me xcun
ndihi xi tsajin nixtin coho. —Cuatjin cachja Juan.

Caxtenda Jesus

13 Nixtin hya ne, hacuaha cavetju Jesus tséhé
distritu Galilea hane cafehe me ndajyé Jordan xi
xtenda me. 14 Peru miji sua Juan cahndé ta cachja
me:

—Hitsé sa ndaja xi ngayun cuitendun na.
Hacuiin xi ngahan cuitenda nuju.

15Ngajan xi cafayangui Jesus cuitjin:

—]Jéya, cuatjin ndatjin Xi cuma quihndé ta
mameje ré xi cumachihin yéjé xcusun xi cavitexa
Nina.

Hane catsingatihin Juan ne, cavitenda me Jesus.
16 Xi cama caxtenda Jesus ne, Xi tu tivetju me tséhé
nanda jan ne, ngajan cavéé me xi ngahnga ne,
catuxaha. Hane Hasen ré Nina ne, canduvajnet-
sejen casesun rcu me. Hane sacuajyihi xcusun ré
ngu paloma jyihi. 17Hacuaha canuhya ré ngu cjua
ngajan ngahnga xi cachja cuitjin:

—~Cha vihi xi quihndi naha xi hmu cacun. Jemu
ndama na ngatseé ré cha.

4

Cafahachuva Satands Jestus xi choho sahmi me

1 Hya xi cama ne, Hasen ré Nina ne, quijiniji xu
cojo Jesus ngajan ngu xin tséhé nandya ta ngajan
cjuahachuva xitsehen me.

2 Hya xi cama ne, Jesus ne, yachan nixtin cojo
yachan nixten cajinii me nifiu. Hya xi cavatju véheé
ne, jercu camavojo ré me. 3 Sehe camatifiataha xu
xitsehen xi cjuahachuva ré me. Cachja cojo ré me
cuitjin:

—S4a xi ngaye jain xi Quihndi ré Nina ngaye ne,
tinoje cojo ndyojo vihi ne, catama nifiu. —Cuatjin
xu cachja xitsehen cojo ré me.

4Peru cuitjin cafayangui me tséhé xitsehen jan:

—Xcun xujun ré Nina ne, cuitjin camahindu:
“Hacuiin suva ngatsé ré nifiu xi siu xuta cjuahfiu
ta hacuaha mameje ré me tséhé yéjé ni cjua xi
catsingatju Nina.”

5 Sehe xitsehen jan quijicojo xu ré me nandya
Jerusalén, nandya ximinchacun, quijisun xu me
rcu ¢jin yungun xi matitjun 6 sehe ngajan xi cachja
xu xitsehen:

—S4a xi ngaye jain xi Quihndi ré Nina ngaye
ne, ningatjin yojo riji tséhé ndya ne hisca nangui.
Ndaja hye ta tsajin mé cuma ri ta Xxcun xujun ré
Nina ne, cuitjin chja:

Nina ne cuitexa me angel ré me xi sahmi ri

_ cuidadu.
Cjuahantsa ri,

C0jo sa Xintsacui ne, sacuinhmuaain ré cojo hisca
ngu ndyojo.
7 Ngajan xi cafayangui xu Jesus tséhé xitsehen
cuitjin:

—Hacuaha cuitjin chja xcun xujun ré Nina:
“Miji ré xi chjuhunchuvun Nina nuju.” —Cuatjin
xu cachja Jesus.

8 Hane ngu ndiya nga quijicojo xitsehen Jesus,
quijicojo ré me ngu ndetjun hnga ne, sehe catsin-
gacun xitsehen jan me jingujyé ni nandya tséhe
ngasunhndé cojo yéjé ni cjuanchina xi tjin re.
9Ngajan xi cachja xitsehen cojo ré me cuitjin:

—Sud ri yéjé nandya Xi cuacun Vé cojo
cjuanchina ré. Hatuxa sua ri sa xi cuindove
cuiticjexcuin nguehe xi chjehercuin na.

10Sehe cafayangui Jesus tséhé xitsehen cuitjin:

—Tihinxin Satands, ta tséhé xi xcun xujun ré
Nina ne, cuitjin camahindu: “Meje ré xi chjuhunr-
cun Nina naja, hacuaha ngu ni me véhé xi meje ré
xi nihfiuchuhun hacutjin xi meje ré me.”

11Xi cuatjin xu cachja Jesus cojo xitsehen jan ne,
cavetjuxin tséhé me. Hane cafehe tjengui angel me
Xicjuahacuenda ré me.

Jesus ne, vetsihin sahmi me xa ngajan distritu
Galilea

12Xi camachaya ré Jesus xi jiya Juan Vitenda ré
Xutandavaya ne, quiji me distritu Galilea. 13Hane
cavetjuxin me tséhé nandya Nasaret, quiji cavejfia
me nandya Capernaum. Nandya jan ne, tacun
tjehen ré ndajyé. Hane nandya jan ne tséhé xuta
tjé ré Zabuldn cojo Neftali. 14 Cuatjin cama sehe
camachihin cjua xi camahindu xcun xujun xi chja
cjua ré profeta Isaias xi chja cuitjin:
15 Xuta xi viyuju me nangui ré Zabulon cojo Nef-

tali,



San Mateo 4:16 xii San Mateo 4:21

nangui ngajan ngunda ndajyé Jordan, ngajan tje-
hen ré ndachacun,

tséhé distritu Galilea, nangui ré xutaxin.

16 Xuta jan xi jfiu cjuatacun ré me, cavéé me ngu
me xi sacuaha ngu ndihi seti xi sua ré me
cjuahasen.

Xuta xijemu tsavi siu me tséhé cjuaveya, ndihijan
ne casua ré me hasen ré.

17 Nixtin hya ne, Jesus ne, cavetsihin catsujyi-
hiya me cachja me cojo xuta cjua ré Nina. Cuitjin
cachja me:

—Nindeyun cjuatacun nuju ta tséhé xi camatifia
nixtin xi Nina ne cuitexa me ngasunhndeé.

Jesus ne, jindaya me cha xi tjun cumad xuta ladu
ré me

18 Cama ngu nixtin xi tsujyihiya me ngajan tje-
hen laguna tséhé Galilea ne, cavéé me jo me Xi
hntsé, ngu me xi hmi ré Simo6n cojo ngu me xi
hmi ré Andrés. Titsingatjenya me changa ngajfii
ndachacun, tséhé xi hatuxa xa ré me xi faha me
chu ti. 19 Hane Jesus ne, cachja me cojo me cuitjin:

—Nduvun cuanguen cojo nd. Hane cuicuya
nuju xi cuangun nuvun xuta xi cuisehen me ladu

naha ngojo ré xi nuvun chu ti. —Cuatjin cachja
me.

20 Hane hora véhé ni caviyuju me changa jan,
hane cavetju me quiji me cojo Jesus.

21 Hitsé sa nguvan ne, cavéé Jesus jo cha xi
hacuaha hntsé: Jacobo cojo Juan, cha quihndi
ré Zebedeo. Hincha cha cahntsua barcu cojo
nahmi ré cha, ngajan tifuyataha cha changa ré
cha. Hacuaha cajindaya Jesus cha xi cjuecojo me



San Mateo 4:22 xiii San Mateo 5:4

cha. 22 Sehe caviyuju cha barcu jan, hane cavejfia
cha nahmi ré cha quiji cha cojo Jesus.

23 Hane Jesus ne, catsujyihiya me yéjé ni ladu
tséhé distritu Galilea. Xi cavisehen me yungun
ne, cavicuya me xuta, cachja me cojo xuta cjuan-
dajyihi tséhé gubiernu xi sahmi Nina. Hacuaha
catsirqui me xuta hmu ré; camandaja xuta tséhé
yéjé ni chihin cojo tséhé yéjé ni cjuahmu ré me.
24 Hane cavitsojo cjua tséhé cjuarcun xi casahmi
Jesus. Cavitsojo cjua jan hisca yéjé nangui xi hmi
ré Siria. Hane xuta ne, cafehetjengui me Jesus
yaha me xuta hmu ré tséhé yéjé xcusun chihin
hane catsirqui me. Hacuaha catsirqui me xuta
xi hincha xitsehen cahntsua xahasen ré me cojo
Xuta xi mda ré me chajan cojo xuta xi cahme yojo
ré. 25 Hane quijitjengui xutacjin jan Jesus ne, xuta
tséhé cahndé xi cuicun vi: tséhé té nandya xi tséhé
Decapolis, cojo nandya Jerusalén, cojo yahnga sa
xuta tséhé distritu Judea, cojo xuta tséhé nangui
ngunda tséhé ndajyé Jordan.

S

Xuta xi ndaja tséhé cojo xuta xi hmu tséhé

1 Hya Xi cavutsejen Jesus xi camatangun xu-
tacjin jan ne, quijiniji me ngu ndetjun, hane xi
cavéjiia Jesus ne, casahmitifia Xuta tséhé Jesus.
2 Sehe cavetsihin cavicuya me xuta jan cuitjin:

3 —Jemu ndaja tséhé me xi machaya ré me xi
tsichaja sa ré cjuatacun ré me xcun Nina matsejen
ta saté ré me gubiernu xi sahmi Nina.

4’Jemu ndaja tséhé me xi jihndava me tséhé
cjuachoho matsejen ta Nina sua ré me cjuetacun.

>’Jemundaja tséhé xuta jeya, xuta xi hacuiin xta
me matsejen ta, cjuahatsja me nangui xi sua Nina.

6’Jemu ndaja tséhé me xi sacuaha sahmi yahnga
Xuta xi vojo ré xi fi tjengui ré comida, cuanitjin
tjengui me xcusun xi cuma tyjahi cjuatacun ré me
xcun Nina matsejen ta, cuechu nixtin xi cuiyu-
juchihin cjuatacun ré me.

7’Jemu ndaja tséhé me i tjin ré cjuayumatacun
cojo xuta, ta hacuaha cjuahatsja me cjuayumata-
cun tséhé Nina.

8 ’Jemu ndaja tséhé me xi tjin ngu cjuatacun
tyjahi cahntsua xahasen ré me matsejen ta, scuéé

me Nina' . .. .. . . . . .
9°Temu ndaja tséhé me xi tsinguejyu ré xuta xi

chohovéé xicjin me matsejen ta, me véhé jan ne,
cuichja Nina xi quihndi ré me.

10°Jemu ndaja tséhé me hya xi tsujyihiya tjengui
xuta me cojo cjuahngatacun ngatsé ré xi tjin ré me
ngu cjuatacun cojo Nina matsejen, ta saté ré me
gubiernu xi sahmi Nina.

11°Jemu ndaja tsujun ngayun ne sa Xi ngatsé
naha choho cuichja xuta tsujun o sa xi tsujyihiya
tjengui nuju xuta cojo cjuahngatacun o sa xi cojo
cjuandesu tsicanijijyé me ngayun. 12 Nixtin hya
ne, jemu catama sua ré xahasen nuju ngatse re
cjuaiiihi v€ ta jemu jyé ngu cjuandaja xi tacunya
nujungajan ngahnga. Cuanitjin ni choho casahmi
xutachanga naja cojo profeta ré Nina xi caviyuju
hatséé nixtin.

Xuta ne, meje ré xi sahmi me sacuaha naxa
13 °Ngayun, tjin hacutjin machji réhé ngayun
ngajiii ré xuta sacuaha sahmi naxa xi sahmi xtya
ré ngu xichine. Ta s xi naxa cjué xtya ré ne, tsajin

sa ngu xcusun xi cuma sahmi xtya ré. Hane sa xi
Cjué xtya ré ne, tsajin me machji réhé ta, scandi ni
Xuta, ngajan ni sune me.

Md naja ndihi ré ngasunhndé

14 *Cuanitjin ne, tjin hacutjin machji réhé
ngayun ngajiii ré xuta sacuaha machji réhé ngu
ndihi xi sua hasen ré. Ta sa xi ndetjun tacun
nandya matsejen ne, hatuxa tsejen; tsajin me xi
cuatsa ré. 15 Cuanitjin ne, hacuaha tsajin ngu xuta
xi ha xcun xi ha cavetaha ré me ngu ndihi ne,
sehe cjuaha me cueyahma me ngahma ré ngu
caxa. Hatuxa cjuaha me cuejfiatsejen me cahndé
ré cojo sa xi xuta xi siu me hiscan xi seti ndihi jan
ne, cuechu hasen ré. 16 Hacuanitjin chuva véhé,
meje ré xi nihfiu cjuandaja xi scuéé xuta xcusun xi
nihfiu hane ngatsé ré xcusun jan ne, sahmi jyé me
sahmi hnga me Nahmi nuju xi tacun me ngahnga.

Cjua xi cachja Jesus tséhé ley ré xuta tjé ré Israel

17 °Xi caningatuuntacuun matsejen xi nduva
tsinguétsun ngahfiu ré ley xi catsihindu
xutachanga naja Moisés o cjua xi cachja profeta.
Cahndé ré xi tsinguétsun ne, sahmechihin cjua
jan. 18 Hatuxa cuichja cojo nuju cjuaquixi ta
hya xi tacun cuaha ngahnga ne tacun cuaha
ngasunhndé ne, cumaji chjahanxin ré cjua ré
ley jan cojo yéjé ni letra ré ta, cuejiia cuaha
hiscan cumachihin cjua ré. 19 Véhé xi tu yo ni
xi sahmicuendaain tséhé hisca ngu rqui cjua ré,
hane sa cuinchangui me yahnga xuta xi cuanitjin
sahmi me, chuva cuengui chji ré me hya xi sahmi
Nina gubiernu. Peru tu yo ni me xi cjuahacuenda
me hacuaha tsingacun me xuta xi cjuahacuenda



San Mateo 5:20 Xvi San Mateo 5:26

me ley jan, me véhé cuma titjun me hya xi sahmi
Nina gubiernu. 20 Nguehe cuichjd cojo nuju
ngayun ta meje ré xi hitsé sa tyjahi cjuatacun
nuju xi cumad ré cjuatacun ré xuta xi vicuya me
ley o0 sé& xi xuta partidu fariseo, ta sa tsajin ne,
satiin nuju gubiernu xi sahmi Nina.

Cjua xi cavicuya Jests tséhé xuta xi hngacacun

21’Ha hyun cjua xi cafaha xuta hatséé nixtin
Xi chja xi canicuun xingun hacuaha chja xi yo xi
tsiquehen xicjin matsejen ne, cjue me xcun juez
xi tsichuva me jyé ré me. 22 Peru cuichja cojo nuju
xi hisca yo xi macjan ré cojo xicjin ne, saté ré xi
tsichuva me. Hane yo xi chjataha xicjin ne, cjue
xcun juez xi matitjun. Cuanitjin yo me Xxi cuichja
tséheé xuta: “Ngarca ngayun”, cuechji me tséhe jyé
ré me ngajan xcun ndihi xi tsajin nixtin coho.

23’Ngatsé ré vihi, sa xi hora xi vejfiu chjé nuju
ngasunscun ne, sa xi tu fiahfiu ni vitsjen nuju xi
choho canihfiu cojo xingun 24 ngajan catejfiavasen
chjé nuju, titjun cuangun tjengun xingun, hane
chjayun ré me cjuaninchataha hane xi camandaja
yun cojo me, sehe cuyun cuejiiu chjé nuju jan.

25’S4 ndiya tivangun cojo xuta xi meje cuincha-
jy€é nuju xcun xutaxa ré ne, meje ré xi cuisiaj-
muchuhun cojo me, cojo sa xi ngajiii nuju cuma
chihin ta sa tsajin ne, cjuecojo nuju me xcun juez.
Hane juez matsejen ne, squindaya me mayu sehe
sahmi nuju me entregadu hane cjue cueya nuju
me ndavaya. 26 Ta cuichja cojo nuju cjuaquixi ta
hatuxa tsajin nixtin xi cuetjun tséhé ngajan jin-
guyéjé ré xi cjéé cuechjun yéjé ni tujun xi quitjun.

Cjua xi cavicuya Jesus tséhé xuta xi sahmi cjuat-
sehen cojo ré ngu xi hacuiin tséhé me

27°Ha hyun cjua xi cafaha xuta hatséé nixtin
Xi chja cuitjin: “Xicanihfiuu cjuatsehen cojo ré
ngu chjuun o cojo ré ngu xihin xi hacuiin tsujun.”
28 Peru cuichja cojo nuju xi hisca xi ngu xihin
Xi vutsejen me ngu chjuun Xi macacun me cojo
na, ngajiii cjuatacun ré me ne, ha casahmi me
cjuatsehen cojo ran.

29°Hindé sa xi cjuatacun nuju meje ré xi nihfiu
ngu jyé tséhé xcusun xi chutsujun cojo tuxcuun
ladu quixi, hitsé sa ndaja tsujun sa xi chjuhunxun
tuxcuun jan chandunxun cojo sa xi hacuiin tsit-
sehen nuju, ta hitsé sa vengui chji réhé xi ma
chaja nuju ngu rqui yojo nuju hane hacuiin xi
cuangun jingu hiscan xi ma hasen ré nima cas-
tigu. 30 Cuanitjin ne, sa xXi cjuatacun nuju meje
ré xi nihfiu ngu jyé cojo ntsun quixi ne, hitsé sa
venguichji réhé xi chandunxun ntsun jan ta hitsé
sa ndaja tsujun xi machaja ngu rqui yojo nuju
tséhé xi cuangun jingu hiscan xi md hasen ré nima
castigu.

Jyé ré xuta xi tsismi xicjin me sehe cuixan cojo
jingusa

31 ’Hacuaha cafaha xuta hatséé nixtin cjua xi
chja cuitjin: “Ngu cha xi tsismi chjuun ré ne
catejfia cha ngu xujun tsja chjuun jan xi ha quih-
ndé miji ré cha na.” 32 Peru nguehe cuichja cojo
nuju ta yo xi tsismi chjuun ré handasa ndastu mé
cjuatsehen casahmi chjuun jan cojo ngu xihin xi
hacjahi, hacuaha tjin ré me jyé ta sehe ngatsé ré

Xi catsismi me na ne sahmi chjuun jan cjuatse-
hen. Hacuaha yo xi cuixan cojo chjuun jan ne,
tangun jyé ré cojo ngu xi sahmi cjuatsehen cojo
ngu chjuun xi hacuiin chjuun ré.

Hacutjin meje ré xi sua cjuaquixi naja

33 ’Hacuaha hyun cjua xi cafaha xuta hatséé
nixtin xi chja cuitjin: Hya xi cuintjun: “Véé
Nina”, hatuxa sahmi ngujyé xi nihfiuchuhun cjua
Xi candjun. 34 Peru nguehe cuichja cojo nuju
ta hora xi cuisiajmu cojo Xingun ne, hacuiin
cuinujun xi véé Nina, hacuiin cuintjun xi véeé sa
jingu sa quihndi ngasunhndé. Cuinujuun Xi véé
ngahnga ta ngahnga ne, tacun Nina xi vitexa me.
35 Hacuaha cuinujuun xi véé ngasunhndé ta nga-
sunhndé ne, tangun sacuaha ngu yaté hiscan xi
tine ntsacu Nina. Cuinujuun Xxi véé Jerusalén ta
Jerusalén ne, nandya xi tséhé Nina, Me xi Matitjun.
36 Cuinujuun cuitjin: “S4a xi quixiin jain cjua naha
ne, catinduva ngu cjuacjintacun xi cuatjun”, ta
tséhé xi ngayun ne, hisca hitsé cumaji cuitexun sa
Xi cuma jma tsjarcun o sa xi cuma tyjava. 37 Hya
Xi cuisiajmu, sa xi “joho” nuUjun ne, cuanitjin ni
cuitejfia; 0 sa xi “jéya” nUjun, hacuaha cuanitjin ni
ndatjin ta, s xi vetjuté visiajmu cjua cjin jan ne,
cjua cjin jan ne, nduva tséhé cjuatsehen.

Meje ré xi nihmutacun xuta xi chohovéé naja

38 "Hyun cjua xi cafaha xuta hatséé xi chja
cuitjin: Cha xi cuahaxin tuxcun xicjin ne, hacuaha
chjahaxin ré tséhé cha. Cuanitjin cha xi cua-
haxin nehfiu xXicjin ne, hacuaha cuanitjin ni ch-
jahaxin ré nehfiu cha. 39 Peru nguehe cuichja
CO0jo nuju ta, canicuyuun cjuatsehen. Sa xi tjin

yo Xi vanguihmu nuju, yo xi vajaya ngu ladu
tsa nuju matsejen ne, nicuyun sa ngu ladu cata-
jaya. 40 Cuanitjin ne, sa xi tjin yo Xi cjuecojo
nuju xcun juez xi fahataha chinga nuju matsejen
ne, hacuaha tuhun ré me cojo yéjé ni tsjian hasu
nuju. 41 Cuanitjin ne sa xi ngu xuta ne, sahmi nuju
me ngujye xi chanuju chaha ré me ngu kilémetro,
cahndé ré ngu ni, tanguncujun jo kilometro. 42Ygje
ni xuta xi fehya nuju me mé xi machaja ré me
matsejen ne, tuhun ré me. Hane s4 xi scuxetaha
nuju me, tuhun ré me.

43’Hyun cjua xi cafaha xuta hatséé nixtin xi chja
cuitjin: “Nihmutacun xuta xi siutahndee nuju;
choho hyun xuta xi ma condra nuju.” 44 Peru
cuichja cojo nuju ta, hacuaha nihmutacun xuta xi
ma condra nuju; ndaja nihfiu cojo xuta xi choho
véé nuju me. NUjunyumuntuhun ré xuta Xi tsujy-
ihiya tjengui nuju me cojo cjuahngatacun. 45Sa
Xi cuatjin nihfiu ne, cumatsejen xi chjayunngun
sacuaha sahmi Nahmi nuju xi tacun ngahnga ta,
Nina ne, sahmi me xi ngu chihin ni vetjucaa

tsuhi xi casahmi me hane vechu hasen ré hiscan
siu xuta tsehen hacuaha hiscan siu xuta ndaja.

Hacuaha sahmi me xi vaha tsi Xxcun jnu ré xuta
Xi tjin Xi cun ré me, hane hacuaha xcun jnu ré
xuta xi tsajin xi cun ré me xcun Nina. 46 Tsajin
yo Xi sua chji nuju tséhé xi hmutacun xuta xi
hmucacun nuju me matsejen, tséhé xi hacuaha
hisca cha faha tujunsa (xi jemu vaxé cha tujun)
matsejen ne, hmucacun cha xuta xi hmucacun ré
cha. 47 Hacuanitjin ne, sa xi suvun cuindjun nina
cojo xuta nuju ne, ;hd hitsé sa ndaja yun xi cuma
ré yahnga xuta? ijéya! Hisca xuta Xi macjaain ré

me Nina ne, tjin ré me xcusun ndaja veé. 48 Véhé xi
mameje ré xi tangun cojo ngasunhndé nuju cojo
ngu xcusun xi tyjahi chichihin ni, cumatangun
Xcusun nuju cojo xcusun ré Nina xi tyjahi chichi-
hin cjuatacun ré me.

6

Jesus ne, vicuya me tséhé cjuandaja xi meje ré
sahmi xuta

1 ’Hya xi nihflu ngu cjuandaja ne, nihfiu
ngufiajatacun, hacuiin nihfiu tséhé xi scuéé nuju
xuta; ta sa tsajin ne, ndastu me chji sacu tséhé
Nahmi nuju xi tacun ngahnga. 2 Cuanitjin ni
sacuaha cjua vé, hya xi tuhun ngu caridad
matsejen ne, xXi canijanuu ngu tyjo xi tuhun
cumachaya ré xuta cjuandaja jan. Hacuaha
cuatjin sahmi xuta xi jo xcun jo hntsua me hya
Xi sua me caridad ngajan yungun o ndiya ngatse
ré xi vaxéndaja xuta me. Tichja cojo nuju ta ha
véhé ni chji sacu ré me. 3 VEhé xi ngayun ne, hya
xi tuhun caridad ne, catuun cumachaya ré ntsun
ladu xcun mé xi tuhun cojo ntsun ladu quixi.
4 Cuatjin hya xi tuhun caridad ne, tuhunhmu
matsejen ne, hane xi cuatjin nihfiu ne, Nahmi
nuju xi tacun ngahnga ne xi cavéé me cjuandaja
Xi canihfiu ne, sua me chji nuju.

Jesus ne, vicuya me hacutjin nihfia oracion

5’Hacuaha hya xi nihfiu oracion, xi canihfiuu
sacuaha xuta xi jo xcun jo hntsua me ta me véhé
ne, jemu meje sahmime oracion cahntsua yungun
cojo sa hiscan sahmi cru ndiya té hiscan xi scuéé
xuta me. Nguehe cuichja cojo nuju ta ha véheé

ni chji sacu ré me. 6 Véhé xi ngayun ne, hya xi
nihfiu oracion ne, techjun tingotjo ndya nuju hane
tangun cahnchun, ngajan hma nihfiu oracion cojo
Nahmi nuju xi tacun ngahnga ta ngu ni me véhé
Xi tacun me cojo nuju. Hane Nahmi nuju jan xi
véé me yéjé xcusun xi hincha hma ne, sua me chji
nuju.

7’Hacuaha hya xi nihfiu oracion, caveyunnan-
guun ngu cjua xi hisca suvun vijniircun sacuaha
xcusun xi sahmi xuta xi hviin me cjua ré Nina, ta
Xi ma ré me vé ne, xi hitsé cjin cjua cuichja me
ne, hacuaha hitsé sa cuahacuenda Nina tséhé me.
8 Miji ré xi nihfiu xcusun véhé, ta hisca chaja sa
Xi chjahyun ré Nahmi nuju xi tacun ngahnga ne,
ha véé me mé xcusun xi mameje nuju. 9 Cuanitjin
nujun hya xi nihfiu oracion:
Ngayun Nahmi niji xi nechun ngahnga ne,
meje ré xi ngayijin ni xuta ngasunhndé chjihinr-

cuin nuju.
10 Nduvun nihfiu niji gubiernu.
Catamachihin cjuatacun nuju nguehe
ngasunhndé sacuaha ngahnga =xi ha

camachihin. L
11 Nchunchujun ni ne, tuhun nifiu xi xini.

12 Ninchatuhun niji tséhé yéjé ni jyé niji ta
hacuaha ngayin suvin ni tininchatihin ré
xuta xi choho sahmi me cojo niji.

13 Caningatjuun xi chjahdchuva niji cojo cjuatacun
nijita, tuhun niji ngahfiu Xi cuma cuetjinxin
tséhé cjuatsehen.

Tsujun suvun gubiernu cojo ngahiiu, hacuaha tsu-
jun ni hasen ré ngahfiu cjua nuju. Tsujun
yéjé vé, yéjé nu, yéjé nixtin.

14°Hya xi cajnetaha oracidn jan, cachja sa Jesus
cuitjin: sa xi ninchatuhun xuta xi choho casahmi
me cojo nuju ne, hacuaha Nahmi nuju xi tacun
ngahnga ne, tsinchataha me jyé nuju, 15 peru sa xi
ninchatuun xuta xi choho casahmi me cojo nuju
ne, hacuaha Nahmi nuju jan ne, tsinchataain me
jyé nuju.

Jesus vicuya me tséhé hya xi nechan xun ré Nina

16’Ngayun ne, nixtin xi nechun xun ré Nina ne,
nihfiuu va xcusun nuju sacuaha sahmi xuta xi jo
xcun jo hntsua me ta sahmi va me xcusun ré me,
ta me véhé ne, hisca catsindeya me xcusun ré me
sehe cumatsejen xi tacun me xun ré Nina. Cuichja
quixi cojo nuju ta ha véhé chji xi sacu ré me.
17Véhé xi ngayun ne, hya xi nechun xun ré Nina
ne, tinchacjun, nihfiu tyjahi yojo nuju. 18 Cuatjin
nihfiu cojo sa xi tsajin yo véé ré xi nechun xun ré
Nina, ta suva Nina, Nahmi nuju véé me. Hane me
véhé ne cuechji me yun.

Cjuanchina xi tacunya ngahnga

19 ’Cavetjuun cjuanchina nuju nguehe nga-
sunhndé, ta nguehe ne, sahmi dafiu chu xavi cojo
xutsé. Nguehe ne cuma scuxahaya cha chéjé, hane
sehe tsichéjé cha. 20 Hitsé sa ndaja ne, tetjun
cjuanchina ngajan ngahnga ta ngajan ne tsajin
dafiu xi sahmi chu xavi cojo sa xutsé. Ngajan
ne scuxaain cha sehe xi tsichéjé cha. 21 Cuatjin
meje ré xi ngajan cuetjun tsujun ta, tséhé xi hiscan
tetjo cjuanchina nuju ne, hacuaha ngajan quitaha
cjuatacun nuju cojo.

Ndihiré yojo naja



San Mateo 6:22 Xxiii San Mateo 6:27

22°Tuxcuun matsejen ne, véhé xi sacuaha ndihi
ré yojo naja. Véhé xi hya xi tuxcuun ndacun ne,
hatuxa seya cjuahasen cahntsua yojo naja. 23Peru
sd xi tuxcuun hmu matsejen ne, hacuaha ma jiu
cahntsua yojo naja. Sacuaha hasen xi jiya cah-
ntsua yojonajane, sa xi hacuiin hasen xi cjuaquixi
jain ta, suva jiiu ne, jjercu tu jiiu camahani cuma
sa!

Tsajin yo xi ma fahacuenda xa tséhé Nina cojo
tséhé cjuanchina
24°Tsajin yo xi ma fahacuenda xa tséhé jo patron
ta, tséhé xi choho scuéé ré patrdon xi tjun hane
tsihmu cacun ré patron xi majo jan. O sa tsajin
ne, jemu cuetaha yojo ré cojo patron xi tjun hane
patron xi majo jan ne, hisca sahmicuendaain ré.
Véhé xi xi ngu tangun ni ne, cumaji nihfiu hacutjin
Xi meje ré Nina cojo hacutjin meje ré cjuanchina
tsehen xi tséhé ngasunhndé.

Sahmi cuidadu Nina xuta ladu ré me

25°Véhé xi cuichja cojo nuju ta hacuiin cuity-
janguntacun sa sacu 0 sa sacuiin mé xcusun Xxi
Xinu xi sua nuju ngahfiu. Hacuaha hacuiin cuity-
janguntacun s sacu o sd sacuiin tsjian xi chujun.
Hitsé sa vengui chji ré cjuahfiu nuju xi cuma ré
Xi chinu, hacuaha hitsé sa vengui chji ré yojo
nuju xi cumad ré tsjian xi chujun. 26 Chutsujun
chu nisé xi vitjen chu ngahnga ta hacuiin tsitjé
chu, hacuiin fanchi chu, hacuaha tsajin ré chu
ndyahnga hiscan cuinchandaja chu xi siné chu,
peru Nahmi nuju xi tacun me ngahnga ne, tsicjen
me chu. Ngayun ne, hitsé sa vengui chji nuju xi
cumdré chunisé vé. 27Hacuaha tsajin hisca xingu

xuta xi cuma cuesuntaha me cjuahiiu ré me hisca
ngu hora ta hacuiin cavatsé chji me cjuahfiuré me.
Tu mahya ne xi tjercu vityanguicacun me.

28 ’Cuanitjin ne, ¢mé ma chji réhé xi cuityjan-
guntacun tsé€hé tsjian xi chujun? Chutsujun naxu
liriu xi vetjunguijfiata tsihyaain nachjun hacuaha
fahyaain tsjian ré. 29 Peru ngahan cuichja cojo
nuju ta tsjian ré xutachanga naja Salomoén ne,
handasa jercu ndacun camahani, peru hitsé sa
ndajyihi tsejen ngu naxu véhé xi cuma ré tsjian
jan. 30 S3 xi cuatjin tsicaja Nina xca nguijfia xi
ngu nixtin ne siutaha nguijiia, hane xi tu cuma
nchujun nga ne, cueti ne, hitsé guan sa ngayun
Xi hatuxa tsicaja nuju me. Peru ngayun ne, cjéé
cumangutacunndujun cojo me. 31 Véhé xi hacuiin
cumacjintacun hane cuinengunsuun cuitjin: “;Mé
comida xini? o0 sd ¢jani sacu niji xi sihin? o sa
¢mé tsjian chijin?” 32 Hacuiin ta, tséhé xi xcusun
vEheé ne, xuta xi hviin me cjua ré Nina ne, me véhé
Xi vityanguicacun me xcusun véhé. Peru ngayun
ne, Nina Nahmi naja ne, ha véé me xi machaja
nuju xcusun véhé. 33 Tityjanguntacun hacuaha
nechunyun ré gubiernu xi sahmi Nina, hacuaha
catama tangun cjuatacun nuju cojo cjuatacun ré
me ne, hane yéjé ni xcusun véheé ne, quitahacoo sa
sacu nuju. 34 Cuanitjin ne, hacuiin cumacjintacin
tséhé mé xi cuma cuatju nchujuni, ta xi cuma
ré nchujuni matsejen ne, hya yaha cjuacjintacun
ré. Ngu nixtin ngu nixtin ne, chjuhun cuendun
cjuacjintacun ré ta jima ngu nixtin cojo tséhé.

7

Mijiré xi nichuvan jingu sa xuta cojo cjuatacun

ré me

1’Hacuiin nichuvun jingu sa xuta cojo cjuata-
cun ré me, sehe hacuiin tsichuva Nina ngayun.
2 Canichuvuun ta sd tsajin ne, chuva xi quixi yun
cojo xuta ne, hacuaha cuanitjin quixi Nina cojo
nuju; hacuaha chuva xi nichuvunyun matsejen
ne, véhé ni tsichuva Nina yun. 3 jHacutjin ma
Xi matsejen nuju xté xi jiya tuxcun xingun? ta
ngayun ne hitsé sa jyé xi jiya tixcun. 4 ¢Hacutjin ma
Xicuma cuinudjun €0jo Xingun Xi meje naxun xté xi
jlya tuxcun me jinguyéjé ré xi suvun matsejen ne,
machayiin nuju xi hitsé sa jyé xta xi jiya tuxcun vé
ni? 5> Ngayun xuta xi jo xcun jo hntsua ne, naxun
titjun xté jye xi jiya tuxcun v€, sehe cumatsejen-
ndaja nuju xté xi jiya tuxcun xingun cojo sa Xi
cuma naxun.

6°S4 xi tjin nuju mé xi venguichji réhé sacuaha
tjin ré cjuandaja xi casua Nina yun, tetjuhunndu-
jun hacuiin tu yo ni tuhun ré ta sa tsajin ne, xuta
janne, tsitjungui me xi ngayun jemu ximinchacun
Xi cuma nuju. Hacuaha cuichjataha nuju me.

Chjahyun ré Nina mé xi machaja nuju

7 ’Chjahyun ré Nina, hane sua nuju me.
Tinchunsun, hane sacd nuju. Tinudjun hacuaha
chjahyun cahndé, hane Nina sua me cahndé xi
cuisuhun cuindjun cjuacjintacun nuju. 8 Cuatjin
nihfiu ta, yéjé ni xuta xi fehya ré me ne, cuahatsja
me, hane yo Xi vanguise ne, sacu ré me, hane yo
xi chja hacuaha fehya cahndé me ne, sacu cahndé
cuisehen me.

9’¢Ha tjin ngu nahmi xi, hya xi quihndi ré me
cjuehya ngu nifiu ne, cahndé ré xi véhé ne, sua me

ngu ndyojo, 100 sa xi cjuehya quihndi yojo ré chu
ti ne, cahndé ré véhé ne, sua me ngu yé? 1153 xi
ngayun Xi xuta jyé yun ma tuhun ré quihndi nuju
xcusun xi ndaja. Hitsé guan sa Nina Nahmi naja xi
tacun me ngahnga xi jyé hnga me cojo cjuandaja
ré me ne, me véhé véé me mé cuatjo ndaja xi cuma
sua me xuta Xi cjuehya ré me.

12°Sacuatjin xi meje nuju xi sahmi xuta cojo
nujumatsejen ne, hacuaha cuanitjin ni nihfiu cojo
ré me: cuatjin nihfiu ta cojo ngu xcusun ni xi
tinihfiu véhé ne, ngayun tinihfiuchuhun yéjé ni cjua
ré ley cojo yéjé ni cjua xi catsihindu profeta.

Ejemplu tséhé tingotjo xcu

13’Cuisuhun hiscan sahmi Nina gubiernu sa xi
cuisuhun tingotjo xcu ta, tséhé xi sa xi cuisuhun
tdha tingotjo té o ndiya Xi cjin me vatjun me ne;
véheé ni cjuecojo nuju cjuaveya hiscan xi jemu cjin
xuta cjue me. 14 Ta tingotjo xcu o ndiya hndé ne,
vehe xi cjue cojo nuju hisca xi sacu nuju cjuahiiu.
Jemu chuva xuta xXi sacu ré me tingotjo xcu jan.

Tsejen mé xcusun xuta me ngatsé ré mé xi sahmi

me

15 ’Cuidadu tséhé profeta ndacha ta xi tjengui
nujume, jeya tsejen xcusun ré me sacuaha xcusun
ré chu tsdnga, peru quixiin véhé ta suva cjuan-
dacha ta xahasen ré me ne, quitsé ré cjuatsehen
sacuaha cahntsua xahasen ré chu lobo. 16 Tsejen
mé Xcusun xuta me ngatsé ré xcusun xi sahmi me.
Sacuaha ngu ya ne, tsejen mé xcusun ré ngatsé ré
tu xi sua. Sacuiin ré xuta uva tséhé ya nahyalatu,
hacuaha sacuiin ré xuta tuhaxi xi hmi higo tséhé
nahyandehya. 17 Quixi jain ta ngu yatjé xi ndaja

ne, sua tu xi ndaja, hacuaha ngu ya xi machjiriin
ne, hacuaha machjiriin tu ré. 18 Véhé xi ngu yatjé
ndaja ne, cumaji sua td xi machjiriin, hacuaha
ngu ya xi machjiriin ne, cumaji sua ta xi ndaja.
19 Hane yatjé xi machjiriin td ré ne, xtijfii ré tséhé
xi ndaja sehe cueti. 20 Cuanitjin xuta ne, tutjin
ré yaté vé ne, cuatjin ré me ta, tsejen xcusun ré
xahasen ré me ngatsé ré xcusun xi sahmi me.

Cachja Jestus xi hacuiin yéjé ni xuta cuisehen me
gubiernu xi sahmi Nina
21°Tjin yo me xi cuichjacojo nd ta nai ré me
ngahan, peru cuisiin me gubiernu xi sahmi Nina
nahmi naha; ta ngajan cuisehen suva xuta xi sah-
michihin me cjuatacun xi vitexa Nahmi naha xi
tacun me ngahnga. 22 Véhé xi handasa xi jemu cjin
me cuichja me nixtin hya jan cuitjin ta: “Nainaha,
ngatsé ré xi hiiu ngayun, véhé xi caveyinnangui
fithi nuju ne canujin cjua ré Nina, hacuaha xi
canujin fithi nuju ne, canaxinxin xitsehen, hane
cojo ngahfiu ré fithi nuju cama canihfii cjuarcun.”
Cuatjin cuichja me nixtin hya. 23 Ngajan xi nga-
han ne, cuitjin cjuayangué tséhé me nixtin hya:
“Tangunxun tsahan ta hveen yo ngayun, ngayun xi
nihfiu cjuatsehen.”

Ejemplu tséhé jo ndihya

24 ’Yahnga xuta xi visifiyju me cjua naha
hacuaha sahmi me sacuatjin chja cojo ré me
matsejen ne, tangun me cojo ngu cha quicun
xi hya xi casahmi cha ngu ndihya matsejen ne,
hiscan xcun nanguihfiu casahmi cha. 25 Hane hya
xi cavaha tsi, camajyé ndajyé hacuaha casesunté
nandd, hacuaha cavanga tjo hfiu ne, jercu hiiu

catsivaha ré ndihya jan, peru caticjaainjnii tséhé
Xi xcun nanguihfiu secun. 26 Peru yahnga nga
xuta xi visifiujuu me cjua naha hacuaha sahmii
me sacuatjin chja cojo ré me matsejen ne, tangun
me cojo ngu cha ngarca xi hya xi casahmi cha
ngu ndihya matsejen ne, hiscan xcun nangui
tsumi casahmi cha. 27 Hane hya xi cavaha
tsi, camajyé ndajyé hacuaha casesunté nanda,
hacuaha cavanga tjo hiiu ne, jercu hfiu catsivaha
ré ndihya jan, hane tu ngu fiahfiu ne caticja ndihya
jan, ngu café cavetsunya.

28Xi cajnetaha cachja Jesus ne, xutacjin ne jercu
quijircun ré me tséhé cjua xi cavicuya Jesus ta,
29 tséhé xi cjua xi vicuya me ne, jercu tjin ré
ngahfiu, hacuiin sacuatjin cjua xi vicuya maestru
Xivicuya ley.

8

Casahmi Jesus xi camandaja ngu cha xi yaha

chuxinré cha chihin vitaha

1Hya ha cavijne me tséhé ndetjun jan, jemu cjin
xuta tjengui ré me. 2 Hya xi camad ne, cafehe ngu
cha xi jingujyé ni chuxin ré yaha ré ngu chihin xi
vitaha, caticjaxcun cha cafaharcun cha Jesus hane
cachja cha cuitjin cojo ré me:

—Tata. Sa xi meje nuju ne, cuma chjuhunxun
chihin xi yaha nd vi. —Cuatjin cachja cha.

3 Hane xi catsixinga Jesus tsja me ne cavetahat-
sja me cha ne, sehe cachja me cuitjin:

—Meje nd. Catamandaja ngaye. —Cuatjin
cachja me.

Hane chihin jan ne, ngutjen ni caféya. 4 Sehe
cavitexa me cha cuitjin:

—Hisca xi ngu ni canujiin cojo. Tihin ningacuin
yojo riji xcun nahmi sehe catutsejen me xi caman-
daja ye. Sehe tihinchjehe cjuatjo riji xi tehe ré
Nina ngatsé ré xi camandaja ngaye tséhé chihin
jan, sacuaha cavitexa Moisés xutachanga naja.
Cuatjin nihfii cojo sa xi cumatsejen xi camandaja
jain ngaye.

Casahmi Jesucristu xi camandaja cha mosu xi

cavatsé capitan

> Xi cavatju vihi ne, sehe ré cavisehen me
nandya Capernaum, hane ngajan cafehe tjengui
ré me ngu capitan cafehya cha me favor 6 cuitjin
cachja cha:

—Tata. Tjin nd ngu cha mosu xi jifiahmu ndya
naha. Cahme yojo ré cha hane jemu jifiafiihi cha.

7Ngajan cafayangui Jesus:

—Cjué ngahan tsirqué ré cha.

8 Ngajan xi cafayangui capitan jan cuitjin:

—Hisca hacuiin sahmi ngujyé xi ngayun cuin-
duvun ndya naha ta tséhé xi hitsé sa hfiu cjua yun
Xi cuma na ngahan. Quihndé ne, ndastu tinujun
Xi cumandaja mosu naha hane cuma ndaja cha.
9 Hacuaha ngahan ne, tjin nd xuta xi matitjun
tsahan, hane hacuaha tjin nd ngu cientu sindadu
Xi siu ngahma gubiernu naha xi sahmi hacutjin
xi meje nd. Hya xi chja cojo ngu Xi cjue ne, fi;
hacuaha xi chja cojo ngu nga xi cuinduva ne,
nduva, hane mosu naha ne, xi chja cojo xi sahmi
mé xi meje nd ne, sahmi. —Cuatjin cafayangui
capitan.

10 Hane xi cahndé Jesus cjua véhé ne, jemu
quijircun ré me tséhé capitan jan, hane cachja me
C0jo Xuta Xi tjengui ré me cuitjin:

—~Cuichja cojo nuju ngu cjua ta, ngajiii naja
ngayejen ni ngayaan xuta tjé ré Israel ne, cjéé
SCuéé ngu xuta xi cuatjin ndaja mangucacun me
cojo na sacuaha capitan vihi xi hacuiin xuta tjé
najame. 11Hacuaha cuichja cojonujuta cuinduva
xutaxin tséhé tdha ladu vetjucaa tsuhi cojo tdha
ladu vetje tsuhi cuiyuju me sinésuhi me cojo Abra-
ham cojo Isaac cojo Jacob ngajan hiscan sahmi
Nina gubiernu, 12 Peru xuta tjé ré Abraham xi
quihndi cjuaquixi ne, cuma tsingatju me hiscan
jiiu ngajan candatsen. Ngajan ne, jemu squihnda
me hacuaha tsijanerii me nehfiu me.

13 Hya xi camad cachja Jesus cuatjin cojo xuta ne,
sehe cachja Jesus cojo capitdn jan cuitjin:

—Cuma cuangun ta tséhé xi xcusun xi vetjuta-
cun xi ma sahme, camachihin.

Hane hora xi cachja me cuatjin ne, camandaja
cha.

Jesucristu casahmi me xi camandaja nahya ré

Simon Pedru . ]
14 Hya xi cama ne, cavisehen Jesus ndava Pedru

ne, hane cavéé me xi jiahmu nahya ré Pedru cojo
chihin sué. 15 Ngajan xi cavetahatsja Jesus tsja na,
hane ngutjen cavetjuxin chihin jan tséhé na. Hane
hora véhé ni ne, cavisatjenhnga na hisca cama

cafahacuenda name. .
16 Hane hora xi tivetje tsuhi ne, xuta ne, quiji-

cojo me cjin xuta xi hincha ré xitsehen hane quiji
me hiscan tacun Jesus. Hane Jesus ne, cavaxéxin
me Xxitsehen jan cojo cjua ni, hacuaha catsirqui

me yéjé xuta hmu ré. 17 Cuatjin casahmi me sehe
cumachihin cjua xi cachja profeta Isaias xi cachja
me cuitjin: “Cafaha suva me yéjé chihin hinda xi
tjin ré yojo naja, hane suva me cavaha me chihin
naja.”

Xuta xi meje cjue cojo Jesucristu

18 Xi cavéé Jesus xi jemu tsé xuta hiscan tacun
me ne, casua me cjua cojo Xicjin me xi cjuexin cojo
ré me ngunda laguna. 19 Ngajan cafehe tjengui ré
me ngu cha maestru ré ley sehe cachja cha cuitjin:

—Maestro. Tu yani ni Xi cuangun ne, cjué cojo
nuju. —Cuatjin cachja cha.

20 Sehe Jesus ne, cafayangui me cuitjin:

—~Chu ninda ne, tjin nguijo hiscan viyuju chu,
hane nisé xi vitjen chungahnga ne, tjinndava chu,
peru ngahan xi hatuxa Quihndi ré Xuta ngahan
ne, hisca ndya naha tsajin. —Cuatjin cachja me.

21 Ngu nga xuta xi tjengui ré me cachja cojo ré
me cuitjin:

—Tata. Cuanguen cojo nuju peru hya xi cuatju
seyaniji nahmi naha.

22 Peru cafayangui Jesus cuitjin:

—Hanguen. Tehe véhé catisahmi xuta xi cahme
cjuatacun ré me, me véhé catinchaniji me nima.

Jesucristu casahmi me xi cuasen tjo cojo tsindyu

ré nandan ] . ]
23 Hya xi cama ne, cavisehen Jesus cahntsua ngu

barcu hane ngajan quiji tjengui ré me xuta ladu
ré me. 24 Hora xi cjui barcu jan ne, canduva ngu
tjohfiu xi cavanga xcun laguna jan, hane hisca
meje tsa ré barcu jan cojo tsindyu ré nandan xi
saté ré jan. Peru hora véhé Jesus ne, jifiafé me.

25 Sehe xuta ladu ré me ne, catsingasca ré me,
hane cuitjin cachja me:

—i{Tatd, tatd! jNaxuntjun naja! iNguehe cjuéyan!
—Cuatjin cachja me cojo Jesus.

26 Hane cachja Jesus cuitjin:

—¢Mé ma cuatjin jemu rcun ngayun, ngayun Xi
cjéé cumangutacun cojo na?

Hya xi cachja me cuatjin ne, cavisatjenhnga me
cavatécja me ngahiiu ré tjo jan cojo tsindyu ré
nandan jan, hane jingujyé ni jan ne, cavejfiajyuu.
27Hya xi cama ne, xuta jan ne, jercu quijircun ré
me hane cachja me cuitjin:

—¢Yo Xuta me vihi xi hisca tjo hisca tsindyu ré
nandan vihndé tséhé me?

Cha Gadara xi hincha xitsehen xahasen ré

28 Hya xi camad ne, cafehe Jesus cojo cha ladu
ré me ngunda véhé, hisca ladu ré xuta nandya
Gadara ne, ngajan jo me xi hincha xitsehen xa-
hasen ré quiji tifia me tséhé Jesus. Catsijo me Xi
cuacun jan ne, siu cahndé me ngojo naxi hisca xi
sacuaha tsjun. Hacuaha jemu cjan ré me hisca
tsajin yo xi tsujyihiya taha vé jan. 29 Hya xi
cavechu me hiscan tacun Jesus, cojo ngahifiu ré
xitsehen jan, cavetsihin cachja me cuitjin:

—Mé ma cuatjin ninguisuhunjfiu cojo niji
ngayun Jesus, Quihndi ré Nina. ¢Ha tuhun niji
cjuafiihi handasa chaja sa nixtin ré?

30 Nixtin hya ne, ngajan tifiataha ne, tacun ngu
cahndé hiscan jemu cjin chu chinga hinchataha
chu tijine chu. 31 Hane xitsehen jan ne, fia yuma
chja cojo Jesus cachja cuitjin:

—Sa xi hatuxa naxunxun niji tséhé xahasen ré
cha xi cuicun vi, ningatjun niji hiscan siutaha
chinga, hacuaha ningatuhun niji xi cuisihin cah-
ntsua xahasen ré chu.

32Hane cachja Jesus ta:

—TJoho, tangun.

Hya xi cama ne, cavetjuxin xitsehen tséhé cah-
ntsua xahasen ré cha jan, hane cavisehen cah-
ntsua xahasen ré chu chinga jan. Hya xi cama ne,
yé€jé ni chu chinga jan ne, cavanga chu quijijne
chu taha rcu ndetjun, hane ngajan cavixuya chu
ngajiii nanda tséhé laguna, hane ngajan café chu,
cahme chu.

33 Hane ngatsé ré chircun jan ne, cha xi sahmi
cuidadu ré chu chinga jan, cavanga cha quiji cha
nandya. Hane xi cavisehen cha nandya, casua cha
camachaya ré xuta tséhé xcusun xi cama ré chu
chinga jan cojo xcusun xi cavatju jo cha xi hincha
ré xitsehen jan. 34 Hya xi camd ne, yéjé xuta
tséhé ladu tséhé nandya Gadara ne, quijitjengui
me Jesus hiscan tacun me, hane xi cavechutaha
xutame ne, cafehya me Jesus xi catje me tséhé ladu
ré me jan.

9

Casahmi Jesus xi camandaja ngu xuta xi cahme
yojoré
1 Hya xi camd ne, cavisehen nga Jesus barcu,
cafe me nangui ré me ta tacun ngunda laguna.
2 Hya xi cama ne, ngutjen ni quijitjengui xuta me
hane xuta jan ne, yahahnga me ngu cha xi cahme
yojo ré cha, jifia cha xcun nijfia ré cha. Hane xi
cavéeé Jesus xi cuatjin mangu cacun xuta xi cuacun

jan cojo ré me ne, sehe cachja xu me cojo cha hmu
ré jan cuitjin:

—Tuhun cjuasua xahasen nuju ta jyé nuju, tsan
ne, ha camanchataha. —Cuatjin cachja me.

3 Ngajan xi ngu jo maestru xi vicuya cjuacha-
cun ne, cavetsihin catsingataha cacun me cuitjin:
“Nina tsixcuehyu cha.” 4 Hane tséhé xi véé Jesus
cjua xi tsingatahacacun maestru jan ne, cuitjin
cavinenguise me cha:

—¢Mé ma cuatjin chojyihi ningatuhuntacun?
5 Xi ma nuju, ¢jaré cjua xi hitsé sa tsaviin fi xi
cuichja: ha xi “Jyé nujune, ha camanchataha” oha
tsajin ne; ha “Tisatjunhngun ne, tujyuhunyun?”
6 Peru nguehe sud cumachaya nuju ta ngahan
Xi Quihndi ré Xuta Jain ngahan ne, yaha xa xi
tsinchataha jyé ré xuta nguehe ngasunhndé.

Sehe ngajan cachja xu Jesus cojo cha hmuréjan:

—Quihndé ne, ngayun tsan ne, tisatjunhngun
chjuhun nijfia nuju vé, sehe tjangun ndya nuju.

7Hya xi cama ne, cavisatjenhnga cha quiji cha
ndava cha. 8Xi cavéé xuta xcusun xi cama ne,
quijircun ré me, sehe casahmi hnga me Nina ta

Nina ne, casua me cahndé Jesus xi cuatjin casahmi
me.

Cavaxijin Jesucristu Mateo

9 Xi quiji sa xu Jesus ne, cavechu me hiscan
cavéé me ngu xihin xi tacun cahndé hiscan xi faha
tujunsa. Mateo hmi ré me. Ngajan xi cachja Jesus
CO0jo me cuitjin:

—Nduvun, cuanguen cona.

Hane Mateo jan ne, cavetju me quiji me cojo
Jesus.

10 Ha nixtin véhé ne, tijine Jesus nifiu ndava
Mateo. Hane jemu cjin sa cha xi faha tujunsa
cojo yahnga cha xi tsitjungui xuta nangui vé ne,
hacuaha tijine cha nifiu ngajan. 11 Peru xi cavéé
cha partidu fariseo xcusun jan, sehe cavinenguise
cha cojo cha ladu ré Jesus cuitjin:

—¢Mé ma jiné hvi maestru nuju cojo cha xi faha
tujunsa cojo ngujo sa cha xi hacuaha cha tsehen
cha? —Cuatjin cachja cha.

12 Peru cavihndé Jesus cjua xi cachja cha, hane
cafayangui me cuitjin:

—Xuta xi hacuiin hmu ré me ne, mamiji ré me
Xi cjuahacuenda ré me doctor ta suva ni xuta xi
hmu ré me ne, me véhé meje ré xi cjuahacuenda
ré me doctor. 13 ;H4 vijnii rcun mé vijne cjua ré
Nina vihi?: “Hitsé sa ndama na xi mayuma nuju
xXingun xi cuma ré xi nicuhun chu sacuaha cjuatjo
xi tuhun nd.” Hacuanitjin nd ngahan ta ngahan
ne, hacuiin canduva xi squinddyavaha ré xuta xi
tsajin xi cun ré me xcun Nina, ta xa xi canduva
ne, xi squindayavaha ré xuta tsehen, hane cuichja
cojo me xi tsindeya me cjuatacun ré me. —Cuitjin
cachja Jesus.

Meé tséhé xi casahmii Jesucristu cojo xuta ré me
xunré Nina.

14 Ngajan xi xuta ladu ré Juan ne, cafehe me
cavinenguise me Jesus cuitjin:

—Ngayijin ni, vinechin xun ré Nina hacuaha
cha partidu fariseo hacuaha viyuju cha xun ré
Nina. ¢Mé tséhé xi xuta ladu nuju ne, sahmii me
cuatjin ne?

15 Ngajan xi Jesus ne, cuitjin cachja me cojo cha:

—Cumaji xi xuta ré cha xi tivixan ne, sahmi
me xun ré Nina jinguyéjé ré xi cha xi tivixan ne,
tacun cha cojo ré me. Peru cuechu nixtin xi cha xi
tivixan jan ne, chjahaxin ré cha tséhé xuta ré cha,
hane hya cuma sahmi me xun ré Nina. —Cuatjin
cachja Jesus.

16 Hacuaha cachja sa me ta: —Tsajin yo xi
cueyacoo ngu tsjian changa cojo ngu rqui tsjian
Xi cjéé cjueyu ta sa xi cuatjin sahmi me, xi cjueyu
tsjian xatsé jan ne, cuicheya ré tsjian changa jan
hane sahmi jyé sa ré hiscan xi ntsun. 17 Cuanitjin
ne, tsajin yo xi vincha xan xatsé cahntsua chuxin
changa ta, sa xi cuatjin sahmi me ne, tsitsinga ré
chuxin jan. Hane cjué cuixu xan jan, hacuaha
cuetsun chuxin jan. Xi meje ré ne, xan xatsé ne,
xincha cahntsua chuxin xatsé ta cuatjin ne, catsijo
nine tsajin mé cuma ré.

Catsicuya Jesucristu cjuahfiuré quihndiré Jairo;
hacuaha camandaja ngu na xi casatétsja tsjian ré
Jesucristu

18 Hora xi tivisiajmi me cuatjin ne, canduva ngu
me Xi Xutaxa ré yungun. Hane quiji caticjaxcun
me xcun Jesus cachja me cuitjin:

.—Ndicumaha ni cahme na lihndi naha. Peru sa
Xi cuanguen ne, cuisanu ntsun na ne, cuya nga na

cjuahfiu.

19 Hya xi cama ne, cavetju Jesus quiji me cojo
nahmi ré na lihndi jan hacuaha quiji xuta ladu
ré Jesus. 20 Hane ngajiii cjui me ne, ngu na xi
tjin ré tejo nu xi yaha ré na chihin xahmajni quiji
tifia na tdha ngaxtun Jesus ne, quiji cavetahatsja
na ntsacu tsjian ré me ta, 21 catsingatahacacun

na cuitjin: “Sa xi cuetahantsa ndastu tsjian ré me
ne, cumandaja ngahan.” 22 Peru cavuya Jesus
taha ngaxtun me ne, sehe cavutsejen me na hane
cachja me cojo na cuitjin:

—Tuhun cjuasua xahasen nuju, tsan, caman-
daja ngayun ta camacjain nuju.

Hane ngutjen ni ne, camandaja na.

23 Hya xi cama ne, cafehe Jesus ndava xutaxa ré
jan. Ngajan cavéé me xi ha siu cha chjinetyjo cojo
xutacjinxijihnda me ngatsé ré cjuandusin. 24Sehe
cachja me cojo xuta cuitjin:

—Tjangunxun. Na lihndi vé ne, hacuiin cahme
na ta jifiafé ni na. —Cuatjin cachja me.

Ngajan xi Xuta jan ne, tu cavejnucéé me Jesus.
25 Peru xi casahmi me xi cavetju xin xuta jan, sehe
cavisehen Jesus hiscan jifia nima lihndi jan ne,
cafaha me tsja na hane catsisatjenhnga me na.
26 Hya xi camd ne, cavitsojo cjua ré xcusun jan
jingujyé nangui ve.

Casahmi Jesus xi camatsejenré jo charca

27 Xi cavetju Jesus quiji me tséhé ngajan ne,
canduva tjengui ré me jo cha rca hane cajindaya
cha cachja cha cuitjin:

—iNgayun Jesus, tjé ré David! Catamayuma nuju
ngayin. —Cuitjin cachja cha.

28 Xi cavisehen Jesis ndihya ne, sehe
cavechutaha cha rca me, hane cavinenguise Jesus
cha cjuavi:

—Xi ma nuju, ¢ha cuma sahme xcusun xi ch-
jayun?

Cafayangui cha cuitjin:

—Macjain niji, Tata, cuma nihfiu.

29 Hya xi camad ne, cavetahatsja me tuxcun cha
hane cachja me cojo cha cuitjin:

—~Cuatjin catama cojo nuju xcusun sacuaha xi
macjain nuju.

30 Hane ha hora véhé ni ne, catuxaha tuxcun
cha hane camatsejen ré cha. Ngajan xi Jesus ne,
cavitexa me cha cuitjin:

—Tsajin yo cuinujun cojo tséhé xcusun vihi.

31Peru cavatju xi quiji cha jan ne, cavitsojo cjua
tséhé me jingujyé nandya jan.

Cavaxéxin Jesus ngu xitsehen xi casahmi lihmiré

ngu cha

32 Hora xi ha quiji jo cha jan ne, cafehe xuta
Xi canduva me cojo ngu cha xi hincha ré xitse-
hen; hane xitsehen jan ne, casahmi lihmi ré cha.
33Hane hya xi cavetju xitsehen tséhé chalihmijan,
cavetsihin cachja cha. Hane xutacjin xi cavutsejen
me ne, jemu quijircun ré me ne cachja me cuitjin:

—Nguehe nangui naja Israel ne, tsajin ngu nix-
tin Xi tsejen cjuarcun sacuaha tijima quihndé.

34 Peru cha partidu fariseo ne, cachja cha
cuitjin:

—Xitsehen xi matitjun ne, véhé casua ré cha xa
Xi vaxéxin cha xitsehen.

Jemu cjin xuta xi meje ré xi cuisifiuju me cjua ré
Nina

35 Jesus ne, catsujyihiya me jemu cjin nandya
cojo ranchun ne, ngajan cavicuya me xuta cah-
ntsua yungun ré me. Casua me camachaya ré
me cjuandajyihi xi chja tséhé gubiernu xi sahmi
Nina. Hacuaha catsirqui me xuta tséhé yéjé ni
chihin cojo yé&jé ni xcusun xi cjuahmu. 36 Peru xi

cavéeé Jesus xutacjin ne, camayuma ré me xuta jan
ta tséhé xi jemu va tjin ré xahasen ré me, jemu
camachohocacun me sacuaha chu tsanga xi tsajin
yoxicjuahacuendaré chu. 37Véhé xi cuitjin cachja
me cojo cha ladu ré me:

—Xutacjin vi ne siu me sacuaha siu niji ngajan
nguijfia Xi jemu ndaja cama peru tsajin cha mosu
xi cuanga ré. 38 Véhé xi meje ré xi chjahyun ré Nai
naja xi tsingatju me xuta xi cuanga me.

10

Cavaxijin Jesus tejo xuta ladu ré me

1 Cavechu ngu nixtin xi casahmitangun Jesus
xuta ladu ré me xi tejo jan ne, sehe casua ré me
ngahfiu hacuaha casua ré me xa xi me xi cuacun
Vé, cuitexa me yéjé xitsehen hane cuaxéxin me
xitsehen tséhé xuta; hacuaha sahmi me xi xuta xi
hmuré me ne cuma ndaja me tséhé tu me ni chihin
xiyaharé me.

2 Cha xi tejo jan ne, cuitjin hmi ré cha: titjun
ne, Simon, me xi hacuaha yaha fiihi ré Pedru, cojo
Andrés hntsé Simdn, Jacobo quihndi ré Zebedeo
cojo Juan hntsé Jacobo, 3 Felipe cojo Bartolomé,
Tomads cojo Mateo, cha xi faha tujunsa, Jacobo
quihndi ré Alfeo cojo Tadeo, 4 Simodn xi tséhé par-
tidu cananayu cojo Judas Iscariote, me xi sahmi
entregadu ré Jesus.

Catsingatju Jesucristu tejo xuta ladu ré me xi
cuichja cjuandajyihiré Nina
5> Tej6 xuta jan ne, catsingatju Jesus me ne, cavi-
texa me cuitjin:

—Tanguun ngajan ndiya xi fi xuta xi hviin me
cjua ré Nina, hacuaha cuisuun nandya ré distritu
Samaria ta; 6 tdngun hiscan siu xuta nandya ré
Israel, xuta jan ne tangun me cojo ngu chu tsdnga
ré Nina xi cachaja chu. 7 Tuhun cumachaya ré
xuta cjuandajyihi ré Nina xi jima tifia gubiernu xi
sahmi me. 8 Nihfiu xi cuma ndaja xuta hmu ré,
nicuyun cjuahfiu ré nima, nihfiu Xi cuma ndaja
xuta xi yaha chuxin ré me chihin vitaha, hacuaha
naxunxun xitsehen. Ngahfiu xi meje nuju xi cu-
atjin nihfiu ne, tu cuatjo ni sacu nuju, véhé xi
hacuaha tu cuatjo ni tuhun ngahfiu jan.

9 ’Xicachjuun oro o sd quicha tyava o tu mé
ni tujun xi cuinchunndujun cahntsua tsa tujuin
nuju xi tséhé gastu nuju. 10 Xicachjuun changa,
xicachjuun ngu xuta tsjian, hacuaha xicachjuun
ngu xuta chuxinxté o sa ngu baston ta, xuta xi

sahmi me x4 ne, tséhé x4 jan sacu ré me gastu ré
me.

11 ’Cuanitjin ne, tu mé ni nandya o s tu mé
ni ranchun xi cuisuhun ne, ngajan cuinchunsun
ngu xuta xi ndaja xahasen ré me, ngajan ndava
me ne, nechuncahndun hisca xi cuetjunxun tséhé
nangui jan. 12 Hane hya xi cuisuhun ngu ndihya
ne, tindjun ngu nina cuitjin: “Nina sua nuju me
cjuandaja cjuajeya.” 13 Hane sa xi nai ré ndihya
janndaja vé€ me yun ne, catisaté ré ndava me jan
cjuajeya; peru sa xi hacuiin ndaja véé me yun ne,
satiin ré me cjuajeya jan. 14 Hane hiscan xi tjin
xuta xi cjuahatsjaain nuju me, xi chjuhun ndiya
Xi cuetjunxun tséhé nandya véheé ne, titsunu chojo
ré ntsacu. 15 Cuichja cojo nuju ngu cjuaquixi ta
hya xi cuechu nixtin xi tsichuva Nina xuta tséhé

jyé ré me ne, hitsé sa jyé castigu cuatju xuta tséhé
nandya xi cafahatsjaain nuju jan, Xi cuma ré xuta
tséhé nandya Sodoma cojo xuta nandya Gomorra.

Cjuariihi xi cuatjun cuma

16°’Ngahan titsingatju nuju ngayun xuta jeya xi
cuangun ngajiii ré xuta hnga cacun sacuaha cjue
ngu chu tsanga ngajiii ré chu cjan ré. Véhé xi meje
ré xi ndaja quicuntacun sacuaha quicuncacun
chuyé, peru hacuiin tsavi yun sacuaha tsajin tsavi
chu paloma. 17 Peru nechun cuidadu ta, cjuaha
nuju xuta cjuecojo nuju me xcun xutaxa ré ndi-
hyavasen, hacuaha cuaja nuju me ngajan yungun
ré me, 18 hisca cjuecojo nuju me xcun gobernador,
hacuaha cjuecojo nuju me xcun me Xxi vitexa me
jingujyé ni nandya. Cuatjin cuangun ngatsé ré
Xi ladu naha ma ngayun. Ngatsé ré véhé sacu
nuju cahndé xi ninguixun cjua xi cavicuya nuju
xXcun xuta jan cojo xuta xi hviin me cjua ré Nina.
19 Hya xi cuatjin cjuecojo nuju me ne, hacuiin
cuityjanguntacun tséhé hacutjin xi ninguixun ta,
tséhé xi hora véhé ne, Nina sua me ngayun cjua
xi nicuyun. 20 Ta tséhé xi hacuiin cjua nuju xi
cuinujun ta tséhé Hasen ré Nina cuinduva cjua xi
cuinujun.

21’Hacuaha xuta ladu naha ne, hntsé me, cuin-
chajyé ré me, xutacha ré me, cuinchajyé ré me,
quihndi ré me cuinchajyé ré me cojo sa xi xutaxa
ré ne, cjuaha ré me me ne, tsiquehen ré me. 22Ygjé
ni xuta ne, choho scuéé nuju me, tséhé xi ladu
naha ngayun. Peru jaré ngayun xi scaa nuju cojo
cjuacjintacun véhé hisca xi cueyun ne, cuechun
xcun Nina. 23 Hya xi tsujyihiyatjengui nuju me

ngu nandya ne, tangun ngu nandya tifiataha ta,
cuichja quixé cojo nuju ta xi chaja sa cuatjun
jingujyé ni nandya tséhé nangui ré Israel ne, cuya
ngahan Quihndi ré Xuta.

24 °’Ngu cha xi sehe tivutaya matsejen ne,
hacuiin hitsé sa matitjun cha xi cuma ré maestru
ré cha, cuanitjin ne, ngu cha hndixahan ne,
chuva venguichji ré cha xi cuma ré nai ré cha.
25 Catamangucacun cha tséhé xi cuechu nixtin xi
tangun cuenguichji ré cha cojo maestru ré cha o
tangun cuenguichji ré hndixahan cojo nai ré. Ha
chuva véheé ni cuatjun ta sa xi choho cuichja xuta
nairé ndihya ne, ngu xitsehen me, hitsé sa choho
cuichja me tséhé xuta ré nai ré ndihya jan.

Xicarcuun xuta

26 Xjcarcuun xuta condra nuju. Yéjé ni xcusun
Xi casetsangui ne, cuechu nixtin xi chjahaxin ré
Xi titsangui ré. Véhé xi yéjé ni xcusun xi hma
ne, handasa sahmangui ne, peru cuechu nixtin xi
cuetjucaa tsejen. 27 Yéjé ni cjua xi cuichja cojo nuju
hiscan jfiu ne, cuintjunsun hiscan hasen. Y€jé ni
cjua xi culch]ahma ne, cuechu nixtin xi cuinuhya
ré jinguy€jé ninandya. 28Xicarcuun xuta xi cuma
tsiquehen yojo nuju, peru ngaxtun veheé ne, tsajin
me dafiu ma sahmi me cojo hasen nuju. Hitsé
sa ndaja ne, rcun Nina, me xi tjin ré chuva ré
Xi tsiquehen me yojo nuju hane hacuaha tsingat-
jenya nuju me hiscan xi ma hasen nuju castigu.

29’Chutsujuntajo chunisé langa ne, ngunitujun
chji ré chu, peru handasa cuatjin ne, hiscan ngu
chu cumaji cueya chu sa xi suaain Nina cahndé.
30Hane ngayun ne, hisca jimangu tsjarcun ne xqui

tjin ré Nina. 31 VEéhé xi xicarcuun ta, tséhé xi
jimangu ngayun ne, hitsé sa jercu vengui chjinuju
Xicuma ré chu nisé vé, handasa jemu cjin chu.
32’Yéjé xuta xi tsinguixi me xcun yahnga xuta
Xi xuta ladu naha ma me ne, hacuaha ngahan
tsinguixé xcun Nahmi naha xi tacun ngahnga xi
xuta ladu naha ma me. 33 Peru yéjé xuta xi tsin-
guixiin me xcun yahnga xuta xi hacuiin xuta ladu
naha ma me ne, hacuaha hacuanitjin ni tsinguixé
ngahan xcun Nahmi naha xi tacun ngahnga.

Ngatsé ré cjua ré Jesucristu xi sahmi condra
xutacjin xicjin me
34°Xi md nuju ngayun ne, ;hd cjuajeya can-
duvdcojo xi cuma ré xuta ngasunhndé? Hacuiin
cuatjin. Ngahan ne, si canduva cojo. 35 Canduva
tsinguetsuntaha xicjin xuta. Cha quihndi ne,
sahmi condra cha nahmi ré cha, hane na quihndi
ne, sahmi condra na naa ré na, hane jahnda ne,
sahmi condra na nahya ré na. 36 Cuatjin xuta
condra ré me ne, cuma ni xuta ré me.
37°S4 xi ngu me ne hitsé sa tsihmu cacun me
nahmiré o sa xi naa ré me xi cuma nd ngahan ne,

vechiin chuva ré xi tsahan cuma me. Hacuaha sa
Xi ngu me ne hitsé sa tsihmu cacun me quihndi

ré me sa xihin sa chjuun xi cuma ré xi tsthmu
cacun me ngahan ne, vechiin chuva ré xi tsahan
cumd me. 38 Ha cuanitjin ne, s xi ngu me ne miji
cjuejfiahfiu xahasen ré me xi cjuecojo me ndiya
naha handasa cueya me Xcun cru ne, cumaji

cuechu me chuva ré xi tsahan cumd me. 39 Xuta
xinguehe ningasunhndé meje cjuenduju me cojo

cjuahfiu ré me ne, titsichaja me cjuahfiu xatsé xi

sua Nina me. Peru xuta xi titsichaja me cjuahfiu
ré me nguehe ngasunhndé ne ngatsé naha ne,
hatuxa sacu ré me cjuahfiu xatsé xi sua Nina me.

Cjuatjo xi sua Nina

40 °Xuta xi cjuahatsja me yun, tangun sacuaha
Xi cjuahatsja nd me ngahan suva, hane xuta xi
cjuahatsja na me ne, tangun sacuaha xi cjuahatsja
me Nahmi naha, me xi catsingatju na. 4! Xuta
Xi cjuahatsja me ngu me xi chja me cjua ré Nina
ne ngatsé xi chja me jan cjua ré Nina ne, tangun
chji sacu ré me cojo me jan. Hacuaha xuta xi
cjuahatsja me ngu xihin xi tyjahi cjuatacun ré me
xcun Nina ngatsé ré ndaja xihin jan ne, tangun
chjisacuré me cojo xihin jan. 42 Cuanitjin ne, xuta
Xi sua me ndastu ngu vasu nanda cjuahatsja tu yo
ni xi xuta ladu naha ne handasa jemu yuma jyihi
me ne, sacu chji ré me ngatsé ré xi cuatjin sahmi
me Cc0jo Xuta xi tjengui na.

11

Cha xi catsingatju Juan Vitenda ré Xuta

1 Hya xi cama ne, xi cajnetaha cjua xi cavitexa
Jesus cha xi tejo ma jan, sehe cavetjuxin me quiji
me nandya Xxi siutahndee, ngajan cavicuya me
Xuta cachja me cojo tséhé cjuandajyihi ré Nina.

2 Nixtin hya ne, ha jiya Juan Vitenda ré Xuta
ndavaya, hane ngajan camachaya ré me tséhé
xcusun xi sahmi Jesus. Véhé xi catsingatju me
ngujo cha ladu ré me xi quiji cha 3 cavinenguise
cha Jesus cuitjin:

—¢Ha ngayun xi tsingatju nuju Nina, o ha tsajin
ne, ha cuinechinyin xi cuinduva nga ngu? —Cu-
atjin cavinenguise xuta xi catsingatju Juan jan.

4Hya xi cama ne, catsicuya Jesus cjua cojo cha xi
cuacun jan hane cuitjin cachja me:

—Tjangun ne, sehe tinujun cojo Juan yéjé cjua xi
canuhyun cojo yéjé xcusun xi cahyun. > Tintjun ta
xXuta rca ne, cama camatsejen ré me; xuta rengun
ne, cama quijindaja me; xuta xi yaha ré chihin
vitaha xisetahayojonajane, camandaja me; nima
ne, cavuya nga cjuahfiu; xuta yuma ne, casacu
camachayaré me cjuandajyihiré Nina. Hacuaha
jemu ndaja tséhé tu yo ni xuta xi hacuiin tsismi-
cacun me Xi mangu cacun me cojo na. —Cuatjin
cachja Jesus.

7Hane hya xi cavetju quiji xuta ladu ré Juan jan
ne, sehe cavetsihin cachja Jesus cojo xutacjin jan
cuitjin tséhé Juan:

—Hya xi cavetjun catsangun ngajan ngu Xin
tséhé nandya catsangun tjengun Juan matsejen
ne, ;hd caningatuhuntacun xi cuechuntuhun ngu
xihin xi hacuiin ngu ni cjuatacun ré me, sacuatjin
ré ngu ndeje xi fi nguehe fi ngajan rcu sacuatjin
cjui tjo? 8 O ha tsajin ne, ¢ha caningatuhuntacin
Xi cuechuntuhun ngu xihin xi yaja ngu tsjian xi
jemu tu ndajyihi camahani? Hacuiin cuatjin. Ha
hyaan matsejen ta xuta Xi jercu tu ndacun cama-
hani tsjian vaja me ne, sacuiin naja ngajan xin
jan, ta sacu naja ndava ngu xuta nchina. ° Peru
ngayun matsejen ne, catsangun cachutsujun ngu
profeta. Hacuaha cjuaquixi xi véhé cachutsujun.
Peru profeta Juan vé matsejen ne, hitsé sa vengui

chji ré me xi cumad ré yéjé sa profeta xi yahnga.
10 Hacuaha me véhé xi cachja Nina tséhé me xcun
Xujun ré me cuitjin:
Ngahan ne, tsingatju titjun ngu cha
Xi scuxaha cjuatacun ré xuta tséhé xi cjuehe
ngaye.
11 Cuichja cojo nuju matsejen ta ngajiii ré yéjé xuta
xi catsin me tséhé naa ré me matsejen ne, tsajin
ngu xi hitsé sa vengui chjiré xi cuma ré Juan. Peru
hya xi cuetsihin Nina sahmi me gubiernu nguehe
ngasunhndé matsejen ne, xuta xi chuva cuengui
chjiré me nixtin hya matsejen ne, hitsé sa cuengui
chji ré me nixtin hya, xi cuma ré xi vengui chji ré
Juan quihndé.

12 "Hisca nixtin xi caxtenda Juan hisca nixtin
quihndé ne, ma cjuasué xi saté ré gubiernu xi
sahmi Nina; xuta ne, meje cuisehen me ngajan,
handasa cojo cjuachan. 13Xi chaja sa nduva Juan
ne, yéjé ni xujun xi catsihindu profeta cojo xujun
ré ley ne, suva casua camachaya ré xuta tséhé
gubiernu xi sahmi Nina. 14 S4 xi meje nuhyun
cjuaquixi ne: Juan ne, hacui Elias, xXi sehe nduva
xu. 15Yo ngayun xi tjin nuju cjuasua xi cuinuhyun
cjua vihi matsejen ne, ndaja tetuhunrcun.

16 'Ngayun xuta tséhé nixtin vihi matsejen ne,
¢meé Xi tangun ngayun cojo? Tangun ngayun cojo
langa xi siungajan ndetsin, xi jindaya xicjin 17 cojo
cjua vihi: “Canijani tsujun ne, miji xtun; casin
va ne, miji chjihndun.” Cuatjin jindaya langa.
18 Cuatjin chja cojo nuju matsejen ta, Juan xi vi-
tenda nuju ne jinii me nifiu hacuaha hviin me xan,
hanenujuntajiyaxitsehen xahasenré me. 19Hane
ngahan xi Quihndi ré Xuta Jain matsejen ne, jiné

hacuaha hvé, hane nujun ta ngu cha cahntsuanifiu
ngahan, ngu cha cahntsuaxan ngahan, hacuaha
ngu cha amigu ré cha xi faha tujunsa cojo jingu
sa xuta tsehen ngahan. Tsejen xi ndaja ngu cju-
atacun xi casacu ré ngatsé ré xi ndaja tivetjucaa
tsujun xi tinihfiuchuhun.

Chojyihi tséhé xuta nandya xi vindeyaain cjuat-
acunré me
20 Hya xi cama ne, cavetsihin Jesus chjataha
me xuta nandya jani hitsé sa jemu casahmi me
cjuarcun camad, ta catsindeyaain me cjuatacun ré
me. Cuitjin cachja me:

21 —jemu chojyihi tsujun xuta nandya Corazin!
jHacuaha jemu chojyihi tsujun xuta nandya Bet-
saida! Jemu chojyihi tsujun ta, tséhé xi sa xi
xutaxin tséhé Tiro cojo xutaxin tséhé Sidon cavée
me cjuarcun xi cahyun ne, ha catsindeya me
cjuatacun ré me, hacuaha ha cavaja me tsjian
Xi sacuaha tsanaxd hacuaha caviyuju me ngaji
ndesu, sacuaha xcusun naja hya xi choho ma naja.
22 Véhé xi hya xi tsichuva Nina yéjé xuta tséhé
jyé ré me ne, xuta nandya Tiro cojo xuta nandya
Sidon ne, hitsé sa chuva castigu cuatju me cuma
Xi cuma nuju ngayun xuta nandya Corazin cojo
ngayun xuta nandya Betsaida. 23 Hane ngayun
xuta nandya Capernaum ne, ;ha cuangun hisca
ngahnga hiscan tacun Nina? jHacuiin! Hatuxa
cuangun nduchin, cahndé hiscan fi hasen ré nima
ta, tséhé xi sa xi xuta tsehen tséhé Sodoma cavéee
me cjuarcun xi cahyun ne, ha catsindeya me cju-
atacun ré me, hane tacun cuaha nandya jan hisca
quihndé. 24 Véheé xi hya xi tsichuva Nina xuta ne,

hitsé sa chuva castigu cuatju xuta Sodoma xi cuma
nuju ngayun xuta nandya Capernaum.

Casahmi jyé casahmi hnga Jesucristu Nina
25 Nixtin hya ne, cachja Jesus cojo Nina cuitjin:

—Ngayun nahmi naha ne, sahme jyé sahme
hnga nuju, ngayun xi Nai ré ngahnga cojo nangui,
ngayun, tséhé xi ngayun caveyunhmu cjuatacun
véheé xi cuma ré xuta xi jemu vechu cjuatacun ré,
hane catuhun camachaya ré xuta xi jiiu tséhé me.
26 Ngayun nahmi naha, cuatjin canihfiu ta, tséhé
Xi cuatjin xi cachuya nuju. —Cuatjin cachja Jesus
cojo Nina.

27 Cachja me cojo xuta:

—Yéjé ngarca matsejen ne, Nina Nahmi naha
casua na me. Tsajin hisca ngu xi véé yo xi Qui-
hndi ré Nina matsejen ta suva ni Nina Nahmi
naha xi véé me. Hacuaha tsajin yo xi véé Nahmi
naha matsejen ne ta, suva ni ngahan xi Quihndi
ré me ngahan xi hvé, cojo tu yo ni xi ngahan
meje sud cumachaya ré. 28 Ngayun xi fenda ré
xahasen nuju, ngayun xi hai tjin tacun tséhé jyé
nuju ne, nduvun tjengun na, hane cjuahaxen véhé
xi sahmi hai nuju. 29 Ningatuhun xi chjuhun yugu
naha sacuaha ma cojo ndyaja hya xi cjuaha chu
xa sahmi chu, hacuaha chjayunngun tsahan. Ta
ngahan ne, tjin na cjuandaja cjuajeya, hane sacu
hfiu ré xahasen nuju. 30 Ta yugu xi sua nuju vihi
ne, hacuiin hai, tanguaain cojo tséhé chu ndyaja,
hane xa xi sud nuju ne, hacuaha hacuiin hai.

12

Cavotohosun xuta ladu ré Jesucristu trigu nixtin
xi chjahdjendaré

1 Nixtin hya ne, cuatjin cama ngu nixtin xi ch-
jahdjenda ré. Hora xi tivatju Jesus cojo xuta ladu
ré me hiscan tjin tjé trigu ne, cama vojo ré xuta
ladu ré me, cavetsihin cavotohosun xuta jan tsé
tsé trigu jan ne, catsufétsja me cajine me. 2 Hane
cha tséhé partidu fariseo xi cavéé cha xi cuatjin
casahmi me, cachja cha cojo Jesus cuitjin:

—Chutsujun ni, xuta ladu nuju ne, tisahmi me
xa quihndé nixtin xi chjahdjenda ré, handasa chja
ley naja xi cumaji xi cuatjin nihfia.

3 Hane cafayangui Jesus cuitjin:

—Ngayun, ha cachutayun xcusun xi casahmi
xXutachanga naja David hatséé nixtin hya xi jercu
cama vojo ré me cojo xuta xi siu cojo me.
4 Cavisehen me ndava Nina, hane cafaha me pan
xi viyuju xcun Nina xi tsajin cahndé xi tu yo ni
siné ta suva ninahmixi cuma siné me. Peru David
ne, cajiné me hacuaha casua me cajiné xuta xi siu
cojo me. > Cuanitjin ne, ha cachutayun xi chja cjua
ré ley naja xi nahmi xi sahmi xa ndava Nina ne,
ngajan tjin xa xi saté ré me nixtin xi chjahajendaré
peru tsajin jyé xi cuma ré me handasa tisahmi me
xa nixtin hya. ¢ Cuichja quixé cojo nuju ta nguehe
tacun ngu xi hitsé sa meje ré xi chjahanrcun ré
Xi cumd ré yungun xi matitjun. 7 Cjéé cuijnercun
cjua xi chja: “Hitsé sa ndama na xi cumayuma
nuju xingun tséhé xi cumd ré xi nicuhun chu
sacuaha cjuatjo xi tuhun n4.” 8 Hacuaha cachja
sa Jesus cuitjin: Ngahan xi Quihndi ré Xuta Jain

ngahan ne, ngahan xi vitéxa mé xi cuma nixtin xi
chjahdajenda ré.

Casahmi Jesucristu xi camandaja cha xi
quixthfiu ngu tsja

9 Hya xi cama ne, Xi quiji sa Jesus ne, cavise-
hen me yungun ngajan. 19 Hane tacun ngu cha
cahntsua yungun jan xi quixihfiu tsja quixi cha.
Hane cha xi vicuya cjuachacun cojo cha fariseo
ne, cavinenguise cha Jesus cuitjin:

—c¢Mé xi tsingatihi ley xi nihfia nixtin xi ch-
jahdjenda ré? ;Ha sua cahndé xi nirquen ré xuta
hmu ré? —Cuatjin cafinenguise cha me xi sehe
cuma cuinchajyé cha me.

11 Hane cuitjin cafayangui Jesus tséhé cha:

—¢Ha cuma xi ngu ngayun handasa hya xi nix-
tin xi chjahajenda ré ne, cuanguun naxun chu
tsdnga nuju sa xi cjuinenguiya chu ngu ngojo xi
jemu nungun? 12S3 cuatjin vengui chji ré ngu chu
tsanga ne, hitsé sa cjin vengui chji ré ngu xihin.
VEéheé xi tsingatihi ley xi nixtin xi chjahdajenda ré ne
nihfia cjuandaja.

13Sehe cachja Jesus cojo cha hmu ré cuitjin:

—Nixingun ntsun. —Cuatjin cachja me.

Hane cuatjin casahmi cha. Hane tsja cha xi
quixi ne, ha camandaja sacuatjin jyihi tsja cha
xingu. 14 Hya xi camd ne, cha partidu fariseo
jan ne, cavetju cha quiji cha, cachja cha ngajfii ré
cha cojo xicjin cha xi meje ré xi sacuya ra xcusun
hacutjin cuma tsiquehen cha Jesus.

Cjua xi catsihindu profeta tséhé Jesus
15 Peru Jesus ne, machaya ré me cjuatacun jan,
hane cavetju me quiji me tséhé ngajan. Hacuaha

cjin Xuta quiji tjengui cojo ré me, hane catsindaja

me yéjé ni xuta tséhé chihin xi ma ré me, 16 sehe

cachja me cojo me xi cuichjaain té me yo me

jan. 17 Cuatjin casahmi Jesus xi cuetjucaa cjua xi

catsihindu profeta Isaias xi chja cuitjin:

18 Cha vihi ne, cha mosu naha, cha xi cavitéxa
ngahan,

cha xi tsihmucacun, cha xi ndama na tséheé.

Suad cha Hasen naha, cuichja cha cojo xutaxin
tséhé hacutjin quixi Nina hya xi tsichuva
me xuta.

19 Cha vihi ne, hacuiin cjin cuisiajmi cha cojo xuta;
hacuiin jindaya té cha xi chja cha.

Cuichjaain hiiu cha cojo sa xijemu catjaha cuenda
ré cha xuta xi tsujyihiya me ndiya té.

20 Xcotaain cha cjuatacun ré hisca ngu xuta yuma
Xi tangun me cojo ngu ndeje Xi caxtane,
hacuaha sahmi chuvaain cha cjuatacun ré
Xuta yuma Xi tangun me cojo ngu candil xi
ha ndiya coho.

Yéjé xcusun vihi ne, sahmii cha hisca xi cumatse-
jen cjuaquixi ré gubiernu ré cha.

21 Hane xuta ngasunhndé ne, cuetahacacun me
cha.

Cachja xuta xi Satands casuaxa ré Jesus

22 Cavechu ngu nixtin xi cafehe tjengui xuta
Jesus hane yaha me ngu cha xi jiya xitsehen xa-
hasen ré cha. Rca cha jan hacuaha lihmi cha. Hya
Xicamane, Jesus ne casahmime xi camandaja cha
jan hisca cama cachja cha hisca cavutsejen ndaja
cha. 23 Hane xutacjin ne, jemu quijircun ré me
cachja me cuitjin:

—¢Ha cumacacun xi cha vihi hacui quihndi tjé
ré David xi tsingatju Nina?

24Peru cha partidu fariseo xi camachaya ré cha
cjua jan ne, cachja cha cuitjin:

—Hacuiin suva cha vaxéxin cha Xxitsehen ta
Beelzebu, xitsehen xi matitjun ne, véhé casuaxaré
cha xi vaxéxin cha xitsehen.

25 Peru Jesus ne, tséhé xi ha véé me mé xi tsin-
gataha cacun xuta xi cuacun jan ne, cuitjin cachja
me cojo cha:

—Hya xi xuta tséhé ngu nandya ticjan me ngajfii
ré me cojo xicjin me, cjué ngahfiu cjua ré, hane
cjuincanii ré me. Hacuaha sa xi xuta tséhé ngu
ndihya ne, scaan me ngajiii ré me ne, ngajan chaja
ngahfiu cjua ré ndihya jan. 26 Ha cuanitjin ré Sa-
tanas ta, sa xi Satanas ne vaxéxin xitsehen xi yah-
ngane, cavatécja ngahiiu cjua ré, hane cumaji cui-
texa xicjin. 27 Véhé xi sa xi Beelzebu casua nd xa xi
vaxéxen xitsehen ne, hacuaha ha Beelzebu véhé
casua ré ngu ngu xuta ladu nuju xa xi hacuaha

vaxéxin me Xitsehen. Véhé xi me véhé ni cuma
cuichja me xi cuaaintjin cjua xi ndjun xi Beelzebu

casua nd xa. 28 Peru sd xi hacuiin Beelzebu casua
na xa ta Nina casua me ne, ngajan matsejen xi

gubiernu xi sahmi Nina ne, ha tivetsihin.

29 ’Hisca ngu cha chéjé cumaji tu cuisehen ni
cha ndava ngu xuta xi hfiu cjua ré sa xi tacun me.
Titjun tsihfiu cha xuta xi ndava ta cuatjin xi cuma
tsichéjé cha tséhé me.

30°Xuta xi fiin me favor naha ne, condra naha

ma me. Hane xuta Xi visecuaain na me xi nihfii
tangun CJuatacun ré xuta cojo Nina ne, tsinguet-

sun me c1uatacun ré xuta.

31’Hacuaha cuichja cojo nuju cjuaquixi ta tu
mé ni jyé xi sahmi xuta hacuaha tu mé ni cjua
xi choho cuichja me tséhé xuta ne, sacu ré me
cjuaninchataha sa xi cuijacun me jyé jan. Peru
tu yo ni xi choho cuichja tséhé Hasen ré Nina ne,
tsajin cjuaninchataha xi cuma ré. 32 Cuanitjin ne,
tu mé ni cjua xi choho cuichja xuta tséhé Quihndi
ré Xuta Jain ne, cuma sacu ré me cjuaninchataha.
Peru tu yo ni xi choho cuichja tséhé Hasen ré
Nina ne, tsajin cjuaninchataha nguehe nixtin vi,
hacuaha tsajin cjuaninchataha nixtin xi nduva.

Ngatsé ni ré xcusun xi sahmi me ne, tsejen mé
xcusun xuta me
337;Jaré xi meje nuju?, ¢ha xi ndaja ya hacuaha
ndaja tu ré? o ha tsajin ne, ¢ha xi ndajin ya hane
ndajin tu ré? Jima ngu ya ne, cuma tsejen sa xi
ndaja o sd xi ndajin ngatsé ré tu xi sua. 3¢ Ngayun
quihndi ré chu tsehen, maji ndjun cjua xi ndaja.
Maji ta tséhé xi cjua xi quitsé ré xahasen nuju ne,
véheé cjua xi vetju nujun. 35 Véhé xi xuta ndaja ne,
tséhé cjuandaja xi tetjo ré me cahntsua xahasen
ré me cojo cahntsua cjuatacun ré me ne, tséhé
ngajan vetju cjuandaja. Cuanitjin ne xuta tsehen
ne, tséhé cjuatsehen xi tetjo ré me ne, ngajan
vetju cjuatsehen. 36 Cuichja cojo nuju ta tu mé
ni cjua xi cuinujun, handasa tu visiajmu ni ne,
tuhuncuenda ré Nina cjua jan nixtin xi tsichuva
me yaan. 37 Cuatjin ta cojo cjua xi canujun ne, cjua
jan cuma testigu xi cuetjunxun tséhé castigu, o sa
tsajin ne, cjua xi canujun véhé cuma testigu tséhé
castigu xi cueyun.

Cafehya xuta tsehen ngu sefia xi sua Nina

38 Ngajan xi ngujo cha xi vicuya cjuachacun cojo
ngujo cha partidu fariseo catsicuya cha tséhé me,
cuitjin cachja cha:

—Maestro, ningacun niji ngu cjuarcun xi sua
sefla yo ngayun.

39 Ngajan cafayangui Jesus cuitjin:

—Ngayun xuta tjé ré Israel xi nechun nixtin
vihi matsejen ne, tsehen cjuatacun nuju, hacuaha
majotacun xcun Nina. Véhé xi chjahyun na ngu
sefia xi sua Nina. Peru sefia véhé ne, sacuiin nuju
ta ngu ni sefia Xi sacu nuju matsejen ne, véhé sefia
xi casua profeta Jonds hatséé nixtin. 40 Sacuatjin
ré profeta Jonds ne, jyan nixtin cojo jyan nixten
caseya me cahntsua chu ti jy€, hane ha cuanitjin
ni ne cuma ré Quihndi ré Xuta Jain, ta jyan nixtin
cojo jyan nixten seya me ngahma nangui. 41 Hya
xi cuechu nixtin xi tsichuva Nina jyé nuju, ngayun
xXi nechun nixtin vihi ne, yéjé ni xuta nandya
Ninive matsejen ne, cjue cuinchajyé nuju me; ta
me véhé ne catsindeya me cjuatacun ré me hya
Xi casua profeta Jonas camachaya ré me cjua ré
Nina. Peru nguehe ne ha tejiia ngahan sacuaha
ngu sefia xi hitsé sa vengui chji ré xi cuma ré
profeta Jonds. 42 Hacuaha nixtin hya ne, na xi
cavitexa ngajan nangui Sabda ne, cjue cuinchajyé
nuju ta, tséhé xi jemu cjuafiihi cavatju na tséhé
Xi jercu cjin hiscan canduva na xi cuihndé na
cjuatacun ndacunre Salomon, me xi cavitexa xuta
naja nixtin hatséé. Peru nguehe tejfia ngahan xi
hitsé sa vengui chji ré cjuatacun naha xi cuma ré
cjuatacun ré Salomon.

Xitsehen xi vuya

43 ’Hya xi vetjuxin xitsehen tséhé xahasen ré
ngu xuta hiscan xi cama sacuaha ndava xitsehen
jan ne, fi tdha hiscan jemu nangui quixi camahani,
vanguise cahndé hiscan xi cuejfiajenda. 44 Hane
Xi sacuiin ré cahndé hiscan cuejfiajenda ne, cuitjin
tsingatahacacun: “Cuya ré cjué ndya naha hiscan
Xi cavétjuxen.” Cuatjin tsingataha cacun xitse-
hen jan. Hane hya xi vuya fehe xitsehen jan
cahntsua xahasen jan ne, vutsejen xitsehen jan
cahntsua xahasen jan sacuaha ngu ndihya tiya,
ngu xi caxtecha tyjahi tyjahi, hacuaha siundaja
chichihin ngu tsé ngu xti. 45 Xi vutsejen xitsehen
Xi cuatjin jyihi jan ne, sehe fi jaha sa ré yatu sa
xitsehen xi hitsé sa tsehen xi cuma ré véhé ne,
sehe visehen nga viyujucahndé jan. Peru xi ma
ngascan ne, hitsé sa chojyihi tséhé xuta véhé xi
cuma ré titjun. Cuitjin cumad tséhé xuta xi siu
nixtin vihi. —Cuatjin cachja Jesus.

Naaré Jesucristu cojo xicjin me

46 Hya xi tichja me cojo xutacjin ne, naa ré me
cojo xicjin me ne, cafehetjengui me Jesus, hane
majivechutahacjin me Xi cuichja me cojo ta tséhé xi
jemu quitsé xuta. 47 Ngajan xi cachja ngu xi cachja
cuitjin:

—Nutsujun ni. N& nuju cojo nixti Xingun ne,
hinchacun me ngajan candatsen, xi meje nduvat-
jengui nuju me cuichja me cojo nuju. —Cuatjin
casacu camachaya ré me.

48 Hya xXi cama ne, cavuya me catsicuya me cjua
cuitjin:

—¢ Yo Xi ma nuju xi na naha cojo xingueen?

49 Hya xi cuatjin cachja me ne, catsingacun tsja
me xuta ladu ré me sehe cachja me cuitjin:

—Ngayun xi nechun nguehe ne, ngayun xi
sacuaha na naha cojo sacuaha xingueen ngayun
ta, 50 tu yo ni me xi sahmi me sacuaha meje ré
Nahmi naha xi tacun me ngahnga ne, me véhé
tangun ni cojo xingueen, cojo nd naha.

13
Ejemplu tséhé cha xi catsitjé trigu

1 Nixtin hya ne, cavetjuxin Jesus tséhé ndihya
ne, quiji me tjehen laguna ngajan cavejiia me.
2 Hane ngajan camatangun xutacjin. Véhé xi
cavisehen me ngu barcungajan cavéjfiame. Hane
xutacjin jan ne, caviyuju me nangui quixi tjehen
nandan jan. 3 Sehe cavicuya Jesus me jemu cjin
cjua sacuaha xcusun ré ejemplu. Cuitjin cachja
me:

—Cuejhiaa ne xi ngu cha xi tsitjé cha trigu mat-
sejen ne, cavetju cha quiji cha xi tsitjé cha trigu.
4 Hane jinguy€jé ré xi titsitjé cha matsejen ne,
ngujo matsejen ne, cavixu ndiya. Hane canduva
chu nisé, catsicjé chu cajine chu. 5 Hane ngujo
nga matsejen ne, cavixu hiscan xi jemu naxindya,
hacuaha jemu chuva nihndé quisun. Ngajan
jemu xati cavetju ta tséhé xi hacuiin tjain nihndé
quisun. ¢ Hane xi cavetjucaa tsuhi ne, cavaca ré
cojo ndava jan. Hane tséhé xi tsajin tyjama ré xi
nungun matsejen ne, caxintsen. 7 Ngujo nga ne,
cavixu ngajiii nahya. Hane xi camacha tangun
matsejen ne, nahya jan ne, véhé casahmi hndé ré
catsixi ré. ® Hane xi yahnga matsejen ne, cavixu
hiscan nihndé ndaja. Hane camayehe ne, ngujo

ne casua tutjé ré ngu cientu sa cuatjin sacuatjin
Xi camatjé, ngujo nga ne, yachanté sa, hane ngujo
nga ne, canté sa sacuatjin xi camatjé. ° Yo ngayun
Xi tjin nuju cjuasua xi cuinuhyun cjua naha ne,
ndaja tetuhunrcun. —Cuatjin cachja me.

Mé ma ejemplu cachja Jesucristu cojo xuta

10 Hya xi camad ne, cafehetifia xuta ladu ré me
cavinenguise me Jesus tséhé ejemplu xi chja me ta,
¢mé tséhé xi ejemplu ni vicuya me cojo? 11 Hane
cafayangui me tséhé xuta jan cuitjin:

—Nina ne casua me cahndé xi ngayun ne, cuijne
rcu cjuatacun tséhé gubiernu xi sahmi Nina, cju-
atahahma xi titjun ne tsajin yo machaya ré. Peru
yéjé sa me xi yahnga ne, casuaain me cahndé xi
cuijnercu me. 12 Me xi ha tjin ré cjuatacun jan
ne, sua sa Nina me, ndaja cuijne rcu me. Hane
me Xi tsajin cjin ré cjuatacun jan ne, cjuahataha
Nina hitsé xi tjin ré me. 13 Véhé xi suva ejemplu
tichja cojo ré me ta, handasa vutsejen me, peru
sahmicuendaain me; visifiuju me ne, peru sahmi
me sacuaha xi vihndiin me hacuaha vijnii rcu me.
14Xi cuatjin sahmi me ne, sahmichihin me cjua xi
catsihindu profeta Isaias xi catsihindu cjua vihi:

Handasa cuisifiuju ngayun ne, peru ha tuxa cuijnii
rcun;

Handasa chutsujun ne, peru cumatsijiin nuju.

15 Xuta xi cuacun vé ne, tichja cjuatacun ré me,

tyjavafiuju me cojo tuxcun me ne, cavechja me,

ta sd tu scuéé me cojo tuxcun me,

hane sa cuihndé me cojo tyjavafiuju me,

hacuaha cuijne rcu me cojo cjuatacun ré me, sehe
cuya me ladu naha xi cuaxétjé me.

16 ’Peru ngayun ne, jemu ndaja tsujun ngayu-
jun ni tséhé xi hatuxa tichutsujun cojo tuxcun;
hacuaha visifiuju cojo tyjavafiuju. 17 Nguehe
cuichja quixé cojo nuju ta jemu ndaja tsujun
ta, tséhé xi hacuaha jemu cjin profeta hacuaha
jemu cjin Xuta Xi matitjun xi caviyuju titjun ne,
jemu meje scuéé me xcusun xi ngayun tichut-
sujun, peru casacuiin caveéé me. Hacuaha jemu
meje cuisifiuju me cjua xi tivisifiuju ngayun, peru
casacuiin cavisifiuju me ta, tséhé xi cjéé cuechu
nixtin.

Cachja Jestis mé vijne ejemplu tséhé cha xi cat-
sitjé trigu
18 °’Cuatjin hindé ne, nuhyun mé meje cuichja
ejemplu tséhé cha xi catsitjé trigu. 19 Hya xi
visifiuju ngu xuta cjua tséhé gubiernu xi sahmi
Nina ne, peru vijniircu me cjua jan, sehe vin-
duva Satands ne, fahataha cjua jan tséhé xahasen
ré me. Cjua vi ne, hacui sacuaha trigu xi cav-
ixu ndiya. 20 Hane tséhé trigu xi cavixu hiscan
jemu naxindya ne, hacui sacuaha hya xi vihndé
xuta cjua ré Nina, hane fahatsja me cojo cjuasua.
21 Peru trigu xi cuacun vé ne, jemu chuva tyjama
ré vetju. Hacuanitjin ni vatju ngujo xuta ma.
Macjain ré me ngujo nixtin peru hya xi vechu
ngu nixtin xi saté ré me cjuaiiihi o cjuandya xi
sua xuta me ngatsé ré cjua ré Nina ne, fécacun
me cojo cjua jan. 22 Hane tséhé trigu xi cavixu
ngajiii nahya ne, hacui sacuaha hya xi vihndé
xuta cjua ré Nina, peru ha xcun xi cjuinduju
me Co0jo nixtin ré me ne, tsingataha cacun me
tséhé cjuatacun xi saté naja nguehe ngasunhndé,

hacuaha meje ré me cjuanchina xi cjuicanii ré,
hane véhé suaain cahndé xi cumajyé cjua ré Nina
cahntsua xahasen ré me, hacuaha sahmii me ngu
cjuandaja xi tsingacun xi xuta ré Nina ma me.
23 Hane hya xi vixu yahnga trigu hiscan nihndé
ndaja ne, hacuaha hacui sacuaha hya xi vihndé
xuta cjua ré Nina hane vijne rcu me mé vitexa
Nina, hane sahmi me cjuandaja. Tjin me Xi jercu
quisun cjuandaja sahmi, hane tjin nga me ne,
chuva cjuandaja sahmime, hane yahnga me, hitsé
sa chuva cjuandaja sahmi me.

Ejemplu tséhé xi jiyahma cojo tutjé ré trigu

24 Sehe cachja nga me ngu ejemplu cojo me,
hane cuitjin cachja me:

—Gubiernu xi sahmi Nina ne, cuma sacuaha
cama hya xi catsitjé ngu xuta tutjé ré trigu ndaja
xcun nangui ré. 25 Peru nixten ne, hya xi jifiafé
Xuta ne, cafehe ngu xi condra ré me catsitjé cha
ngu ndiji xi meje tanguncun cojo trigu. Ngajan
ngajiii ré trigu jan catsitjé hma cha sehe quiji cha.
26 Hya xi cama ne, hisca xi cavetju xca ré, cavetju
turé, sehe camachaya ré me tséhé ndijijan. 27 Hya
Xi camachaya ré me ne, cafehe mosu ré me xi
tséhé nangui jan, cavinenguise mosu me: “Nai,
tutjé ndaja xi cama canitjun, ;hd cutjin cavetjun xi
casecjan cojo ndiji ne?” 28 Ngajan cafayangui me
tséhé mosu jan: “Ngu me xi condra naha casahmi
me.” Hane cafayangui mosu jan cuitjin: “;Ha
hanguin chjanijiii ndiji jan?” 29 Peru cafayangui
me cuitjin: “jJéyal Caveni chjanujfiu ndiji jan
ta sa tsajin ne, hacuaha chjanu trigu xi ndaja.
30 Catamacha catsijo, sehe cuichja hya xi tjune ré

Xi tjun ni cjuanejiii cha ndiji, sahmi cha xté ré xi
cuaca cha. Sehe cjuaya cha trigu, cuinchandaja
cha cahndé ré.” Cuatjin fi ejemplu xi cachja Jesus.

Ejemplu tséhé tutjé lihndi

31Jesus ne, cachja nga me ngu ejemplu cuitjin:

—Gubiernu xi sahmi Nina ne, hacuaha cumajyé
tangun cojo ngu tutjé ya mostasa ta jemu lihndi
camahanine. Tutjé jan ne, cafaha ngu cha catsitjé
cha xcun nangui ré cha; 32 Tutjé ré ya mostasa ne,
handasa hitsé sa lihndi ma xi cuma ré yéjé ni tutjé
xiyahngane, hya xi cama cha ni, hitsé sa jyé cama
Xi cumad ré yéjé ni ya xi yahnga. Cuma ngu ya xi
hiscan nisé xi vitjen chu ngahnga ne, cuma sahmi
chundava churcuyajan.

Ejemplu tséhé sanré pan

33 Cavuya cachja nga Jesus cuitjin:

—Gubiernu xi sahmi Nina ne, hacuaha tangun
sahmi sacuaha san ré pan xi visecjan ngu chjuun
ngajiii ré jyan chuva ré nahyu ré pan cojo sa xi
sahmixa ngajiii ré yéjé ni nahyu cjin jan.

Me tséheé xi Jesus ne, sahmixa me cojo ejemplu

34 Cuatjin cachja Jesus cojo xutacjin, ta ejemplu
ni cachja me cojo xuta ne, cachjaain me chichihin
ta, suva cojo ejemplu. 35 Cuatjin cavicuya me sehe
cuetjucaa cjua xi catsihindu profeta ta:
Cjua xi vetju ntsuva ne, suva ejemplu ni;
Cuichja cjua xi hinchahma hisca ntsacu cavetsi-

hin ngasunhndé.

Cachja Jesus mé vijne ejemplu tséhé ndiji jan

36 Hya xi cavatju cachja me, sehe catsicjé Jesus
cjua cojo xutacjin jan, cavisehen me cahntsua ndi-
hya hane ngajan cafehe tjengui ré me cha ladu ré
me, cavinenguise cha me ;mé vijne ejemplu tséhé
ndiji nguijiia jan?

37Sehe cafayangui Jesus cuitjin:

—~Cha xi catsitjé trigu ne, hacui Quihndi ré Xuta
Jain. 38 Hane nguijfia ne, hacui ngasunhndé. Tutjé
ndaja ne, véhé xuta xi vihndé me tséhé Nina,
hane ndiji jan ne, hacui xuta xi vihndé tséhé xit-
sehen. 39 Cha condra xi catsitjé cha ndiji jan ne,
hacui xitsehen xi matitjun cha. Hacuaha nixtin xi
cjuanga ne, hya xi cjué ngasunhndé. Hane cha xi
cjuanga ne, hacui angel. 49 Cuanitjin sacuaha ndiji
xi casahmi cha xté ré xi cueti, cuatjin cuma cojo
xuta xi hndiin tséhé Nina hya xi cjué ngasunhndé.
41 Hya ne Quihndi ré Xuta Jain ne, tsingatju me
angel ré me xi cuahaxin me yéjé ni xuta xi candiya
Xicjin me ngajiii ré cjuatsehen cojo xuta xi sahmi
me cjuatsehen, cuaxéxin me tséhé gubiernu xi
sahmi Nina. 42 Hya xi camd cavaxéxin me ne,
scandiya me xuta hiscan cuaca me ngu ndihi jye,
ngajan jemu squihnda me hacuaha jemu cuanerii
nehfiu me. 43 Peru xuta xi tyjahi cjuatacun ré
me xcun Nina ne, cumd me sacuaha tsuhi xi seti
Xi sua hasen ré cama ngajan gubiernu xi sahmi
Nina nahmiré me. Yo ngayun Xi tjin nuju cjuasua
Xi cuinuhyun cjua naha ne, ndaja tetuhunrcun.
—~Cuatjin cachja me.

Ejemplu tséhé tujun xi caseyanijihma

44 °Xuta xi meje cuisehen gubiernu xi sahmi
Nina ne, hacuaha tangun me sacuaha ngu cha xi

casacuré changucahndé hiscan xi caseyanijihma
tujun cjin. Hane hya xi camad ne, cavetsa nga cha
tujun jan, sehe quiji cha cojo cjuasua ne, cavitefia
chayéjé xitjinré cha sehe cavechutaha cha chjiré
Xdahva jan.

Ejemplu tséhé tuseti xi hnga chjiré
45’Hacuaha xuta xi meje cuisehen me gubiernu
xi sahmi Nina ne, tangun me sacuaha ngu cha
vitefia Xi vanguise cha ngu tuseti xi hitsé sa ndaja
seti. 46 Hane xi sacu ré cha ngu xi jercu tu vengui
chjiré ne, quiji cha cavitefia cha yéjé xi tjin ré cha
sehe cavechutaha cha chji ré tuseti jan.

Ejemplu tséhé changaré chu ti

47°Hacuaha gubiernu xi sahmi Nina ne, cuma
sacuaha ngu changa jyé xi catsingatjeya xuta
ndachacun. Hane hya xi cama ne, ngajan cah-
ntsua changa jan cama tangun yéjé xcusun chu
ti. 48 Véhé xi hora xi catsé ré ne, cajuvé nga xuta
changa jan ne cavejiia me tjehen ré ndachacun
ngajan cavaxijin me chu. Chu xi chine ne, cavin-
channdaja me, peru cacandi me chu xi yahnga.
49 Cuanitjin ne cuma hya xi cjué ngasunhndé, ta
cuinduva angel ne, cuatécja me xuta xi tsehen
cjuatacun ré me tséhé xuta xi tyjahi cjuatacun ré
me, 50sehe scandi me xuta tsehen hiscan cuaca me
ngu ndihijyé. Hane ngajan ne, jemu squihnda me
hacuaha jemu cuanerii nehfiu me.

Cjuanchina xatsé cojo cjuanchina changa
51 Hya xi camd ne, Jesus ne, cavinenguise me
Xicjin me:
—¢Ha cavijne rcu cjua vi?

Ngajan cafayangui me:

—Juun, cavijnircuin.

52Sehe ngajan cachja Jesus cuitjin:

—Hya xi ngu maestru xi vicuya me ley ne, sa
Xi scutaya me xi meje cuisehen me ladu tséhé
gubiernu xi sahmi Nina ne, sahmi me sacuaha nai
ré ngu ndihya jyé. Xuta jan ne, vaxé me xcusun

xatsé ne, hacuaha vaxé me xcusun changa tséhé
cahndé xi cavinchandaja me.

Jests ne, cavuya me nanguiré me

53 Hya xi camad cajnetaha cachja Jesus ejemplu
vihi ne, sehe cavatju quijixin me. 5¢ Hane xi quiji
me ne, cafehe me nangui ré me, ngajan cavicuya
me xuta cahntsua yungun ré. Hya xi camd ne,
jercu cavéhércun me Jesus, hane cachja me cuitjin:

—¢Jani cavutaya cha vihi ta jemu tjin ré cha
cjuatacun? ¢Jani casacu ré cha cahndé xi sahmi
cha cjuarcun? 55 Cha vihi ne, quihndi ré cha
chjineya jan. Naa ra ne, Maria hmi na. Hacuaha
xicjin cha ne, hacuiJacobo, José, Simon cojo Judas.
56 Hacuaha tichja cha ne, xuta nandya naja. Ha
hyun ta cuatjin peru, ¢jani casacu ré cha cjua xi
tichja cha?

57Cuatjin ne miji cjuaha cuenda me cjuaré Jesus
tséhé xi tangun nangui ré me. Sehe cachja Jesus
cuitjin:

—Ngu profeta ne, macjain ré xuta me, peru
hatuxa xuta nangui ré me macjaain ré me tséhé
me. Hacuaha xuta ndava me ne, macjaain ré me
tséhé me.

58 Cuatjin cama ta tséhé xi ngatsé ré xi macjaain
ré xuta me ne, ndastu cjin cjuarcun casahmi me
ngajan.

14

Ximadré Herodes ne, Jesus ne, hacui Juan Vitenda
Xuta . . . . . .
I Nixtin hya ne, camachaya ré me xi matitjun

xi hmi ré Herodes cjua xi tichja xuta tséhé Jesus.

2Ngajan xi cachja me cojo xuta xi faha cuenda ré
me ta:
—~Cha véhé ne, hacui nima Juan Vitenda Xuta.

Handasa cahme nima, peru ha cavascaya ré, véhé
Xi tjin ré cha ngahfiu xi ma sahmi cha cjuarcun.

3 Ta Herodes jan ne, ha catsingatju me cach-
jaha ré Juan ne, catsihfiu me cha xi quiji cha
ndavaya. Cuatjin casahmi Herodes ta tséhé xi
cuatjin cachuya ré na Herodia, chjuun ré hntsé
Herodes. 4 Tséhé na vé cachja Juan cojo Herodes
cuitjin:

—~Chja ley ta ndajintjin camahani xi chjahan
chjuun ré xingueen.

> Herodes ne, meje tsiquehen me Juan jan, peru
camaji ta tséhé xi Xxi ma ré xuta ne, cha Juan ne,
hacui profeta ma cha. Hane Herodes ne, tsacjun
me xuta. 6 Cuatjin cama xi hya xi cavechu nixtin
ré suhi tséhé Herodes, na quihndi ré na Herodia
ne, caté na ngajii xuta xi siu suhi jan. Hane jemu
cachuya ré Herodes xi cuatjin caté na. 7 Sehe
ngajan xi Herodes casua na me cjua quixi ré me
Xi sua me na tu mé ni xi meje cjuehya na. 8 Ngajan
Xi na veé ne, hya xi ha cavinchangui na naa ré na
ne, cachja na cuitjin:

—Meje na xi cahntsua ngu tyuva ne, tuhun na
rcu Juan Vitenda Xuta.

9Hya xi cama ne, jercu choho cama ré Herodes.
Peru tséhé xi hisca Nina caveyanangui me hane
tséhé xi xcun cjin Xuta jan casua me cjua ne, catsin-
gatjume cjuaxicuatjin cumad. 10Hane cavitexame
sindadu cavatésun cha rcu Juan ngajan ndavaya.
11 Hya xi camad ne, cafehe cha cojo rcu jan xcun
ngu tyuva hane casua me na. Sehe quijitjengui na
naa ré na, casua na naa ré na. 12 Hya xi cama ne,
xXutaladuré Juan jan, cafehya me nima caveyaniji
me. Sehe quiji me casua me camachaya ré Jesus.

Catsicjen Jesucristu hfitt mil xihin

13 Hane xi camachaya ré Jesus ne, cavetju me
ngajan cavisehen me ngu barcu quiji me ngu cah-
ndé xin. Peru xi camachaya ré xuta ne, cavetju
me tséhé nandya ne, quijintsacu me tjehenlaguna
quiji tjengui me Jesus. 14 Xi tu cavetju Jesus tséhé
barcu ngunda ne, cavutsejen me xutacjin jan,
hane camayuma ré me xuta jan. Hane catsindaja
me xuta hmu ré. 15 Hane hya xi jima nguixun ne,
cafehe xuta ladu ré me cachja cojo me cuitjin:

—Jemu xin camahani cahndé vi, hane ha quiji
hora. Ninguijnutuhun cjua cojo xutacjin vé ne,
sehe catji me nandya Xi siu tifiataha catatsé me
comida Xi Siné me.

16 Peru Jesus ne, cuitjin cachja me cojo chaxitejé
jan:

—Sahmii ngujyé xi cjuexin me ne, ngayun
tuhun xi siné me.

17Sehe ngajan xi cachja cha ladu ré me cuitjin:

—Hfiu pan ne cojo jo ti tjin naja. —Cuatjin
cachja cha.

18 Sehe cachja Jesus cuitjin:

—Nduvuncujun.

19 Hya xi camd ne, casahmi Jesus xi catiyuju
xutacjin jan xcun ndiji; sehe cafahatsja me hfiu
rqui pan jan cojo jo ti jan. Hane tivutsejenniji
me ngahnga ne, casua me nacuechjiré Nina, sehe
cavotoho langa me pan casua me pan jan chaladu
ré me xi cjue sua cha siné xuta. 20 Hane xuta ne,
yéjé ni me cajiné me hacutjin cachuya ré xahasen
ré me. Hane xi cachjaya ré xi cavangui cajiné xuta
jan ne, catsé tejo chajne. 21 Me xi cajiné pan jan ne,
hiid mil ma me xi xihin. Ha xin yachjin cojo langa
Xi hacuiin cojo camaxqui.

Quijintsacu Jesucristu xcun nanda

22 Hya xi camd ne, Jesus ne, casahmi ré me
ngujyé xuta ladu ré me xi cuisehen me barcu hane
cjue titjun ni me ngunda véhe, jinguyéjé ré xi
tsinguijnetaha me cjua cojo xutacjin jan. 23 Hane
hya xi cama quiji xutacjin ne, sehe camijixin Jesus
rcu ndetjun xi cuisiajmi me cojo Nina. Hane hora
xi camd nguixun ne, tacun suva me. 24 Peru barcu
jan ne, vasentjin laguna cjui, hane jemu chja cjui
ngatsé ré tsindyu ré nanda xi tsivaha ré barcu ta,
tséhé xi tjo ne, taha hiscan cjui ne, ngajan nduva.

25Hane hya xi tifia sahasen ne, quiji ntsacu Jesus
xXcun nandan ne quiji tjengui me me tséhé me.
26 Hya xi cavéé xuta ladu ré me xi nduva ntsacu
me xcun nandan ne, jemu cama xti ré me cachja
me ta nima xi meje cuincharcun ré me, hane

cajindayaté me. 27 Ngajan xi cachja Jesus cojo me
ta:
—iXi carcuun! jTuhun cjuetacun xahasen nuju

ta ngahan vi!

28 Hya xi camad ne, cafayangui Pedru tséhé Jesus
cuitjin:

—Nali, sé xi quixi xi ngayun ne, tuhun na cahndé
nduva tjengué nuju.

29 Sehe cachja Jesus cuitjin:

—Nduvun.

Hane cavitjujne Pedru tséhé barcu jan, quiji
ntsacu me quiji tjengui me Jesus. 30 Peru xi ca-
machaya ré me tjoxtin ne, catsacju me cama, sehe
cavetsihin cavisehen ngahma me ngajiii nandan.
Hya xi cama ne cajindayaté me Jesus cachja me
cuitjin:

—iNai, naxuntjun na!

31 Hya xi camad ne, ngutjen cafahatsja Jesus me,
cavaniji me me ne, cachja me cojo me cuitjin:

—Ngayun ne, cjéé cumangutacunndujun cojo
nd, imé ma macjaain nuju?

32 Hya xi camd ne, cavisehen catsijo me cah-
ntsua barcu jan, hane hora véhé ne casejyu tjo
jan. 33 Ngajan xi xuta xi hincha barcu jan ne,
cavixcuhnchi me cafaharcun me Jesus cachja me
cuitjin:

—Ngayun ne, quixi jain xi Quihndi ré Nina yun.

Casahmi Jestus xi camandaja xuta nandya Gene-
saret
34Xi quiji sa me cojo barcu ne, cafehe me tjehen

laguna hiscan nandya xi hmi Genesaret. 35 Hane
xi camachaya ré xuta xi Jesus xi cafehe me, catsin-
gatju me cjua ré yéjé ni nandya xi siutahndee,

hane xuta ne quijicojo me xuta hmu ré me hiscan
tacun Jesus. 36 Sehe cafehya me cojo Jesus xi
ndastu satétaha xuta hmu ré jan ntsacu tsjian ré
Jesus. Hane yéjé ni xuta hmu ré xi casatétaha
ntsacu tsjian ré Jesus ne, camandaja me.

15

Cha partidu fariseo ne, fahataha cha Jestis

1 Ngu ndiya ne, ngujo cha tséhé partidu fariseo
cojo ngujo cha maestru ré ley ne, canduva cha
tséhé nandya Jerusalén, quiji cha hiscan tacun
Jesus, cachja cha cojo me cuitjin:

2 —iHacutjin cuma xi cha ladu nuju ne, sahmii
cha sacuaha yaha xcusun ré xutachanga naja? Ta
cuatjin vanii cha tsja cha hora xi jiné cha nifiu.

3 Ngajan xi Jesus cafayangui me tséhé cha
cuitjin:

—Hane ngayun ne, ¢hacutjin cuma xi vejiiuxun
cjua xi cavitexa Nina ngatsé ré xi nihfiu xu xcusun
ré xutachanga naja? 4 Cachja Nina ta: “Chjuhunr-
cun na nuju, chjuhunrcun nahmi nuju”, hacuaha
chjata: “Yo xi choho chja tséhé xutacha ré ne, xuta
ne tsiquehen ré.” 5 Peru ngayun tuhun cahndé
Xi cuichja xuta cojo xutacha ré ta: “Ha quihndé
cumaji cuisécoo nuju ta yéjé ni xcusun xi tjin na
ne, ha cavejia tsja Nina.” 6 ;Mé ma cuatjin tuhun
cahndé xi faharcuiin cha nahmi ré cha? Cuitjin
ne, ngatsé ré xcusun nuju sacuaha xi venguichjiin
ré cjua ré Nina xi cuma ré xuta. ? Ngayun ne, xuta
jo Xcun jo hntsua ngayun. Cachja quixi profeta
Isaias xi cuitjin catsihindu me tsujun:

8 Xuta xi cuacun vi ne, ndaja chja me tsahan

peru xi cojo xahasen ré me ne, hisca tsinguitsjiin
me ngahan.

9Tu mahya xi faharcun na me ta,

Xivicuyaxicjin me ne, hacuiin cjua naha ta tu cjua
ré xuta.

10 Hya xi cama cachja me cuatjin ne, cajindaya
Jesus xutacjin cachja me cojo cuitjin:

—Ngayujun ngarca ni ne, nuhyun ndaja cjua
vi: 11 Xcusun xi tsitsehen ré xuta ne, hacuiin
xcusun xi chine xi visehen hntsua me, ta xcusun xi
tsitsehen ré xuta ne, xcusun xi vetjun tséhé hntsua
me.

12 Sehe cafehe xuta ladu ré Jesus ne, cavinen-
guise me cuitjin:

—¢Ha hyun xi canicjun ré cha partidu fariseo ne
Xi cuatjin canujun?

13 Peru cafayangui Jesus cuitjin:

—Tu mé ni tutjé xi catsitjiln nahmi naha xi
tacun ngahnga ne, tjune ré hisca cojo tyjama re.
14 ;caveni! jNihfiuu cuendun me! Me véhé tangun
me C0jo Xuta rcd xi cjuecani xicjin me. Hane sa xi
cuatjin ne, cuixuya catsijo me xanga.

15 Sehe cachja Pedru cuitjin:

—Ningacun niji mé vijne ejemplu jan.

16 Ngajan xi Jesus cachja cojo me ta:

—¢Ha hiscan ngayun cajnii rcun cjua xi cachja
ni? 17 ;H4 hyuun xi xcusun xi jiné xuta ne
visehen cahntsua me? Fé ne, vetjutaha ndat-
sen. 18 Peru xcusun xi vetju chja me ne, nduva
tseéhé xahasen ré me, hane véheé tsitsehen ré me,
19 ta tséhé xi tséhé xahasen ré xuta ne, nduva
cjuatacun tsehen sacuaha jyé xi tsiquehen xicjin
xuta, sacuaha jyé xi sahmi chjuunnahfiu ré me

jingu sa chjuun, sacuaha yachjin xi vitefia yojo
ré, sacuaha cjuachéjé, sacuaha testigu xi vindacha
me, sacuaha cjuachjataha. 20 Ygjé cjuatsehen xi
cuacun véhé ne, nduva tséhé xahasen ré xuta,
hane véhé tsitsehen ré me; peru sa jiné me nifiu
cojo tsja me Xi Cjéé cuane me ne, tsitsiin ré me.

Jestus ne, visecoo me ngu chjuun xutaxin, na xi
hacuiin na ladu tséhé Israel
21 Hane Jesus ne, cavetju me ngajan, quiji me
ngu nanguixin tdha distritu nandya Tiro cojo
nandya Sidon. 22 Hya xi camd ne, cafehetjengui
ré me ngu chjuun cananea xi tséhé ngajan. Cajin-
daya na cachja na cojo Jesus cuitjin:
—iNai! Ngayun, quihndindaicjin ré David, jcata-
mayuma nuju ngahan! ta na quihndi naha ne, jiya
Xitsehen xi jemu suandya ré na cahntsua xahasen

ré na.
23 Peru Jesus ne, ndastu me cjua catsicuya me.

Hane xuta ladu ré me ne, cafehya me Jesus cuitjin:

—Ningatjunxun na, ta jemu si nduvatjengui na
yaan fehyataha na yun. —Cuatjin cachja me.

24 Ngajan xi cafayangui Jesus cuitjin:

—Nina ne, catsingatju me ngahan ngatsé ré
Xuta ré nangui Israel, ta me véhé sacuaha tsanga
Xi cachaja ma me.

25 Hya xi camda ne, cafehetifia na tséhé Jesus
cavixcuhnchi na xcun Jesus xi cafaharcun na me.
Cachja nga na cuitjin:

—Tatd, nihfiu favor tisecun na.

26 Ngajan xi cachja Jesus ejemplu vi:

—Sechiye ne catijnetaha catjine nixti ta, hacuiin
ndatjin xi chjahantahan nifiu tséhé nixti hane
sehe tahan ré nafa.

27Hane cafayangui na cuitjin:

—Quixi jain xi nUjun, peru nafa xi siu ngahma
maxé ne, sacu xi ré pan xi vixuhndu ngahma
maxeé ré nairé chu hane jiné chu.

28 Sehe cafayangui Jesus cachja me cojo na
cuitjin:

—Ngaye chjuun, jemu ndaja mangutacuin cojo
nd. Catamandaja quihndi riji sacuaha xi meje ri.

Hya xi cama ne, hora hya ne, camandaja quih-
ndi ré na.

Casahmi Jesus xi camandaja xuta tjehen ré la-
guna Galilea
29 Hya xi cama ne, cavetju Jesus taha véhé quiji
me tahndee ré laguna Galilea sehe ngajan camiji
me ngu ndetjuin, ngajan cavejiiame. 30 Hane jemu
quijitjengui ré me xutacjin, yaha me xuta rengun,
xuta rca, xuta lihmi, xuta yoho cojo xuta xi ma
ré hacjahi chihin ne caviyujuté me xuta jan xcun
Jesus hane Jesus ne, casahmi me xi camandaja
me. 31Xi cavéé xutacjin xi cuatjin cama ta, cama
cachja xuta lihmi, camajingu xuta yoho, findaja
Xuta rengun hacuaha tsejen ré xuta rca ne, sehe
jercu quijircun ré me, hane casahmi hnga me,
casahmi jyé me Nina, Nina jan xi faharcun xuta
nangui Israel.

Cjuarcun xi catsicjen Jesus fuju mil xthin
32 Ngajan cajindaya Jesus xuta ladu ré me,
cafehe me cachja Jesus cojo ré me cuitjin:
—Jemu yuma ma nd xutacjin vi ta ha quih-
ndé jyé nixtin hinchataha me cojo naja, hane ha
quihndé tsajin camahani mé xi siné me. Tsajin

mangucacun Xi tsingatju me cjue me Xi cjéé siné
me nifiu ta, sa tsajin ne, cjuaha ré me hinda ndiya.

33Sehe ngajan xi xuta ladu ré me ne cafayangui
me tséhé me cuitjin:

—Peru nguehe nangui xin ne ¢jani cuma sacu
niji pan xi siné xutacjin vi?

34Ngajan xi cavinenguise Jesus cojo xuta cuitjin:

—¢Ha cjin pan tjin nuju?

Ngajan xi cachja me ta:

—Yatu md pan hacuaha siu ngujo tilanga.

35 Ngajan xi Jesus ne cavitexa me xutacjin xi
cuiyujuté me nangui. 36 Hya xi cama casahmi xuta
ne, sehe cafaha Jesus yatu pan cojo ti jan ne sehe
casua me nacuechjiré Nina. Hane cavotoho langa
me pan cojo ti jan, casua me xuta ladu ré me xi
cavatécja me ne cafaha xutacjin. 37 Cuatjin cama
cajine xuta jan, hane jemu ndaja cama ré xahasen
ré me. Hane xi cafaya xuta xi cavangui cajiné xuta
jan ne catsé yatu nisinya. 38 Xuta xi cajiné ne,
sacuaha fiuju mil ma me xi xihin me, hacjahi ma
xuta chjuun cojo quihndi. 39Hya xi cajnetaha véhé
ne, catsingatju Jesus xuta cafe me, hane suva ni
me, cavisehen me ngu barcu quijime taha nandya
Magadan.

16

Cha partidu fariseo cojo cha partidu saduceo ne
fehya cha xi tsingacun Jestis ngu sefia
1Xi cafehe me ngajan ne, hacuaha cafehe cha
tséhé partidu fariseo cojo cha partidu saduceo
hane ta tséhé xi meje cjuahachuva cha me, cafe-
hya cha me ngu cjuarcun xi nduva ngahnga, cojo

sa Xi scuéé cha xi Nina catsingatju ré Jesus. 2 Peru
Jesus ne, cafayangui me cojo ejemplu vi cuitjin:
—Nguehe ne, hya xi chutsujun xi ma haningah-
ngane, nujun jain, ta: “Tyjahi nchujun ni, ndajyihi
nixtin.” 3 Cuanitjin hya xi sahasen ne, sa xi ma
hani ngahnga hane hincha yufi jma ne, ntjun ta:
“Va cuma nixtin.” Jo ma tacun. ¢Hacutjin cuma
xi jemu hyun mé vijne xcusun xi clin ngahnga,
peru vijniircun mé vijne xcusun xi tijima nguehe
nixtin vihi ni? 4 Xuta tséhé nixtin vihi ne, xuta
Xi tsehen cjuatacun ré me, xi tjenguiin me Nina
cojo ngu ni cjuatacun, xuta vé xi fehya me ngu

sefia. Peru sacuiin ré me sefia ta sefia Xi sacuré me
ne, sacuaha sefia xi ha catsingacun profeta Jonas

hatséé nixtin. _ _ o
Sehe xi cajnetaha cachja Jesus cjua véhé ne,
caviyuju me xuta jan ne, quiji me.

Ejemplu tséhé sanré pan

5 Hya xi cafehe xuta ladu ré me ngunda laguna
ne, hacuaha cachaya ré me cjuaha me pan. ¢ Sehe
Jesus cachja cojo me:

—Nechun cuidadu tséhé san ré pan tséhé cha
partidu fariseo cojo xi tséhé cha partidu saduceo.

7 Sehe cha ladu ré me ne, cavisiajmi cha cojo
xicjin cha cuitjin:

—Tséheé xi cachaya naja pan ne, véhé xi cuatjin
chja me.

8 Peru xi camachaya ré Jesus xi veyanangui cha
Xi tsajin ré cha pan ne, cachja me cojo cha cuitjin:

—Ngayun ne, cjéé cumangutacun nduju cojo na.
¢Mé ma cuatjin ndjun xXi chja ta tséhé xi tsajin nuju
pan? 9 ;H4 nuhyuun? ¢H4 vitsjiin nuju? Hya xi

cajiné hiiu mil xuta hiiu pan ne, ;ha cjin chajne
cachjayun tséhé pan xi cavangui jan? 19 Hacuaha
hya xi cajiné fiuju mil xuta yatu pan ne, hya ne
¢hd cjin chajne cachjayun? 11 ;Hacutjin cuma xi
nuhyuun xi hacuiin tséhé pan xi cachja cjua jan?
Xi chja ne, nechun cuidadu tséhé san ré pan tséhé
cha partidu fariseo cojo xi tséhé cha partidu sa-
duceo.

12 Hya xi camd ne, camachaya ré me xi cach-
jaain me xi meje cuidadu cojo san xi sahmixa pan
ta cachja me tséhé xi meje cuidadu cojo cjuacha-
cun xi sahmixa cha partidu fariseo cojo cha par-
tidu saduceo.

Catsinguixi Pedru yo Jesucristu

13 Ngu ndiya xi ha cavisehen Jesus distritu tséhé
nandya Cesarea tséheé Filipo ne, cavinenguise me
xuta ladu ré me cuitjin:

—MEé€ chja xuta tsahan, ¢yo ngahan, Quihndi ré
Nina Jain? —Cuatjin cavinenguise me cha.

14Sehe ngajan xi cachja cha cojo Jesus cuitjin:

—Yahnga me ne, chja me ta nima Juan Vitenda
ré Xuta ngayun, hane yahnga nga me ne, chja me
ta Elias, hane yahnga nga me ne, chja me ta nima
Jeremias, hane me xi yahnga nga ne, chja me ta
ngayun ne, ngu profeta xi hacjahi.

15—Hane ngayun ne, ;mé ndjun ni, yo ngahan?
—Cuatjin cavinenguise Jesus.

16 Ngajan xi cafayangui Simon Pedru cuitjin:

—Ngayun ne, Mesias xi catsingatju nuju Nina;
ngayun, Quihndi ré Nina, Nina quicun jain.

17Sehe cachja Jesus cuitjin:

—Ndatjin tsujun, Simon, quihndi ré Jonas.
Tsajin ngu xuta xi casua camachaya nuju cjua jan,
ta Nahmi naha xi tacun me ngahnga ne, me véhé
Xi casua me xi camachaya nuju tséhé. 18 Hane
ngahan ne, sua cumachaya nuju xi ngayun ne,
ngayun xi hmi nuju Pedru. Hane fiihi nuju ne,
vijne ndyojo. Hane xcun ndyojo vihi sahme
yungun naha; yungun jan ne, hisca cjuaveya ne
tsajin ngahfiu xi tsicjéya ré. 19 Sud nuju quicha
tséhé gubiernu xi sahmi Nina, ngajan Xi xcusun
Xi nihfiucjun nguehe ngasunhndé ne, hacuaha
cumahifiucjan ngajan ngahnga, hacuaha xcusun
xi chundecjun nguehe ngasunhndé ne, hacuaha
tundecjan ngajan ngahnga.

20 Sehe Jesus ne, cavitexa me xuta jan xi tsajin

camahani yo xi cuichja me cojo tséhé xi Mesias ma
me.

Cachja Jesus xi tsiquehen xuta me

21 Hya xi cama ne, sehe cavetsihin vicuya Jesus
xuta ladu ré me tséhé xi sahmi ngujyé xi cjue
me nandya Jerusalén, hane ngajan ne, jemu cjin
cjuafiihi cuatju me cuma xi sahmixuta changa cojo
nahmi xi matitjun tséhé nahmi cojo cha xi vicuya
cjuachacun ne. Tsitjungui cha me, tsiquehen cha
me; peru Xi cumad jyan nixtin ne, tsicuya Nina me
cjuahfiu. 22 Ngajan xi Pedru ne, quijixin me cojo
Jesus. Sehe cavetsihin cachjataha me Jesus cuitjin:

—Tatd, jcatamamiji ré Nina! jHatuxa cumaji cu-
atjun cuatjin!

23 Hane xi cavuya Jesus cavutsejen me Pedru,
ngajan cachja cojo me cuitjin:

—Tihinxin ngaye Satanas, ngaye ne, sacuaha
ngu ndyojo Xi meje xtenguiya na ngajni cjuatse-
hen tséhé xi ningatiintacuin ngaye sacuaha tsin-
gatahacacun Nina ta ningatehetacuin sacuaha
ngu xuta ngasunhndé ni.

24 Sehe cachja Jesus cojo cha ladu ré me cuitjin:

—Sa Xi tjin yo xi meje ré xi cuma cuisehen me
ladu naha ne, ha quihndé miji ré xi sahmi me
hacutjin xi meje ré suva me ta nchunchujun ni
meje ré xi catejiiahfiu xahasen ré me xi cjuenduju
me cojo ndiya naha, handasa hisca cueya me xcun
cru. 25 Yo xi mijii cuisehen ladu naha tséhé xi
tsacjun me xi cueya me ne, cahndé xi vetjo me
cjuahfiu ré me ne, tsichaja me cjuahfiu xatsé xi
sacuré me. Peru yo xi ngatsé ré xi cavisehen ladu
naha cueya ne, sacu ré cjuahfiu jan. 26 ;Mé machji
réhé ré yo xi sacu ré yéjé cjuanchina ré nga-
sunhndé peru sehe cueya ne cuma castigu? Tsajin
mé xi cuma tsindeya xicjin me cojo cjuahifiu xatseé.
27Ta ngahan, quihndi ré Xuta Jain, cuinduva cojo
hasen ndajyihi tséhé Nahmi naha hacuaha cojo
angel naha cuinduvd; hane hya ne, cuechji me
jimangu me, ;hd ndaja ha ndajin casahmi me?
28 Cuichja quixé cojo nuju ta tjin yahnga ngayun
Xi sechun nguehe xi cueyuun jinguyéjé ré xi cjée
chun xi cuitexa Quihndi ré Xuta Jain gubiernu xi
sahmi Nina.

17

Cavindeya xcusun ré Jesucristu
1 Hya xi camd cavatju jyun nixtin ne, quijixin
Jesus quijicojo me Pedru cojo Jacobo cojo Juan,
hntsé Jacobo, quijiniji me ngu naxi hnga. 2Ngajan

cama xi cavéé me Xi cavindeya xcusun ré Jesus:
Xcun me ne, camaseti sacuaha seti tsuhi, hacuaha
tsjian ré me ne, jemu tu tyava camahani cama
sacuaha hasen ré ndihi. 3 Hacuaha ngajan cavéé
me xi cafehetsejen nima profeta Moisés cojo pro-
feta Elias, me xi caviyuju hatséé nixtin ne, tivisia-
jmime cojo Jesus.

4Sehe cachja Pedru cojo Jesus cuitjin:

—Nai, tu ma ré xi nguehe nechin ne, sa xi meje
nuju ne, sahme jyan puestu; ngu cuma tsujun ne,
ngu cuma tséhé Moiseés, hane cojo ngu cuma tséhé
Elias. —Cuatjin cachja me.

>Hane horaxitichja Pedrune, canduva ngu yufi
Xisetitsejen casahmi tjahnguen ré tséhé me, hane
canuhya ré ngujo cjua xi cavetju ngajiii yufi jan xi
cachja cuitjin:

—~Cha vihi xi Quihndi naha cha xi jemu hmu
cacun. Jemu ndama nd ngatsé ré cha. Tinuhyun
cjua xi chja cha.

6 Hya xi cahndé xuta ré me cjua jan ne, caticax-
cunme. Hane jemu catsacjun camahani me cama.
7Ngajan xi cafehe Jesus cavetahatsja me me, hane
cuitjin cachja me:

—Tisatjunhngun. Xicarcuun. —Cuatjin cachja
me.

8 Hane xi cavutsejenniji me ngajan ne, ndastu
yo siu ta suva ni Jesus tacun me.

9Xi tu tivijne me tséhé rcu naxi jan cojo xuta
ladu ré me xi quijicojo me jan ne, ngajan xi cachja
me cojo me ta tsajin yo xi cuichja me cojo xcusun
Xicavéé me. Xicuatju cueya Quihndi ré Xuta Jain,
sehe cuya ngame CJuahnu ne, hya culch]a me.

10Ngajan xi cavinenguise me cojo Jesus cuitjin:

—¢:Mé ma cuatjin chja maestru tséhé ley xi titjun
Elias cuinduva me, sehe cuinduva Mesias?

11 Ngajan cafayangui Jesus cuitjin:

—~Quixi xi Elias cuinduva me titjun ta me véhé
cuiyujuchihin me yéjé ni xcusun. 12 Peru cuichja
cojo nuju ta ha canduva me, peru xuta ne, hviin
me xi hacui me, hane choho casahmi xuta cojo me
hacutjin meje ré xahasenré me. Hane hacuanitjin
sahmi me xi cudtju cjuafiihi Quihndi ré Xuta Jain.

13 Ngajan xi camachaya ré xuta ré me ta tichja
me tséhé Juan Vitenda xuta hya xi chja me Elias.

Jesucristu ne, casahmi me xi camandaja cha xi
faharé chajan

14Hane xi quiji me ne cavechutaha me xutacjin
ne, ngajan cafehetjengui ré me ngu xihin, cavix-
cuhnchitaha cha Jesus cachja cha cuitjin:

15 —Nai. jCatamayuma nuju cha lihndi naha ta,
jemu faha ré cha chajan hane jemu choho sahmi
cojo cha. Jiya hora ne, finenguiya cha ngajiindac-
ahi, hane jiya hora nga ne, viticjaya cha ngajhi
nandan. 16 Céjécojo cha xcun xuta ladu nuju xi
tsirqui me cha peru camaji casahmi me.

17 Sehe ngajan xi Jesus ne, cuitjin cafayangui
me:

—Ngayujun ni ne, xuta xi macjaain ré ngayun
hacuaha xuta xi cavetjuxin tséhé ndiya ndajyihi
ngayun. ;Ha jyé sa Xi cuitejfia cojo nuju? ¢Ha jyé
sa nixtin xi scaa na cojo nuju? Nduvuncujun cha
nguehe. —Cuatjin cachja me.

18 Hya xi camad ne, cachjataha Jesus xitsehen xi
hincha xahasen ré cha, hane cavetjuxin xitsehen
jan, hane hora hya ne, camandaja cha.

19 Hya xi cama ne, xi cafehe xuta ladu ré Jesus
cavinenguise me me cuitjin:

—¢Mé ma ngayin ne xi camaji canaxinxin xitse-
hen jan tséhé xahasen ré cha vé?

20 Ngajan xi cachja Jesus cojo me ta:

—~Camaji ta hacuiin ndaja macjain nuju. Ta
cuichjd quixé cojo nuju ta sa xi mangutacun
cojo na ndastu hitsé ne, hacuaha cuma cuinutjun
cojo naxi vihi: “Catjixin, catjin catisecun nga-
jan tavéhé.” Hane cuihndé tsujun. Hisca sa xi
mangutacun cojo na ndastu hitsé ne, tsajin me xi
cumaji nihfiu. 21 Peru sacuaha xitsehen xi cuacun
Ve ne, meje reé xi titjun chjahyan ré Nina hacuaha
cuinechan xun ré me, cojo sa Xi cuma naxexeen.

Cachja nga Jesus xi tsiquehen xuta me

22 Nixtin xi caviyuju Jesus cojo xuta ladu ré me
ngajan distritu Galilea ne, cachja Jesus cojo me
ngu nixtin cuitjin:

—Ngahan xi Quihndi ré Xuta Jain ngahan ne,
hatuxa tjin xi cuma ngahan entregadu tsja xuta
23 xi tsiquehen na me. Peru xi cjué xi jyan nixtin
ne, cuya nga cjuahfiu.

Hane xi cahndé me cjua jan ne, jemu cafaha me
cjuachoho.

Jesucristu ne, cavechjitje me tujtinsa tséhé yun-
gun

24 Hya xi cafehe me nandya Capernaum, cafehe
xuta xi faha me tujunsa ré yungun, camatifia me
tséhé Pedru cachja me cojo me cuitjin:

—Maestru nuju ne, ¢ha vechjitje me tujunsa ré
yungun?

25 Ngajan cafayangui Pedru cuitjin:

—Juun, vechjitje me.

Hya xi cama ne, xi cavisehen Pedru ndihya ne,
peru chajasa xi cuichja me ne, ngajan xi cachja
Jesus cojo me cuitjin:

—Simon, ¢mé ndjun? Sacuaha me xi matitjun
tséhé nandya ngasunhndé ne, ;yo vitexa me xi saté
ré xi cuechjitje tujunsa? ¢Ha quihndi ré me? ;Ha
Xutaxin?

26 Ngajan xi cachja Pedru cuitjin:

—Xutaxin cuechji me.

Cachja nga Jesus cuitjin:

—S4 xi cuatjin ne, quihndi ré me xi matitjun
jan ne, ha cavatjuhnga tséhé. 27 Quixi vé, peru
cojo sa hacuiin ngatsé ré véhé cumacjan ré me
0 maxti ré me cojo naja ne, tangun laguna ne,
chandunyun tsitin ngajiii nandan ne, hane hya
xi faha tsitin ngu ti ne, chu xi tjun faha ré ne,
chjuhun chu nuxuhun hntsua chu hane ngajan
cahntsua hntsua chu jan ne, sacu tujun xi stetaha
cuechjun tujunsa xi saté nda cojo xi saté nuju.

18
Yo xi matitjun

1 Hya ne, xuta ladu ré Jesus cafehe tjengui me
me, cavinenguise me cuitjin:

—¢Yo xi hitsé sa cumatitjun hya xi sahmi Nina
gubiernu?

2 Hya xi camd ne, cajindaya Jesus ngu lihndi,
cavejiia me cavasencja. 3 Sehe cachja me cuitjin:

—Hisca ngu ngayun cumaji cuisuhun gubiernu
xi sahmi Nina ne, sa xi hacuiin nindeyun cjuata-
cun nuju hisca cuma yun sacuaha ngu quihndi.
4 Véhé xi yo xi tsinguijne suvd me yojo ré me xi

cuihndé me sacuaha vihndé ngu quihndi ne, me
véheé xi hitsé sa cumatitjun me hya xi sahmi Nina
gubiernu. > Hane tu yo ni xi cjuahatsja ré ngu
quihndi xi cuacun vé ngatsé ré xi ladu naha ma
ne; véhé cuma sacuaha xi cafahatsja me ngahan.

Xuta xi nduvacojo me xcusun xi tsitsehen ré
xicjin

6 "Peru yo xi nduvacojo xcusun xi sahmi xi
tsismicacun ngu quihndi ndiya naha ne, hitsé
sa ndaja tséhé xuta vehé xi xtyangui ngu ndyOJo
natsi nguisin me sehe ningatjeya ré me ngajfi
ndachacun. 7 Jemu choho vatju xuta ngasunhndé
ngatsé ré xcusun xi tsitsehen ré me xi sahmi me
cjuatsehen. Hatuxa cuinduva xcusun xi meje
sahmi xi tsismicacun xuta ndiya ré Nina, peru
jemu chojyihi tséhé xuta xi nduvacojo me xcusun
veéhe.

8 ’Hane sd xi cjuatacun nuju meje ré xi nihfiu
ngu jyé cojo ntsun o sa Xi cojo ntsacu ne, vengui sa
chji ré xi chandunxun, ta hitsé sa ndaja tsujun xi
cuma yoho yun xi cuma ré xi cuechun jingu cojo
catsijo ntsun o catsijo ntsacu xcun ndihi xi tsajin
nixtin tsajin nixten xi coho. 2 Hacuaha sd xi cju-
atacun nuju meje ré xi nihfiu ngu jyé cojo xcusun
Xi chutsujun cojo tuxcun ne, chjuhunxun tuxcun
jan chandunxun, ta tséhé xi hitsé sa ndaja tsujun
Xi sacu nuju cjuahfiu xatsé handasa cojo ngu ni
tuxcun xi cuma Xi cojo catsijo tuxcun cuechun
xcun ndihi xi sahmi castigu ré nima. 10 Cojo yéjé
ni ne, nihfiu cuidadu xi nitjunguun ngu quihndi
sacuaha quihndi vihi, ta tséhé xi angel xi sahmi
cuenda me ne, y€jé nixtin yéjé hora ne, siu tangun



San Mateo 18:11 Ixxxii San Mateo 18:18

me cojo Nahmi naha hane sahmii ngujyé xi cjue-
hya me cahndé xi cuichja me cojo.

Ejemplu tséhé chu tsdnga xi cachaja

11 ’Quihndi ré Xuta Jain ne, canduvd me xi
cuaxétije me xuta xi cachaja. 12 ;M€ xi nujun?
Cuejfiaa ne xi ngu xihin tjin ré me ngu cientu chu
tsdnga. Hane sa xi chaja ngu chu ré me, ;ha hyuun
Xi cuiyujutaha me chu Xxi fujuchan tyjuhun fiuju
jan nguijiia ne, sehe cjue me cuanguise me ngu
chu xi cachaja jan? 13 Hane hya xi sacu ré me
chu ne, hitsé sa jyé cjuasua tjin ré xahasen ré
me ngatsé ré xi casacu ré me chu xi cachaja xi
cuma reé cjuasua tséhé fiujuchan tyjuhun fiuju chu xi
tetjo. 14 Cuanitjin xi cuma ré Nahmi nuju xi tacun
ngahnga, ta miji ré me xi chaja hisca ngu quihndi
ré me cuatjin.

Hacutjin meje ré xi cuintjantahan xingueen

15 ’Hane sa xi ngu xingun choho sahmi cojo
nuju ne, tangun suvun tindjuntuhun ré, hane sa xi
tsindeya cjuatacun ré ne, ndatjin, ta hacuiin cuet-
suntaha cjuandaja xi tjin nuju cojo me. 16 Peru sa
xi vihndiin me tsujun ne, tangun chjuhun ngujo
Xuta tanguncujun xi tinujuntuhun ré tséhé xi hya
Xi cuma me testigu nuju tséhé, sehe cumatsejen
cjuaquixi. 17 S4 xi hisca cojo me vé vihndiin me
tséhé me ne, tangun tinvjun tséhé xcun xuta yun-
gun, hane sa xi hacuaha vihndiin me cjuatacun ré
Xuta yungun jan, cuma me Xi cuma nuju sacuaha
ngu xutaxin o sacuaha ngu xuta ndacha xi faha ré
tujunsa.

18 *Cuichja quixé cojo nuju ta xcusun xi
nihfiucjun nguehe ngasunhndé ne, hacuaha

mahfiucjan ngajan ngahnga, hacuaha xcusun xi
nihfiu ndaya nguehe, hacuaha mandaya ngajan
ngahnga. 19 Hacuaha cuichji cojo nuju ta sa
nguehe ngasunhndé ne matangun cjuatacun ré
jo ngayun tséhé ngu xcusun xi chjahyun ré Nina
ne, cuetjucaa jain tsujun ta sahmi chihin Nahmi
naha xi tacun me ngahnga. 20 Ta tu mé ni cahndé
Xi cuiyujuntangun ngu jo jyan Xuta Xi ngajan
veyanangui fithi naha, hacuaha ngajan ngajhi ré
me tejiia ngahan.

21Sehe cafehe Pedru cachja cojo me cuitjin:

—Nali, ¢hd cjin ndiya sahmingujyé xi tsinchataha
Xingueen s xi choho sahmi me cojo na? ¢Ha
ndatjin xi yatu ndiya?

22 Ngajan cafayangui Jesus cuitjin:

—Hacuiin yatu ndiya ni, ta cuichja cojo nuju ta
mameje ré xi jyanchan té cuatjin xi yatu ndiya
ninchatuhun ré me.

Ejemplu tséhé cha xi miji tsinchataha xicjin cha
23°Ngajan tsejen xi hya xi Nina sahmi me gu-
biernu ne, cuma sacuaha ngu me xi matitjun xi
meje cuaxéchihin me cuenta xi tjin ré me cojo xuta
ré me. 24 Hane hora xi tijima ne, cajindaya ré
ngu cha xi cafehe cha hane cha jan ne, té mil
tujun quitjen cha. 25 Hane ngatsé ré xi tsajin
camahani cha ré tujun xi sahmingojo cha, cachja
me Xi matitjun jan Xi Xtefia cha xi cuma cha ngu
mosu, Xtefia suva cha, hacuaha cojo chjuun ré
cha cojo quihndi ré cha cojo yéjé ni xi tjin ré
cha, hane sehe cuatjin cuma cuechji cha tséhé
Xi quitjen cha. 26 Hya xi camad ne, cavixcuhnchi
cha xcun me cafaharcun cha me cafehya cha me

cuitjin: “Nai, catijnehnchan cjuacjan nuju, tuhun
nd hitsé cahndé hane cuechjé tsujun.” 27 Ngajan
Xi me Xi matitjun jan ne, camayuma ré me cha,
catsijyécacun me tséhé cha tséhé cjuacjintacun jan,
catsinchataha me cha.

28 ’Peru xi cavetju quiji cha jan, cavechutaha
cha jan ngu cha xicjin cha xi quitjen tséhé cha
hitsé tujun, hane cafaha cha nguisin xicjin cha
jan, cachja cha cuitjin: “Nihiii ngojo y&jé xi quitjin
tsahan.” 29 Hane xi cavixcuhnchi xicjin cha xcun
cha ne, cachja xicjin cha jan cuitjin: “Catijnehn-
chan cjuacjan nuju, tuhun na hitsé cahndé ta
cuechjé tsujun.” 30 Peru miji sua cha cahndé, hane
quiji caveya cha xicjin cha ndavaya, ngajan seya
xicjin hisca xi cuma sahmingojo tujun. 31 Hya
Xi cavéé yahnga mosu xcusun xi camad cavatjun
jan, jemu camad xti ré me quiji casuacuenda me
tséhé cojo me xi matitjun tséhé me. 32 Ngajan
Xi cajindayavaha me xi matitjun cha jan, cachja
me cuitjin: “Ngaye, jemu choho xcusun riji.
Catsinchataha yéjé ni xi quitjin tsahan, tséhé xi
jemu cachjahye. 33 Hane ngaye, ¢hacutjin cuma
Xi tsajin ri cjuayuma cojo Xinguin? ta ngahan
ne, cama yuma na ngaye.” 34 Cuatjin cama xi
jemu camacjan ré me xi matitjun cojo cha jan,
catsingatju me cha cjuaiiihi ngajan ndavaya jiiu
hisca nixtin xi cjué cuechji cha xi quitjen cha.

35 ’Hane cuatjin sahmi Nahmi naha xi tacun
ngahnga cojo nuju, sa xi ninchatuun xingun cojo
yéjé xahasen nuju.

19

Cjuachacun tséhé xuta xi tsismi xicjin

1 Hya xi cajnetaha cachja Jesus cjua vi, sehe
cavetju me distritu Galilea ne, cavisehen me dis-
tritu Judea ngajan tahndee ndajyé Jordan ladu
vetjucaa tsuhi. 2 Hacuaha quiji tjengui ré me
xutacjin hane casahmime xi camandaja xuta hmu
ré,

3 Hya xi cama ne, ngajan cafehe cha tséhé par-
tidu fariseo ne, quiji cha hiscan tacun Jesus hane
tséhé xi meje cjuahachuva cha me cojo cjua ré me
ne, cachja cha cuitjin:

—¢Ha tsingatihi ley xi ngu xihin ne, tsismi
chjuun ré ngatsé ré tu mé ni xcusun xi chuyiin ré
me tséhé?

4Ngajan xi cafayangui me cuitjin:

—Ngayun ne, ;hd cachutayuun ta tséhé xi hisca
ntsacu cavetsihin casahmi Nina ngasunhndé ne,
casahmi me xi chjuun xi xihin xuta? 5 Cachja
Nina ta ngatsé ré xi cuatjin casahmi me xuta ne:
“Véheé xi ngu xihin ne, cuejfia cha nahmi ré cha,
hacuaha cuejiia cha naa ré cha, hane cumatangun
cha cojo chjuun ré cha sacuaha ngu ni xahasen.”
6 Ha quihndé hacuiin jo ta sacuaha xi ngu ni xa-
hasen. Hane tséhé xi ha Nina cachja me xi cuatjin
cuma ngu xahasen me ne, ndajintjin xi xuta ne,
tsinguetsuntaha me tséhé xicjin me. —Cuatjin
cachja Jesus.

7Ngajan cavinenguise cha cuitjin:

—Sa xi cuatjin ne, ;mé ma casua Moisés cah-
ndé xi ngu xihin cuma cuejfia cha ngu xujun tsja
chjuun ré cha xi ha quihndé miji ré cha na? Hane
Xi cuatjin ne, cuma tsismi cha na.

8 Sehe ngajan xi Jesus ne, cachja me cojo cha ta:

—Ngatsé ré cjuataja ré xahasen nuju ne, véhé
Xi Moisés ne casua me cahndé xi nismu chjuun
nuju, peru hacuiin cuatjin cavitexa Nina ntsacu
cavetsihin. 9 Cuichja cojo nuju ta yo xi tsismi
chjuunré handasa ndastu mé cjuatsehen casahmi
chjuun jan cojo ngu xihin hacjahi, hane cuixan
cojo ngu nga chjuun ne, tjin jyé ré me ta tséhé xi
ngatsé ré cjua ré me sahmi chjuun jan cjuatsehen.

10 Ngajan xi cachja xuta ladu ré Jesus cuitjin:

—Sa xi cuatjin sacuaha xi ndjun, ndajintjin tsa-
jan xi cuixan.

11 Cachja nga Jesus cuitjin:

—Hacuiin yéjé ni xuta ma vijnercu me cjua vi,
suva xuta xi Nina casua cahndé xi vijnercu me ne,
me véhé vihndé me. 12 Tjin xuta xi cumaji cuixan
me, sacuaha xihin xi hisca chaja sa catsin me ne,
maji matangun me cojo ngu chjuun. Hacuaha tjin
yahnga me xi catsixindé xuta me, hacuaha tjin
yahnga me xi faain me ngu chjuun ngatsé ré xi
sahmixa ré gubiernu xi sahmi Nina. Catjahatsja
cjua vitu yo ni xi cuma cjuahatsja ré.

Catsinchacun Jesucristu nixti

13 Hacuaha quijicojo xuta nixti ré me hiscan
tacun Jesus xi cuisanetsja me nixti jan hacuaha
cjuehya me cjuandaja ré Nina ngatsé ré me. Peru
hya xi cavéé xuta ladu ré Jesus xi cuatjin tijima ne,
cavatécja me cjuatacun ré xuta jan.

14 Peru Jesus ne, cachja me cojo xuta ladu ré me
cuitjin:

—Tuhun ré nixti cahndé catinduva tjengui na.
Xicanichuun ré cahndé ta, tséhé xi gubiernu xi
sahmi Nina ne, ma tséhé nixti Xi cuacun vé.

15 Hane ngajan cavisanetsja me nixti jan sehe
cavetju me tséhé cahndé jan.

Jemu chja cuisehen xuta nchina ladu ré Nina

16 Hya xi cama ne, cafehe ngu cha nixti xi cavi-
nenguise cha Jesus cuitjin:

—Ngayun Maestro, imé cjuandaja meje ré xi
sahme cojo sa xi sacuna cjuahfiu xatsé xcun Nina?
—~Cuatjin cachja cha.

Ngajan xi cachja Jesus cuitjin:

17—;Mé ma noje tsahan xi ndaja ngahan? Ngu
ni Nina xi ndaja me. Peru s xi meje sacu ri
cjuahfiu xatsé jan, nohye cjua ré ley xi cavitexa
Nina.

18 Ngajan cafayangui cha cuitjin:

—¢Jaré cjua jan?

Hane cachja Jesus ta:

—Xicanicuun xuta, xicanihfiuu cjuatsehen cojo
ré ngu chjuun o cojo ré ngu xihin xi hacuiin tsu-
jun, xicanihfiuu cjuachéjé, xicanujuun cjuandesu
tséhé xuta, 19 chjuhunrcun nahmi nuju hacuaha
chjuhunrcun na nuju. Hacuaha nihfiu hmutacun
xXingun sacuaha hmutacun suva yojo nuju.

20 Ngajan cachja cha nixti jan ta:

—Yéjé ni cjua véhé ne, ha cahndé tséhé hisca
cjualihndi naha. ;Mé sa meje ré xi sahme? —Cu-
atjin cachja cha.

21 Ngajan cafayangui Jesus cuitjin:

—Tjin sa ngu cjua sehe cuma chihin yéjé ni: yéjé
ni xcusun Xi tjin ri ne, titefii, hane sehe tichecje
tujunré ngajiii ré xuta yuma. Hane xi cuatjin nihfii
ne, jemu jyé cjuanchina sacu ri ngajan ngahnga.

Hane xi cjué cuichecje tujun véhé ne, sehe ndove

tisecue na. ) o _ _ ]
22 Peru xi cahndé cha nixti cjua xi cachja Jesus

ne, jemu va cama cacun cha hane quiji cha, tséhé
Xijemu nchina camahani cha.

23 Hya xi camd quiji cha ne, cachja Jesus cojo
xuta ladu ré me cuitjin:

—Cuichja quixé cojo nuju ta jemu chja xi ngu
xuta xi tjin ré me cjuanchina cuisehen me hiscan
sahmi Nina gubiernu. 24 Hisca cuichja nga xi hitsé
sa chjaain cuatju ngu chu camellu ngojo ré ngu
nindu xi cuma ré xi cuisehen ngu xuta nchina
hiscan sahmi Nina gubiernu.

25 Ngajan xi xuta ladu ré me ne jemu quijircun
ré me cjua ré me tséhé xi cachja me tséhé xuta
nchina hane cavinenguise me Jesus cuitjin:

—S4 cuatjin ne, ;yo Xi cuma cuetjutje ni?

26 Ngajan xi Jesus ne, cavutsejen me hiscan siu
xuta jan ne, cachja me cojo me cuitjin:

—Xuta ne, maji sahmi me; peru yé&jé ni Xi maji
sahmi xuta ne, Nina ne, hatuxa ma sahmi me.

27Sehe cachja Pedru cojo me cuitjin:

—~Chutsujun ni. Ngayin ne, ha canismitacuin
yé€jé ni xcusun Xi tjin niji, hane tivisecuin nuju.
Hindé ne, i mé sacu niji?

28 Sehe cachja Jesus cuitjin:

—Cuichja cojo nuju cjuaquixi ta hya xi cuechu
nixtin xi cuma xatsé yéjé ni ne, nixtin xi cuejfia
Quihndi ré Xuta Jain xcun silla xi sahmi me gu-
biernu ne, ngayun xi tejo ne, ngayun xi cavisuhun
ladu naha hacuaha cuinechun xcun silla nichu-
vun cjuatacun ré yéjé tejo tjé naja, ngayaan xi tjé
ré xutachanga naja Israel ngayaan. 2° Hacuaha

yéjé xuta xi tsismicacun me ndava me, tsismica-
cun me xicjin me, tsismicacun me xutacha ré me,
tsismicacun me quihndi ré me, tsismicacun me
nangui ré xitjé ré me, ngatsé naha; sacu ré me
ngu cientu sa quisun tséhé hane hacuaha sacu
ré me cjuahfiu xatsé. 30 Peru xuta xi matitjun
quihndé ne, jemu cjin me xi cumachjiriin me hya,
hane xuta xi hacuiin matitjun quihndé ne, hya ne
cumachji réhé me xi cumatitjun me.

20

Ejemplu tséhé chjiré mosu

1’Sua Nina cahndé xi cuisehen xuta gubiernu xi
sahmi me ne, sacuaha casahmi ngu me xi nai ré
ngu ranchun. Xati nguitajfiu quiji me cavanguise
me mosu xi sahmi x4 hiscan catsitjé me uva. 2Hya
Xi casacu ré me ngujo cha, casahmi me compro-
misu hane cavejiia chji ré cha xi ngu tujun xi hmi
ré denario xi ngu nixtin. Hane hora hya casua me
cha x4 quiji cha nguijfia xitjé. 3 Hya xi cama ne,
sacuaha fane fiaja ne, cavuya nai jan ndetsin hane
ngajan cavéé me cha xi hacjahi hane mahya ré
cha. 4Sehe cachja me cojo cha cuitjin: “Hacuaha
tangun xitjé naha, sehe sua nuju hacutjin saté
nuju.” Hane quiji cha jan. > Hane jo ndiya nga
ne, sacuaha nchisen hane sacuaha fane jyan ne,
quiji nai jan ndetsin, tangun casahmi me tangun
cachja me. 6 Hane xi cavechu sacuaha fane hfiu
nguixun ne, quiji nga me ndetsin, ngajan casacu
ré me yahnga cha xi mahya ré, sehe cachja me
cojo cha cuitjin: “¢Mé ma tu nechun ni nguehe
cuahanixtin?” 7 Hane cafayangui cha cuitjin:

“Tséhé xi tsajin yo xi casua niji xa.” Sehe cachja
me cuitjin: “Hacuaha tangun nihfiu xa xitjé naha.”
8 Hane hya xi ha cama nguixun, nai ré xitjé ne,
cachja me cojo cha xi fahacuenda ré xitjé jan
cuitjin: “Chjindayun ré mosu ne, tuhun ré me chji
ré yéjé ni me, titjun ne tuhun chji ré cha xi cafehe
ngascan hane cuatjin ne hisca xi cuijnetaha ne,
sehe tuhun ré cha xi tjun cafehe.” 9 Hane xi cafehe
cha xi casacu ré xa sacuaha fane hfiu nguixun ne,
cafahatsja cha chji ra xi ngu denario. 10 Hane xi
camachaya ré cha xi tjun casacu ré xa ne, xi ma
ré cha ne, hitsé sa hnga cuma chji ré cha, peru
hacuaha cafahatsja cha ngu denario ni. 11 Hane xi
cafahatsja cha chji ré cha ne, cachjataha cha nai
jan cuitjin: 12“Cha vé ne, ngascan cafehe cha, ngu
ni hora casahmi cha xa, hane tangun catuhun chji
ré cha cojo niji. Ngayin ne, canihfiixa cuaha nixtin
hacuaha cacaa niji ndavad.” 13 Peru nai ré xitjé
jan ne, cafayangui me tséhé cha jan cuitjin: “Tai,
tsajin me cjuachan, ¢ha quixi, ha quixiin xi cav-
isiajme xi chji nuju ne, ngu denario? 14 Chjuhun
tujun xi saté nuju hane cuangun; ta ngahan ne,
cachuya na ngahan xi ngu chichihin sua ré cha
hacuaha sud nuju. 15 Ngahan xi tsahan ne, ngahan
cuitexa. ¢O ha tsajin ne, hd machinitacun tséhé xi
casahme cuatjin?” 18 Hacuaha chuva véhé ni, xuta
Xi matitjun quihndé ne, cumachjiriin hya, hane
xuta xi hacuiin matitjun me quihndé ne, cumachji
réhé me xi cumatitjun me. Jemu cjin ma me xi
cachjindaya ré xi canduva me, peru tséhe yéje me
jan ne, chuva ma me xi catuxijin ré.

Camd jyan ndiya cachja Jesucristu xi cueya me

17Hya xi cama ne, hora xi jiya ndiya Jesus xi cjui
me nandya Jerusalén, quijixin me cojo xuta ladu
ré me xi tejo ni cachja me cojo me cuitjin:

18 —Chutsujun ni, tivanguen Jerusalén, hane
ngajan ne, ngahan xi Quihndi ré Xuta jain ne,
cuma ngahan entregadu tsja nahmi xi matitjun
cojo maestru tséhé ley; hane cuichja me jyé naha
ne, vechu chuvaré xi cueyangahan. 19Sehe sahmi
entregar me ngahan xutaxin, cuejnucéé na xuta,
Cuéhénatya nd me, cuaja nd me ne, sehe cuetaha
na me xcun cru. Peru xi ma jyan nixtin ne, cluya
nga cjuahiiu.

Meje scaaya xuta ladu ré Jesus tséhé yo me xi
cumatitjun

20 Hya xi camd ne, naa ré quihndi ré Zebedeo
quijitjenguina Jesus cojo cha quihndiré na. Cavix-
cuhnchina xcun Jesus tséhé xi fehya na ngu favor.
21Sehe cavinenguise Jesus na cuitjin:

—¢Mé xi meje ré xahasen nuju?

Hane cuitjin cafayangui na:

—Tuhun cahndé xi cuiyujutaha cha quihndi
naha ngu ngu ladu tjehen nuju, hya xi nihfiu
gubiernu nuju.

22Ngajan cachja Jesus cojo cha cuitjin:

—Ngayun ne, hyuun mé xi chjayun. ¢HAa scaa
nuju cuatjun cjuafiihi xi cuatju ngahan ni?

Sehe cafayangui catsijo cha:

—Juun, scaa niji.

23 Ngajan xi cachja nga Jesus cojo cha cuitjin:

—~Cjuafiihi xi cudtju ngahan cuma ne, hatuxa
hacuaha cojo ngayun cuatjun cuma. Peru xi
cuinechuntuhun ngu ngu ladu tjehen naha ne,

hacuiin ngahan cuichja ta Nina cuichja me yo xuta
Xisuaré me cahndé xi cuiyujutaha me.

24Xi cahndé yahnga xuta xi té jan cjua xi cachja
Jesus ne, cavetsihin camacjan ré me cojo jo me
xicjin me jan. 25 Ngajan xi cajindaya Jesus yéjé ni
me, cachja cojo me cuitjin:

—Ngayun ne ha hyun ta yéjé ni xuta xi matitjun
nguehe ngasunhndé ne, jemu sahmi yehe me
yojo ré me sacuaha xi me véhé xi nai ré xuta,
hacuaha jercu meje cuitexa me. 26 Peru hacuiin
cojo ngayun cuatjin nihfiu ta xi meje ré ne, ngu
ngayun xi meje nihiii yehe yojo nuju ne; ninguijnu
yo0jo nuju tisecun xingun. 27 Hane ngu ngayun
Xi meje cumatitjun ngayun, nihfiu Xi cuma yun
sacuaha ngu mosu ré xingun. 28 Ta cuanitjin ne,
casahme ngahan Quihndi ré Xuta Jain, ta canduva
ne, peru hacuiin canduva xi xuta cuisecoo na me
ta ngahan cuisécoo ré xuta, hacuaha tsingatehen
Xi tsiquehen nd xuta, cojo sa Xi ngatsé ré véhé cjin
xuta cuaxétje Nina me. —Cuatjin cachja Jesus.

Casahmi Jesucristu xi camatsejen nga ré jo cha

rcangajan Jerico

29 Hya xi cavetju me nandya Jericé ne, jemu
xutacjin quijitjengui ré me. 30 Hane ngajan hiscan
cavatju me siu jo cha rca xi viyuju cha tjehen
ndiya, hane xi canuhya ré xi Jesus tivatju me,
cajindaya cha cachja cha cuitjin:

—iNai, ngayun tjé ré David! Catamayuma nuju
ngayin. —Cuatjin cachja cha.

31 Hane xuta Xi siu ne, cavisiajmicjan me cojo
cha xi sejyu cha, peru cha véhé ne, hitsé sa jercu
cajindaya cha chja cha ta:

—iNai, ngayun tjé ré David! Catamayuma nuju
ngayin.

32 Hya xi camad ne, ngajan casecunhiiu Jesus, ca-
jindaya me cha xi nduva cha. Sehe cavinenguise
me cha cuitjin:

—¢Mé xi meje nuju xi sahme cojo nuju ni?

33 Ngajan xi cachja cha rcé jan ta:

—Tat4, xi meje niji ne, Xi cuma tsejen niji.

34 Hane Jesus ne, camayuma ré me cha; cav-
isanetsja me tuxcun cha. Hane ngutjen ni, camat-
sejen nga ré cha, sehe quiji cha cojo Jesus.

21

Cafehe Jesus nandya Jerusalén

1 Hane hya xi ha jima tifia Jesus xi cjuehe me
Jerusalén, cavechu me nandya Betfajé, ngajan
ndetjun xi hmi ré Ndetjun Olivu ne, sehe catsin-
gatju me jo xuta ladu ré me xi cjue tixa ré me,
2hane cuitjin cachja me cojo me:

—Téangun nandya xi tsejen tacun vé. Hane ngut-
jen xi cjuhun tjehen ré ne, sacd nuju ngu burru
Xi tjihfiu chu cojo quihndi ré chu. Hane chun-
decjun chu, nduvuncujun chu. 3 Hane s xi tjin
yo Xi cuichja cojo nuju tséhé chu, sehe tinujun ta:
“Maestru niji ne, meje ré me chu.” Hane sehe sua
me cahndé.

4 Cuatjin cama cojo sa xi cuetjucaa jain cjua xi
cachja profeta cuitjin:

5 Tindjun cojo xuta nangui Sion:

“Chutsujun ne, nduva me xi matitjun tsujun his-
can nechun. Hacuiin Xxta me ne, nduva me
quisun me chu burru,

quisun me quihndi ré chu xi vaniji chaha.”

6Sehe xutaladuré mejan, cavetju quijime hane
casahmi me hacutjin cachja Jesus, 7 canduvacojo
me chu burru cojo quihndi ré chu hiscan tacun
Jesus. Hane caviyujusun me tsjian ré me ngaxtun
chu, sehe camiji Jests burru jan. & Hane xi quiji
Jesus ne, quisun me burru jan, hane xutacjin ne,
tdha cacandi me tsjian ré me ndiya hiscan cjui
Jesus. Hane yahnga me ne, quiji cavotohosun
me xca xcuen hane hacuaha cacandi me ndiya
hacutjin cjui Jesus. 9 Hane yéjé ni me Xi cjui tjun
CO0jo Y€jé me Xi tjengui jan ne, cavetsihin jercu
cajindaya me cachja me:

—iHosana! iNacuechji ré Nina xi cafehe me xi
cuitexa naja sacuaha cavitexa David hatséé! jjemu

catsinchacun Nina me xi nduva vi tséhé xi Nina
catsingatju ré me! jHisca ngahnga ne, cuechu cjua

ré cjuandaja ré Nina!

10 Hya xi camd ne, Xi cavisehen me nandya
Jerusalén jercu jyé cjuandya cama hane cavinen-
guise xuta nandya cuitjin:

—¢Yo me vihi?

11 Ngajan cafayangui xutacjin jan cuitjin:

—Me vihi, hacui profeta Jesus, xuta Nasaret
tséhé distritu Galilea.

Cavaxé Jesucristu xuta xi sahmindetsin ndatsen
yungun

12 Hya xi cama ne, quiji me yungun xi matitjun.

Hane hya xi cavisehen me ndatsen yungun jan;

cavaxé me xuta xi sahmi me ndetsin. Hacuaha
catsindefa me maxé xi Xinchasun tujun xi

tsindeya cha cojo tujun ré xuta ngu nangui cojo
puestu ré cha xi vitefia nisétyava. 13 Sehe cachja
me cojo cha jan cuitjin:

—~Chja cjua ré Nina ta: “Ndya naha ne, tacunxa
Xi cjue xuta sahmime oracion ré me. Peru ngayun
ne, tinihfiuxun cojo sacuaha ngu cahndé xi matan-
gun xuta xi sahmi cjuamarfia.”

14 Hya xi ha cavatju véhé ne, ngajan yungun
Xi matitjun ne, cavechutaha me xuta rca cojo
xuta rengun; hane casahmi me xi camandaja me.
15 Ngajan xi cavéé nahmi xi matitjun cojo cha xi
vicuya cjuachacun ne cjuarcun xi casahmi Jesus,
hacuaha cahndé me xi jindaya nixti ta: “jHosanal
iNacuechji ré Nina xi cafehe me xi cuitexa naja
sacuaha cavitexa David hatséé!”; hane jemu cama
xti ré me. 16 Cachja me cojo Jesus cuitjin:

—¢Ha nuhyun cjua xi tichja me?

Ngajan xi cafayangui Jesus cuitjin:

—Juun, vihndé. Hane ngayun ne, ;ha cjéé chuta-
hanyun cjua ré Nina xi chja tséhé? Chja cjua ta:
Hisca cjua ré nixti hisca cjua ré quihndinda ne

canihfiu xi cuetju xi sahmi hnga nuju.
17Hya xi camd cachja me ne, cavetju Jesus tséhé
Jerusalén quiji me nandya Betania cavejfia me
nguixun.

Jesus ne, cachja xi quihndé cuaquiin tu ré ngu

yaxujun xi cavangui me tu ré hya xi vojo ré me

18 Xi camanchujun jan ne, xi cavuya nga Jesus
Jerusalén ne, cama vojo ré me. 19 Hya xi cama ne,
tjehen ndiya ne, cavéé me ngu yaxujun xi chine
tu ré, peru xi cavechu me ngajan ne, ndastu me
tu yaja ré, ta suva xca ni yaja ré. Ngajan xi cachja
Jesus ts€hé:

—Quihndé tsajin nixtin xi cuaqui tu riji.

Hane ngutjen ne, caxintsen ya jan. 20 Hya xi
cavéé xuta ladu ré me xi cuatjin cama ne, cafahar-
cun me Jesus cachja me cuitjin:

—¢Hacutjin cumd xi jemu xati caxintsen yaxujun
jan?

21 Ngajan cafayangui Jesus tséhé me cuitjin:

—Cuichja quixeé jain cojo nuju ta sa xi macjain
nuju Nina hane hacuiin jo cjuatacun nuju ne,
cumd nihfiu sacuaha casahme cojo yaxujun vi.
Hacuaha hisca s xi cuinujun cojo ndetjun vihi
ta: “Tihinxin tséhé nguehe. Tihin tisihin ngaji
ndachacun.” Hane cuatjin cuma. 22 Yéjé ni xcusun
ne, tu mé ni xi chjahyun cojo Nina hane sa xi
macjain nuju xi sacu nuju ne, cuetjucaa quixi.

Cavinenguise xuta cojo Jests yo cavitexa ré me

23 Hane xi vicuya Jesus ngajan ndatsen yungun
Xi matitjun ne, camatangun nahmi xi matitjun
cojo xuta changd, hane cuitjin cavinenguise me
Jesus:

—¢ Yo cavitexa nuju xi nihfiu Xa vi? ¢Yo casuaxa
nuju?

24 Hane xi cafayangui Jesus ne, cuitjin cachja
me:
—Hacuaha cuinenguésé nuju ngu cjua, hane
sd xi chjayunngun tsahan ne, sehe cuichja cojo
nuju yo cavitexa na xi sahme xcusun vihi. 25 ;Yo
cavitexa ré Juan xi cuitenda me xuta? ¢Ha Nina
ne, o ha tsajin ne, ha xuta? —Cuatjin cachja me.

Sehe ngajan xi xXuta Xi cuacun jan ne, cavisia-
jmicjin me ngajiii ré me, cachja me cuitjin:

—S4a xi cuinujan xi Nina cavitexa me cha Juan vé
ne, cjuinenguise naja me: “Sa cuatjin ne, imé ma

camacjaain nuju cha?” 26 Hane sa xi cuinudjan xi
Xuta cavitexa ré cha ne, tsajin yo hvé mé sahmi
xXuta cojo naja ta, tséhé xi yéjé ni xuta ne, ha
macjain ré me xi cha véhé ne, profeta cha.

27 Hane xi cafayangui xuta jan tséhé Jesus ne
chja me ta:

—Hyiin.

Ngajan xi hacuaha Jesus ne, cachja me ta:

—Hacuaha cuichjaan cojo nuju yo cavitexa na
Xi sahme x4 vihi.

Ejemplu tséhé jo cha quihndi

28’Peru ¢mé nUjun tséhé cuentu vi? Ngu xihin ne,
jo ma cha quihndi ré me. Hya xi cama ne, cafehe
cachja me cojo ngu cha cuitjin: “Tsan, tihin nihfi
X4 ngajan hiscan camatjé xca ré uva.” 29 Peru
cha quihndi jan ne, cafayangui cha cuitjin: “jJéya!
iMiji cjué!” Peru hya xi camad ne, cavindeya cju-
atacun ré cha hane quiji cha xcun x4 jan. 30 Sehe
hacuanitjin cachja nahmi jan cojo quihndi xi ma
jo, hane cuitjin cafayangui cha jan cachja cha:
“Tatd, ngahan ne, cjué.” Peru quijiin cha. 31 Hindé
ne, sjaré cha xi casahmi chihin cha xcusun xi meje
ré nahmiré cha?

Ngajan cafayangui me ta:

—~Cha xi tjun cachja.

Sehe cachja Jesus cojo me cuitjin:

—Cuichja quixé cojo nuju ta xuta xi cojo cjua-
mafa faha tujunsa cojo chjuun xi vitefia na yojo
ran hitsé sa tjun cuisehen me gubiernu xi sahmi
Nina xi cuma nuju ngayun, 32 ta cafehe Juan
cavicuya me ngayun hacutjin nihfiu xcun Nina
hane camacjaain nuju cjua ré me. Peru xuta

xi faha tujunsa cojo chjuun xi vitefia yojo ré na,
me véhé camacjain ré me. Ngayun ne, handasa
cahyun yéjé xcusun véhé ne, canindeyuun cjuat-
acun nuju; camacjaain nuju.

Ejemplu tséhé cha xi sahmixa xi jemu tsehen cha

33’Nuhyun sa ngu ejemplu xi cuitjin fi: Ngu
nairé ngu ranchun matsejen ne, catsitjé me xcun
nangui ré me xca ré uva. Hacuaha casahmi me
hnchua xondyojo tahndee ré xitjé jan, hane nga-
jan ni ne, cafahnguiya me ngu ndyojoté hiscan
cuaxé nanda ré uva jan. Hacuaha casahmi me
ngu cahndé hiscan xi cavesun me ngu nachan
ngahnga xi sesun xuta xi sahmi cuidadu Xitjé ré
me. Sehe casua me ngujo cha sahmixa xi cjua-
hacuenda cha. Sehe cjuaha tsé tsé me cojo cha.
Hane hya xi cama ne, cavetju me quiji me ngu
nangui xin. 34Xi cavechu nixtin ré tutjé jan mat-
sejen ne, sehe catsingatju me mosu ré me xi quiji
cachja cha cojo cha xi fahacuenda xitjé jan xi sua
cha hitsé tutjé xi saté ré me. 35 Peru cha xi sahmixa
jan ne, cafaha cha mosu jan tu cavaja cha ngu
mosu, catsiquehen cha ngu nga, hane cavetaha
cha ndyojo xcun ngu nga. 36 Sehe catsingatju nga
me mosu hacjahixihitsé sa cjinma cha tséhé mosu
Xitjun catsingatju me, peru cha xi sahmixa jan ne,
ha chuva véhé ni casahmi cha cojo yéjé ni.

37°Hya xi cama ne, hisca catsingatju me suva
quihndi ré me ta catsingatahacacun me cuitjin:
“Tuxa cjuaharcun ré cha, xi quihndi naha.”
38 Peru xi cavéé cha xi hatuxa quihndi ré me
xi nduva ne, cavisiajmicjin cha cojo xicjin cha
cuitjin: “Cha vihi ne, quihndi xi cjuahatsja xitjé

vi cha. Niquen cha, cojo sa xi tsajan cuma nangui
vi.” Cuatjin cavisiajmicjin cha. 39 Hya xi cama ne,
cafaha cha cha quihndi jan quijicojo cha ndatsen
cahndé jan, sehe catsiquehen cha cha.
40 "Hindé ne, Xi ma nuju ne, ;mé sahmi nai ré
Xitjé jan cojo cha xi cuacun fahacuenda jan?
41 Ngajan cafayangui me tséhé Jesus cuitjin:
—Cjue tsiquehen me cha xi tsehen cjuatacun ré
jan, sehe sua me xitjé jan cjuahacuenda jingu sa
cha sahmixa, cha xi sua cha xitjé xi saté ré me hya
Xi cuechu nixtin ré. —Cuatjin cafayangui me.
42 Sehe cachja Jesus cojo me cuitjin:
—¢Ha cachutayuun xujun ré Nina xi chja
cuitjin?:
Ndyojo xi catsitjungui chjinevexo ne, véhé ndyojo
Xi cavéjiia tjun tjun yuju ré xihndénaria.
Cuatjin casahmi Nina xi cuma. Hane xi chutse-
jenngayaanne, jemu chjahanrcun xahasen
naja.
43 Véhé xi cuichja cojo nuju ta, chjahataha nuju
cahndé xi cuisuhun gubiernu xi sahmi Nina, hane
sua Nina xuta nanguixin cahndé jan, xuta xi sua
me xi saté ré me. 44 Hane ndyojo jan ne, hya
Xi ngu xuta cjuinenguisun me xcun ndyojo véheé
matsejen ne, cuatélanga ré me. Hane hya xi ndyojo
véhé cuinenguisun ré ngu xuta matsejen ne, fa

cuma té me. ) o . .
45 Hane xi cahndé nahmi xi matitjun cojo cha

partidu fariseo ejemplu xi cachja Jesus tséhé xuta
Vé ne, camachaya ré me xi condra ré me tichja
Jesus. 46 Véhé xi cavangui me chuva ré hacutjin
cuma xi cjuaha me Jesus peru camajita tsacjun me
xuta, ta xi ma ré xuta ne, ngu profeta ma Jesus.

22

Ejemplu tséhé ngu suhi cjuavixan

1Sehe quijinduju sa cachja Jesus ejemplu cojo ré
me cuitjin:

2—Nina ne sahmi me cojo xuta xi cuisehen me
gubiernu xi sahmi me sacuaha casahmi ngu xihin
Xi matitjun tséhé ngu nangui hya xi casahmi me
suhi xi cuixan quihndi ré me. 3 Hya xi casune
hora ré, catsingatju me mosu hndixahan ré me
quiji cha ndava xuta xi ha casua me camachaya
ré xi nduva me cjuavixan, peru canduvaain me
suhi. 4 Sehe catsingatju me hndixahan xi hac-
jahi ne, cuitjin cavitexa me: “Tinoje cojo xuta xi
nduva cuitjin: Chutsujun ni tai, ha tjin chihin
comida, ha cahme chu xi tetjo na tséhé suhi vi,
hane cachjan yojo. Tjin chihin yéjé ni: nduvun
ne, Xinéésuhi.” > Peru casahmi cuendaain me cjua
jan, hane quijixin me cafahacuenda me cjuacjin-
tacun ré me. Ngu me quiji me Xcun Xitjé ré me,
ngu nga me hiscan sahmi me negocio. 6 Hane
yahnga nga me ne, cafaha me mosu hndixahan
jan, choho casahmime cojo cha hisca catsiquehen
me cha. 7 Hya xi camd ne, me xi matitjun jan
ne, cama cjan ré me. Catsingatju me sindadu ré
me. Catsiquehen sindadu cha tsiquehen jan hane
cavaca menandyaré cha. 8 Hya xi camd ne, cachja
nga me cojo hndixahan ré me cuitjin: “Ha tjin
ndaja xcusun ré cjuavixan. Peru xuta xi cuinduva
ne, hacuiin ndaja cjuatacun ré me ndajintjin xi
nduva me. 9 Véhé xi tihin hisca cruci ndiyaté
ne, hane tu hacutjin cjin ma xuta xi sacu ri, noje
cojo y&jé ni me xi catinduva me catjinesuhi me.”

10 Ngajan xi quiji hndixahan jan hiscan ndiyaté ré
nandya ne, hane yéjé ni xuta xi cavechutaha cha,
sa xuta tsehen, o sa xuta ndaja ne, casahmi cha xi
camatangun me quiji me suhi. Hane fia catséxtin
Xuta ndava suhi.

11°Hya xi tijima suhi ne, xi cavisehen me xi
matitjun jan xi scutsejen me xuta xi cafehe me,
cavutsejen me ngu cha xi yuma jyihi cojo tsjian
ré. 12 Ngajan xi cachja me cojo cha cuitjin: “Tali,
¢hacutjin cama xi cavisuhun nguehe handasa jemu
yuma jyihi tsjian nuju?” Peru cavejiiajyuu cha
vé cachjaain cha. 13 Sehe cachja me xi matitjun
jan cojo hndixahan ré me cuitjin: “Tetuhunhfiu
tsja cha cojo ntsacu cha sehe naxun cha ndatsen
hiscan jiiu. Ngajan hiscan hincha xuta xi tijihnda
me, hacuaha titsijanerii me nehfiu me.” 14 Cjin ma
me xi cachjinda ré xi nduva me, peru chuva ma

cese A,

Cjuacjintacun tséhé tujunsa
15Hya xi cama ne, cha partidu fariseo ne, cavisi-
ajmichihin cha casacuse ré cha ngu cjuacjintacun
xi tsavi fi xi cjuayangui Jesus tséhé. 16 Hya xi cama
ne, catsingatju cha ngujo cha ladu jan, cojo cha
ladu ré Herodes ne, cachja cha cojo Jesus cuitjin:
—Maestro, ngayin ne, hyin ta ngayun ne xuta
ndaja ngayun. Vicuyun ndiya ré Nina cojo
cjuaquixi. Ha tuxa cjuaquixindaja xi nudjun, ha
ndasa cojo xuta nchina visiajmu o sa cojo xuta
yuma. 17 Xi ma nuju ne, mé xi ndaja cuinujan.
Sacuaha ley ré Moisés ne, ¢ha tsingatihi xi cuech-
jen tujunsa naja cojo César, me xi matitjun, o ha
tsingatiin?

18 Peru Jesus ne, tséhé xi ha vacun ré me xi
jemu choho xcusun ré cha ne, cachja me cojo cha
cuitjin:

—¢Mé ma cuatjin meje chjuhunchuvun na?
Xuta ndacha ngayun. 19 Ningacun na ngu tujun
jan scutsejen.

Hane canduvacojo cha ngu tujun tyava.

20 Sehe cavinenguise me cha cuitjin:

—¢Yo xcusun ré hacuaha yo fiihi ré xi quitaha
Xcun tujun vé? —Cuatjin cavinenguise Jesus.

21 Hane cha xi cuacun vé ne, cuitjin cafayangui
cha:

—Tséhe César.

Sehen ngajan xi Jesus ne, cuitjin cachja me cojo
cha:

—~Cuatjin ne, tuhun ré César xi tséhé me, hane

tuhun ré Nina xi tséhé me._ _ _ ]
22 Hya xi cahndé cha cjua xi cachja Jesus ne,

quijircun ré cha, sehe cavetju cha quiji cha tséhé
cahndé xi tacun me.

Cjuachjinenguise tséhé xi cuya nima cjuahfu

23 Sehe nixtin hya ne, cafehe tjengui Jesus cha
partidu saduceo, cha xi vicuya cjuachacun xi chja
Xi xuta xi cahme ne, cuyaain nga me cjuahiiu.
Sehe cavinenguise cha Jesus cuitjin:

24 —Maestro, Moisés ne cachja me ta: “Sa xi
ngu xihin cueya, hane tsajin ré chjuun ré hisca
ngu quihndi ne, hntsé nima véhé ne, meje ré
Xi cjuaha ré chjuun cahan véhé, cojo sa xi sacu
ré na quihndi xi cuma sacuaha quihndi ré nima
véhé.” 25 Quihndé ne, siu yatu cha cojo hntsé
cha. Hane cha tjun ne, cafaha cha chjuun. Peru
cahme cha, hane tséhé xi tsajin quihndi ré cha,

hntsé nima vé ne, cafaha cha chjuun jan. 26 Hane
cuanitjin cavatju cha xi majo cojo cha xi majyan
hisca chuva ngu chuva ngu cha hisca cojo cha xi
ma yatu. 27 Hane xi cajnetaha ne, sehe cahme
chjuun jan. 28 Quihndé ne, hya xi cuya yéjé nima
cjuahfiune, ¢jaré cha xi cuacun vé xi chjuun ré cha
na Xi cjuaquixi ta, tséhé xi yéjé ni xi yatu cha ne,
cama chjuun ré cha na? —Cuatjin cachja cha.

29 Ngajan xi cachja Jesus cojo cha ta:

—Ngayun ne, cuaaintjin Xi nudjun, tséhé xi vi-
jnii rcun cjua xi chja xujun tséhé Nina, hacuaha
hyuun xi Nina ne, jemu hiiu cjuatacun ré me. 30Ta
hya ne, cumaji cjuavixan hacuaha tsinguixaain
Xicjin me hya ta, sacuaha angel xi siu ngahnga ne,
cuatjin cuiyuju me. 31 Quihndé xi tintjun tséhé
nima xi cuya cjuahfiu ne, cuinenguésé nujune, ;ha
cjéé chutayun cjua xi cachja Nina cojo nuju xcun
Xujun ré me tséhé nima xutachanga nuju xi cui-
cun vi? 32“Ngahan xi Nina ré Abraham ngahan,
NinaréIsaachacuaha cojo NinaréJacob.” Cuatjin
cachja Nina. Peru ndaja hyun ta Nina ne, hacuiin
Nina ré nima ta Nina ré xuta xi quicun me.

33 Hya xi cahndé xutacjin cjua jan, jercu tu qui-
jircun ré me cjua xi catsicuya Jesus.

Cjuachjinenguise tséhé jaré articulo tséhé ley xi
hitsé sa matitjun
34Peru cha partidu fariseo xi camachaya ré cha
Xi catsinguejyu Jesus cjua ré cha partidu saduceo
ne, camatangun cha cojo xicjin cha, 35 hane sehe
cavitexa cha ngu maestru ré ley xi cavinenguise
cha me cjua vi cojo sa xi cuma cjuahachuva cha
me. Cuitjin cachja maestru jan:

36 —Maestro, tséhé yéjé ni cjua xi cavitexa Nina
naja xcun xujun ley ne, ¢jaré articulo xi hitsé sa
matitjun?

37Ngajan xi cafayangui Jesus cuitjin:

—“Meje ré xi nihmutacin Nina naja cojo
ngufiajatacin, cojo yéjé ni xahasen nuju, cojo
yéjé ni ngahfiu nuju, cojo yéjé ni cjuatacun nuju.”
38 Cjua vé xi hitsé sa venguichji ré ne, hitsé sa
matitjun xi cuma ré yéjé ni cjua ré ley. 39 Hane xi
majoni: “Meje ré xi nihmutacun xingun sacuatjin
hmutactn suvun yojo nuju.” 40 Tséhé jo articulo vi
ne vetjun sa yéjé cjua ré ley xi catsihindu Moisés
cojo yéjé cjua xi catsihindu profeta. —Cuatjin
cachja Jesus cojo cha.

¢ Yo tjé ré ma me xi catsingatju Nina?

41Hya xi ha cama tangun cha partidu fariseo ne,
sehe cavinenguise Jesus cha cuitjin:

42 —;Mé nujun? Mesias o sa Cristu ne, ¢yo tjé ré
ma me?

Cafayangui me ta:

—Tjé ré David ma me.

43 Sehe cachja Jesus cuitjin:

—S4 Xi quixi xi cuatjin ne, hacutjin cavatju xi
suva David ne, hya xi catsihindu me cjua xi cachja

Hasen tséhé Nina cojo ré me, “Nai” cachja me
tséhé Mesias? ta cuitjin catsihindu me:

44 Nina ne, cachja me cojo Nai naha cuitjin:

“Tinechin nguehe ladu quixi naha,

hisca hya xi yéjé ni xi sahmi ri condra ne, cuiyudju
ngahan ngahma gubiernu riji.”

45 Quihndé ne, sa xi suva David chja me xi Nai ré
me ma me xi tsingatju Nina ne, ¢hacutjin ma ne xi
hacuaha tjé ré me ma me véhée?

46 Ngajan camd xi ndastu mé cafayangui cha,
hacuaha hisca hya ne, tsacjun cha cjuinenguise sa
cha me.

23

Cachjajyé Jesucristu cojo xutacjin tséhé cha xi
vicuya cjuachacun

1 Hya xi camd ne, cachja Jesus cojo xutacjin
hacuaha cojo xuta ladu ré me cuitjin:

2 —Cha xi vicuya cjuachacun cojo cha partidu
fariseo ne, casaté ré cha xa ré ley xi casaté ré
Moisés hatséé. 3 Véhé xi meje ré xi nuhyun cjua
ré cha hacuaha nihfiuchuhun yéjé ni xi vicuya cha;
peru nihfiuu sacuaha sahmi cha ta, ndaja chja cha
jan peru hacjahi sahmi cha. 4 Cjua xi vicuya cha
jemu chja sahmi chihin xuta ta tangun sacuaha
ngu chaha xi hai vaniji tyja ré me, peru suva ni
cha ne, visecuaain cha me hisca hitsé. > Y&jé ni xi
sahmi cha ne, sahmi cha ngatsé ré xi scuéé xuta
cha, sahmihnga xuta cha. Vatjutaha cha chuva ré
xujun xi chja ley xi setaha xten xuta, cojo tsjahya
Xi tsingaqui cha ntsacu tsjian ré cha. 6 Hacuaha
jemu chuya ré cha hya xi saté ré cha cahndé xi
matitjun tséhé ngu ndava suhi o tséhé yungun.
7Hacuaha hora xi fi tsujyihiya cha, jemu chuya ré
cha xi cuatjin fi xuta chja me nina cojo cha ngajan
ngajiii ndetsin, maestro chja xuta tséhé cha.

8 ’Peru ngayun ne, xi cuichjaain xuta tsujun
Maestro ta ngu ni me xi Maestru nuju, hane ngajfii

nuju ngayun ne, xingun md yun. % Hacuaha xuta
ngasunhndé ne, canujuun tséhé me xi Nahmi ta
ngu ni me xi tacun me ngahnga ne, hacui Nahmi
nuju. 10 Cuanitjin ne, xi cuichjaain xuta tsujun
Nai ta ngu ni me xi Nai nuju, me véhé ne, Cristu.
11 Hane ngu ngayun xXi meje cumatitjun ngayun
ne, sahmime sacuaha ngu mosu ré xicjin. 12 Tséhé
Xi yéjé xuta xi sahmi yehe suva me yojo ré me ne,
cuechu nixtin xi Nina ne, tsinguijne me cjuatacun
ré. Hane xuta xi tsinguijne suva me cjuatacun ré
me, hya ne, Nina ne, sahmi yehe ré me.

13°’Jemu chojyihi tsujun, ngayun cha xi vicuya
cjuachacun cojo ngayun cha partidu fariseo. jXuta
ndacha yun!, ta vechjun tingotjo hisca visehen
gubiernu xi sahmi Nina cojo sa xi cumaji cuisehen
xuta. Tivisuun suvun, hacuaha tituun cahndé xi
cuisehen xuta xi meje cuisehen me.

14°Jemu chojyihi tsujun, ngayun cha xi vicuya
quachacun Cojo ngayun cha partidu fariseo.
Jemu cjin tujun naxun yachjin cahan xi hisca
ndava na tsajin. Hane hya xi ndjunyumun ne jemu
nduju hora nihfiu, peru hacuiin ngufiaja tacun
nujun ta, vindachun ni. Véhé xi hitsé sa jyé cuma
castigu xi cuma nuju.

15°Jemu chojyihi tsujun, ngayun cha xi vicuya
cjuachacun cojo ngayun cha partidu fariseo. jXuta
ndacha yun! ta cuangun jingujyé ni ngasunhndé
Xi sacu ngu ni me xi cuisehen ladu nuju. Peru hya
Xi cavicuyun ré me, hitsé sa jyé castigu saté ré me
Xi cuma nuju.

16 ’Jemu chojyihi tsujun, jxuta rca yun xi meje
ningacun ndiya! Nuajun ta: “Sa xi tuhun cjua nuju
hane cuinujun ta: Quixi, véé yungun xi matitjun

ne, sahmii ngujyé xi nihfiu chihin cjua nuju, peru
sa xi tuhun cjua nuju cojo oro Xi jiya yungun
Xi matitjun ne, véhé sahmi ngujyé xi tuhun xi
canujun.”

17°iNgarca ni ngayun! jRca yun! ¢Jaré xi meje
ré xi chjaanrcun? ¢Ha oro jan? o sa tsajin ne,
¢hd yungun xi matitjun? ta, ngatsé ré yungun
ne, véhé xi camanchacun oro xi hincha cahntsua.
18 Hacuaha nujun ta: “Sa xi tuhun cjua nuju hane
cuinvjun Xi ngasunscun yungun cuma testigu ne,
sahmii ngujyé xi nihfiu chihin cjua nuju, perusaxi
nujun ta cuatjo xcun ngasunscun jan cuma testigu
ne, sehe sahmi ngujyé xi tuhun xi cantjun.” 19 jRca
yun! ¢Jaré xi meje ré xi chjaanrcun? ¢Ha cuatjo
jan? o sa tsajin ne, ¢ha ngasunscun ta, tséhé xi
xcun véhé ngajan camachacun cuatjo? 20 Véhé xi
yo Xi cuisiajmi hane cuichja me xi véé ngasunscun
ne, hacuaha tichja me xi véé yéjé xi hinchasun
xcun; 21 hacuaha yo xi cuisiajmi hane cuichja
me xi véé yungun xi matitjun ne, hacuaha tichja
me xi véé Nina xi tacun me ngajan. 22 Hane yo
Xi cuisiajmi hane cuichja me xi véé ngahnga ne,
hacuaha tichja me xi véé cahndé hiscan sahmi

Nina gubiernu hane hacuaha xi véé Nina xi sahmi
me.

23°Jemu chojyihi tsujun, ngayun cha xi vicuya
cjuachacun cojo ngayun cha partidu fariseo.
iXuta ndacha yun! Ngayun ne, handasa tuhun
diezmu nuju hisca cojo nchurca cojo ruda cojo
yé€jé sa xcusun ndeya ne, peru nihfiucuenduun
xi nihfiuchihin articulo ré ley xi hitsé sa meje
ré Nina xi nihfiuchuhun sacuaha xi chja cuitjin:
nihfiu hacutjin xXi cjuaquixi cojo xingun, sacuaha

Xi mayuma nuju xingun, hane sacuaha xi ngu
ni ma cjua nuju; hitsé sa ndaja sa canihfiu yéjé
xcusun vihi, hane canihfiucuendun tséhé xcusun
xi canihfiu. 24 jNgayun ne xuta rcd yun xi meje
ningacun ndiya! Nihfiu sacuaha sahmi ngu xuta
Xi tsicaha me vinu ré me, sehe cuetjuxin ngu chu
xihi xi jiya ngajiii ré. Peru cuma tsinguijne jingu
me ngu chu camellu.

25°Jemu chojyihi tsujun, ngayun cha xi vicuya
cjuachacun cojo ngayun cha partidu fariseo. jjo
xcun jo ntsuvun yun! Nihfiu tyjahi taha ngaxtun
ngu vasu cojo ngu tyuva, peru cahntsua ne, quitsé
camahani ré cjuachéjé cojo cjuatacun xi nimuju
yéjé ni xcusun. 26 Fariseo rc4, titjun nihfiu tyjahi
cahntsua vasu cojo tyuva jan ta tséhé xi cuatjin ne,
hacuaha cuma tyjahi tdha ngaxtun.

27°Temu chojyihi tsujun, ngayun cha xi vicuya
cjuachacun cojo ngayun cha partidu fariseo. jJemu
ndacha yun! Ngayun ne, tangun cun cojo ngu
tsjun xi cahvi ré xujfiu, ta ndaja tsejen tsjun jan,
peru cahntsua ne, quitsé ré cojo ninda ré nima
cojo yéjé ni xi jehndu. 28 Cuanitjin cun ngayun ta
Xi vutsejen xuta yun, tsejen sacuaha xuta ndaja
tyjahi yun, peru cahntsua xahasen nuju ne, quitsé
ré cojo cjuandacha cojo cjuatsehen.

29°Jemu chojyihi tsujun, ngayun cha xi vicuya
cjuachacun cojo ngayun cha partidu fariseo.
Ngayun ne, nindujun tsjun ndacun tséhé yéjé ni
nima profeta, hacuaha nihfiu ndacun tsjun tséhé
nima xi tsajin xi cun ré me xcun Nina. 30 Hacuaha
ngayun nujun ta: “Sa xi ngayin cavinechin nixtin
hatséé xi quicun xutachanga niji ne, cavisecuiin
ré me xi tsiquehen me profeta xi cuacun vé ta



San Mateo 23:31 cix San Mateo 23:38

cumacjain niji.” 31 Quihndé ne, cahyun ta cojo
cjua nuju vé, tuhun testigu condra nuju ta tséhé
Xingayun ne hatuxa quihndi ré xutachanga nuju
ngayun, hane me véhé ne xi catsiquehen me pro-
feta jan. 32 Quihndé ngayun ne, jtangun cuéchun
chuva ré cjuatsehen xi casahmi xutachanga nuju!

33’Sacuaha cun yé chacun cuatjin cun ngayun,
jquihndi ré yé yun! ¢Hacutjin cumd cuetjuntjun
tséhé castigu xi md hasen ré nima? 34 VEhé xi
tsingatju sa nuju profeta cojo xuta xi quicun cju-
atacun ré me cojo maestru ne, hane ngujo me
ne, ngayun ne nicuhun me hacuaha cuetuhun me
xcun cru. Ngujo nga me cujun ré me ngayun
ngajan ndatsen yungun hacuaha tuhun ré me
cjuafiihi Xi cuatju me sehe cuanga me ngu nandya
ngu nandya. 35 Cojo chuva véhé ne, chanuju-
jyun cjuaveya ré yéjé ni xuta xi tyjahi cjuatacun
ré me xi cahme nguehe ngasunhndé. Chanuju-
jyun cjuaveya ré xutachanga naja Abel cojo hisca
cjuaveya ré xutachanga naja Zacarias quihndi ré
Berequias, me Xi canicuhun tifia ngasunscun his-
can ndatsen ré ndava Nina. 36 Cuichja quixé cojo
nuju ta tséhe cjuaveya ré yejé ni me vé chanuju-
jyun ngayujun ni xi nechun quihndé.

Jemu choho camada ré Jesucristu ngatsé ré xuta
Jerusalén

37?{Ngayun xuta Jerusalén, ngayun xi cojo ndyojo
nicuhun profeta xi tsingatju Nina ngajii nuju!
iJemu choho ma na tsujun! jMé hitsé ndiya xi
meje scavévaha nuju sacuaha javévaha ngu nisé
quihndi ré chu xi cuincha chu ngahma tyjunga ré
chu! Peru ngayun ne, miji nuju. 38 Chutsujun ni,

Nina ne, catsismicacun me ngayun. 39 Cuichja cojo
nuju ta chuun camahani na hisca hya xi cuechu
nixtin xi cuindjun cuitjin: “jCatsinchacun Nina me
Xi titsingatju me ngajiii naja!” —Cuatjin cachja
Jesus.

24

Cachja Jesus xi cuetsun yungun

1 Hora xi tivetju Jesus tséhé ndatsen yungun xi
matitjun jan Xi cjui Xin me ne, ngajan cafehe xuta
ladu ré me caveyanangui me hane catsingacun
tsja me xi yungun jan ne, jemu ndajyihi. 2 Hya xi
cama ne, cuitjin cachja Jesus tséhé yungun jan:

—Sacuaha yéjé nindihya vihi xi chutsujun tséhé
yungun ne, cuichja cojo nuju ta cuechu nixtin
xi hisca ngu ndyojo ndacun xi cuicun vi ne,
tsajin xinchasuncoo xicjin ta cjué yéjé cuixujne.
—Cuitjin cachja Jesus.

Hacutjin sactu cumachayanaja xi hameje cuijne-
taha nixtin vihi L
3Xi café cachja Jesus cuitjin ne, sehe cafehe me

tifia rcu Ndetjun Olivu. Hane Xi tacun suva me,
ngajan cafehe xuta ladu ré me, cavinenguise ré
me cuitjin:

—¢Mé nujun?  ¢Janihya cuetjucaa xcusun véhé
ni? ¢Hane hacutjin cuma sacu niji cjuaquixi xi ha
tivechu nixtin xi nduvun ngayun tivechu hora xi
Cjué nixtin ré ngasunhndeé vi?

4Ngajan xi cachja Jesus cojo ré me cuitjin:

—Nechun cuidadu, cojo sa xi hacuiin cuma
ndacha ngayun ta, > tséhé xi jemu cjin Xxuta cuetju-
caa me xi cuichja me xi hacui me xi catsingatju

Nina me. “Ngahan Cristu”, cuichja me. Hane cu-
atjin jemu cjin Xxuta cumacjain ré me cjuandacha
ré me xi cuacun vé. 8 Hacuaha hya xi cumachaya
nuju cjua xi jemu yehe si tijima ngu nacién o sa
Xi tjin cjuacjintacun xi jemu yehe si nduva ne,
xicarcuun ta, hatuxa tjin xi titjun xcusun véheé
cuma. Peru hacuiin ha hya cuijnetaha nixtin
vihi. 7Hacuiin hya cuma ta, titjun ne, scaan xuta
ngu nacion cojo jingu sa nacion. Hacuaha scaan
xuta ngu nandya cojo ngu nga nandya. Hacuaha
jemu cjin cahndé xi cuma cuechu jindya. Jemu
cjin cahndé xi cjuani nangui. 8 Peru xi cuatjin
cuma yéjé nixcusunvihine, sehe ntsacu tivetsihin
cjuaiiihi Xi cuatju xuta.

9°Sehe cjuaha nuju xuta, cjuecojo nuju me xi cu-
atjun cjuaiiihi, Xi tsiquehen me ngayun. Hacuaha
jemu chohovéé xuta ré yéjé nangui yun ngatse
naha. 10 Hya xi cumad ne, cjin xuta tsismicacun
me ladu naha, hane tsindeya me cjuatacun ré me.
Sehe cojo cjua ni cuitefia xicjin me. 11 Hacuaha
jemu cjin profeta xi vindacha me xuta cuetjucaa
me. Hane cuatjin jemu cjin xuta cumacjain ré
me cjuandacha ré me. 12Hacuaha cjuatsehen ne,
jemu cumayehetaha. Véhé xi hya ne, cumachuva
cjuahmutacun xi tjin ré xuta. 13 Peru jaré ngayun
Xi scaa nuju cojo cjuacjintacun véhé hisca xi
cueyun ne, cuechun xcun Nina. 14 Hane xuta
ne, cjue me jingujyé ni ngasunhndé cuichja me
cjuandajyihi vihi tséhé gubiernu xi sahmi Nina, xi
cumachaya ré xuta ngasunhndé. Hane hisca xi
cuma chihin yéjé xcusun véhé cuijnetaha nixtin
vihi.

15°Profeta Daniel ne, catsihindu me xcun xujun

ré Nina tséhé ngu xcusun tsehen xi tsinguetsun.
Cuechun nixtin xi cuejfia véhé xu cahndé ximin-
chacun —xuta xi vutaya cjua vi, catjahacuenda
me cjua—. Hya xi cuatjin tsejen ne, 16 hya ne,
Xuta Xi siu yéjé nandya tséhé distritu Judea ne,
catanga me hane catangahma me hiscan ndetjun.
17 Hacuaha jaré me xi hinchasun me rcu ndava
me ne, mé tséhé me xi siu cahntsua ndihya ne,
miji ré xi cjuejaha me. 18 Hacuaha ha chuva véhé
ni ne, xuta xi siutaha me nguijfia ne, miji ré xi
cuya cjuejaha me tsjanga ré me ndava me. 19 jJemu
chojyihi tséhé yéjé yachjin xi hinchahma quihndi
ré cojo yéjé me xi tjin ré quihndi vaqui xi cojo
me cuanga me nixtin hya! 20 Chjahyun ré Nina
Xi cjuafiihi véhé ne, hacuiin cuinduva nixtin chan
hnchan o sa nixtin xi chjahdjenda ré ta, 21 tséhé
xi cjuaiiihi jyé xi cuma ne, ngu cjuandya jyé xi
cjéé camahani cama hisca ntsacu cavetsihin nga-
sunhndé. Hacuaha cuyaain cuma nga. 22 Jemu
jy€ cjuafiihi jan, sa tsajin xi ha camachuva nixtin
ré cjuafiihi véhé ne, hisca ngu xuta ne, cuetjintjiin
me. Peru ngatsé ré cjuahmutacun xi tjin ré Nina
cojo xuta xi cavaxijin me xi cuma ladu ré me ne,
casahmichuva me nixtin véhé.

23’Hya ne, sa xi cuichja yahnga me cojo nuju
ta: “Cuajyihi Cristu nguehe”, o sa “Cuajyihi me
ngajan.” Xi camacjaain nuju cjua jan ta, 24 tséhé
Xi nixtin hya ne, jemu cjin xuta cuetjucaa me
Xi cuichja me cuindacha me ta Cristu me o sa
profeta me. Hacuaha jemu sahmi me cjuarcun
tséhé xi meje cuindacha me xuta, hisca cojo xuta
xi cavaxijin Nina. 25 Quihndé ne cojo chaja sa
Xi cuechu nixtin véhé ne, ngahan ne, ha cachja

cojo nuju. 26 Véhé xi sd xi cuichja yahnga me
cojo nuju ta: “Jemu xin tséhé nandya tacun me”,
hacuiin cuangun cojo me. O sa xi cuichja me
ta: “Ndihya cahnchun tacun me”, camacjain nuju
tséhé me ta, 27 sacuaha sahmi hasen ndihichuhun
xihatunahifiusahmihasenréjingujyé ningahnga,
hiscan ladu vetjucaa tsuhi hiscan ladu vetje tsuhi
ne, cuatjin ha tu fiahfiu scutsejen na yéjé ni xuta
hya xi cuinduva nga ngahan xi Quihndi ré Xuta
jain. 28 Cuatjin cuma nixtin hya sacuaha chja cjua
ta hiscan jifia chu xi cahme ne, hacuaha ngajan
matangun chu lote.

Hya xi cuya nduva Quihndi ré Xuta Jain

29°Ngutjen xi camad cavatju cjuafiihi jan ne, cuin-
duva nixtin xi cjué ndava ré tsuhi. Hacuaha sa ne,
ha quihndé suaain ndava ré. Hane nifiu ne, cuixu
tséhé ngahnga. Hisca ngahfiu xi tjin ngahnga ne,
cjuiniyaya. 30 Hya xi camad ne, ngajan cuma tsejen
sefia tséhé Quihndi ré Xuta Jain. Hane yéjé xuta xi
siu ngasunhndé ne, jindayava me. Sehe hya scuéé
xuta ngahan, xi Quihndi ré Xuta Jain ngahan, xi
cuinduva ngajiii ré yufi cojo jemu jyé ngahiiu,
hisca seti hisca vaté jyihi ngahan xi cuinduva.
31 Hya ne, tsingatju angel naha, hane xi ndaja hiiu
cuinuhya ré xi fane ngu tyjo, sehe cjuejaha ré y¢jé
ni xuta naha xi cavaxejen, sahmitangun ré me
tséhé jinguyéjé niladu ngasunhndé.

32°Quihndé ne, ningatuhuntacun tséhé ejemplu
Xi sua yaxujun: Hya xi cuetsihin cumad xcuen tsja
ré tséhé xi ha jemu camatifia cuetsihin cuetjuse-
hen ne, ngayun ne, ha hyun ta ha jemu camatifa
chan tsin. 33 Hacuaha chuva véhé ni ne, hya

Xi chun xi cuetsihin cuma yéjé xcusun xi cachja
CO0jo nuju Ve ne, véhé sua cumachaya nuju xi ha
camatifia nixtin ré, hisca meje cuma. 34 Cuichja
cjuaquixi cojo nuju ta xuta xi siu nixtin vihi ne siu
cuaha me hya xi cuetjucaa xcusun xi cachja cojo
nujujan. 35Ngahnga cojo nguehe ngasunhndé ne,
hatuxa cjué. Peru hisca ngu cjua naha ne, tsajin xi
cuetjincaain.

36 ’Sacuaha nixtin xi cuetjucaa cjuatacun véhé
ne, tsajin yo véé ré. Hisca viin dngel Xi siu ngahnga.
Hisca hveen ngahan xi Quihndiré Xuta Jain. Suva
tutu ni Nina nahmi naja ne, me véheé xi véé me.

37 >Sacuaha casahmi xuta hya xi cavéjfia xu-
tachanga naja Noé ne, hacuanitjin ni sahmi xuta
hya xi cuinduva Quihndi ré Xuta Jain. 38 Tséhé xi
hya ne, xi chaja sa casesunté nandan ngasunhndé
ne, jine tjihvi xuta, vixan me, tsinguixan me quih-
ndi ré me. Cuatjin casahmi cuaha me hisca nixtin

xi cavisehen Noé cahntsua barcu. 39 Hacuaha
camachayiin ré me hisca xi casesunté nanda quiji-

cojoré yéjé nime jan. Hacuaha cuanitjin ni sahmi
xuta hya xi cuinduva ngahan xi Quihndi ré Xuta
Jain ngahan. 49Jo cha ne, cuiyujutaha cha nguijiia.
Ngu cha ne, chjahdaxin ré cha, hane cha xingu jan
ne, cuejila cha. 4! Hacuaha jo nga yachjin ne,
cuiyujutaha na coho na. Ngu na ne, chjahdaxin ré
na, hane na xingu jan ne, cuejfia na.

42°Véhé xi nechun cuidadu. Hacuaha ningas-
cun ré cjuatacun nuju ta ngayun ne, hydun jani-
hya cjuehe Nai nuju. 43 Hacuaha meje ré xi
cumachaya nuju cjuatacun vihi: sa xi nai ré ngu
ndihya ha machaya ré me hora xi cuinduva cha
chéjé ndava me ne, suaain me cahndé xi scuxaha



San Mateo 24:44 (4% San Mateo 25:1

chandava me ne, sehe tsichéjé cha. 4 Hacuanitjin
nimeje ré xi ngayujun ni ngayun ne, tuhun chjinu
y0jo nuju ta, tséhé xi hora xi ningatuuntacun xi
cjuéhé ngahan xi Quihndi ré Xuta jain ngahan ne,
hora véheé cjuéhé.

Xuta xi vihndé cojo xi vihndiin tséhé Nina

45’; Yongayun xi nihfiu sacuaha sahmingu mosu
hndixahan xi jemu quicun cacun xi sahmichihin
yéjé ni hacutjin xi meje ré nai ré? Ngu hndixahan
Xi cjuahaxa xi cjuahacuenda ré yéjé sa hndixa-
han xi hora tjin sua xi siné. 46 Jemu ndaja tséhé
ngu hndixahan jan xi tisahmi tutjin xi casuaxa
ré nai ré. 47 Cuichja cojo nuju cjuaquixi ta, nai
ré hndixahan véheé ne, suaxa me hndixahan véheé
xi hacuaha cjuahacuenda yéjé sa xcusun xi tjin
ré me. 48 Peru cuejfiaa ne xi hndixahan véhé
ne, jemu choho xcusun ré me, tsingataha cacun
cojo cjuatacun ré cuitjin: “Nai naha ne, tijima
tafi sa xi cjuehe me.” Cuatjin tsingataha cacun.
49 Sehe cuetsihin cuaja ré hndixahan xi yahnga
jan, hacuaha cuatjutaha siné cuihi hisca cuma
chihi. 50 Peru cuechu ngu nixtin xi tsajin tacunya
hndixahan véhé, ngu hora xi hisca hviin ne, hya
cjuehe nai ré. 51 Hane jemu jyé castigu sahmi me,
sehe tsingatju me cuatju tangun cjuafiihi cojo xuta
xijoxcunjo hntsuame. Ngajan ne,jemusquihnda
me, hacuaha tsijanerii me nehfiu me.

25

Ejemplu tséhé té na nixti xi quiji na cjuavixan
1’Hya xi cuechu nixtin xi sahmi Nina gubiernu
ne, cuma sacuaha cavatju té na nixti xi cafaha

na ndihi tséhé aceite, sehe quiji na xi cuejfaya
na cha xi cuixan hora xi nduva cha. 2 Hya xi
cama ne, hfiu na jan ne, rcu taja na, hacuiin ndaja
tsingatahacacun na. Peru hfiu nga na jan ne,
ndaja quicun na. 3 Cavejfia Xi na rcu taja ne, hora
xi cafaha na ndihi ne, cafaain na aceite xi cuya
cuincha na tséhé. 4 Peru sacuaha na quicun jan
ne, cafaha na ndihi ne, hacuaha xin cafaha na

aceite. 5> Hane xi ma tafi xi nduva cha xi cuixan
jan ne, cafaha ré na nijiia ne, caviyujufé na. ¢ Hya

Xi cama ne, sacuaha vasen nixten ne, canuhya ré
Xi jindaya xuta ta: “jNduva cha xi cuixan! Tan-
gun tjengun cha xi cuanguncujun.” 7 Xi cuatjin
canuhya ré ne, cavisatjenhnga na nixti jan ne,
cavéhéchjine na ndihi jan. 8Hya xi cama ne, cachja
na xi taja rcu cojo na quicun cuitjin: “Tuhun niji
hitsé aceite nuju ta meje cjué xi tsijin ne, coho
ndihi niji.” 9 Peru cafayangui na quicun cuitjin:
“Cumaji tihin nuju ta sa cuatjin ne, cuechutaain
tséhé xi cuma meje nuju hacuaha tséhé xi cuma
meje niji. Hitsé sandaja ne, tangun hiscan xi xtefia
ne, hiscan ngajan chuhun.” 10 Cuatjin cama xi
hora xi quiji cavatsé na jan aceite ne, cafehe cha
Xi cuixan. Hane na Xxi siuya ne, cojo na cavisehen
na ndava suhi. Sehe casechjahfiu tingotjo ndihya.
11 Hya xi cama ne, cafehe na nixti xi quiji jan,
hane cajindaya na tingotjo ndihya cuitjin: “Tata,
chuxuhun tingotjo tsijin.” 12 Peru me véhé jan
ne, cafayangui me cuitjin: “Hveen jani nduvun
ngayun.”

13°Véhé xi nechun cuidadu, hacuaha ningascun
ré cjuatacun nuju ta ngayun ne, hytiun mé hora,
hydun mé nixtin xi cuma.

Ejemplu tséhé tujun xi casua nai ré hndixahan

14°Cyejfia ne xi ngu xuta jan ne, quiji me ngu
nangui cjin. Hane chaja sa xi cjue me ne, ca-
jindaya me mosu hndixahan ré me casua me xi
cuejiatsja cha xi tséhé me. 15 Hora xi casua me ne,
ngu cha, casua me cha hfiu mil tujun, hane ngunga
chanejomil, hane ngungachanengumil. Cuatjin
casua me cha hatucutjin tsejen xi chutaha cha.
Hya xi cama ne, cavetju me quiji me. 16 Ngajan
cama xi cha xi cafahatsja cha hfiu mil tujun ne,
casahmi cha ngu negocio. Hane ngajan cavesun
ré cha hiiu cuatjin sa. 17Hacuaha cha xi cafahatsja
cha jo mil tujun ne, cuanitjin ne cavesun ré cha jo
cuatjin sa. 18 Peru cha xi cafahatsja cha ngu mil
tujun tséhé nai ré cha ne, quiji cha cafahangui cha
ngu ngojo nangui. Hane ngajan caveyanijihma
cha tujun jan.

19 "Hya xi jercu cavatju nixtin xi quiji nai
jan, cavuya cafehe me, cajindaya me cha xi sua
cuenda cha tséhé tujun jan. 20 Ngajan xi cha xi
cafahatsja cha hfiu mil tujun ne, yaha cha hfiu mil
sa. Hane cachja cha cojo me ta: “Tatd, hfiu mil
catuhun n4, hindé ne, cavesun na hfiu cuatjin sa.”
21Ngajan xinairé hndixahan jan ne, cuitjin cachja
me cojo: “Ndatjin ri. Ngaye ne, ngu hndixahan
ndaja ngaye. Ngatsé ré xi jemu ndaja canihfii
xa lihndi véhé ne, hitsé sa quisun xa Xi sua ri.
Quihndé ne, tehe cjuasua xahasen riji cojo na.”
22 Sehe cafehe cha xi cafahatsja cha jo mil tujun.
Hane cachja cha cuitjin: “Tat4, jo mil catuhun na,
hindé nguehe tacun tsujun jo cuatjin sa xi cavesun
nd.” 23 Ngajan cachja nai jan cuitjin: “Ndatjin.

Ngaye ne, ngu hndixahan ndaja ngaye. Ngatsé
ré xi jemu ndaja canihfii xa lihndi véhé ne, hitsé
sa quisun xa Xi sua ri. Quihndé ne, tehe cjuasua
xahasen riji cojona.”

24’Hacuaha cafehe cha xi cafahatsja cha ngu mil
tujun. Hane cuitjin cachja cha: “Tata, ha machaya
na xi ngayun ne, jemu hfiu cjua nuju. Nangun
xitjé handasa hacuiin ngayun xi canitjun. Ngayun
ne, hacjahi sahmi xa ne, ngayun chjuhunntsun
chji ré. 25 Véhé xi tsdcjun ngahan. Hane céjé
caveyaneje hma tujun nuju. Cuajyihi tujun nuju
nguehe.” 26 Ngajan xi nai ré cha ne, catsicuya
me tséhé cha cuitjin: “Ngaye ne, machjiriin ngaye.
Ngaye ne, mosu hndixahan tsehen. Sa xi hye xi
fanga handasa hacuiin ngahan xi catsitjé, hye xi
hacjahi sahmi xa ne, peru ngahan fahdantsa chji
ré, 27 hitsé sa ndaja xi xcun bancun cahmi chani
tujun xi casud ri, cojo sa xi hya xi cjuéhé ne,
Cuya cjuahantsa tujun naha, peru cojo quihndi ré.”
28 Sehe cachja me cojome xi hinchacun jan cuitjin:
“Chjuhuntuhun tujun xi yaha cha vé. Sehe tuhun
ré cha xi tjin ré té mil tujun ta, 29 me xi ha tjin
ré ne, sua sa Nina me, hisca vesun tséhé. Hane
me Xi tsajin c¢jin jan ne, cjuahataha Nina hitsé xi
tjin ré me. 30 Hacuaha chandunxin hndixahan
xi machjiriin hiscan jfiu ngajan candatsen. Nga-
jan ne, jemu squihnda me hacuaha tsijanerii me
nehfiu me.”

Ejemplu tséhé chu tsanga cojo chu tentsun
31°Hya xi cuya Quihndi ré Xuta Jain cuinduva
me cojo hasen ndajyihi tséhé Nina hacuaha cojo
angel ré Nina cuinduva me, cuejiia me cahndé

hfiu hiscan tsichuva me xuta. 32 Hane ngajan
Xcun me ne, cumatangun xuta ré jinguyéjé ni
ngasunhndé ne, sehe scuxijin me xuta sacuaha
sahmi ngu cha xi faha cuenda ré chu hora xi
vaxijin cha chu tsanga tséhé ngajiii ré chu tentsun.
33Vinchaxin cha chu tsdngataha quixiré cha, hane
vinchaxin cha chu tentsun taha xcun. 34 Hya xi
cuma ne, me Xi matitjun jan, cuichja me cojo xuta
taha quixi ta: “Nduvun nechun, ngayun xi catsin-
chacun Nina Nahmi naha. Ngayun xi saté nuju
cuisuhun gubiernu xi Nina cavéhéchjini me tsujun
hisca ntsacu cavetsihin ngasunhndé. 35 Cuatjin
saté nuju ta tséhé xi hya xi vojo na, canicjun
nd. Hya xi xinda n4, catuhun na nand4; xutaxin
ngahan, peru catuhun cahndé cavitejiiajendandya
nuju. 36 Tsajin na tsjian, peru catuhun na tsjian xi
mameje; hmu na hane cafuhun cachusuhunyun
nd; tejiiaya ndavaya hane cafuhun cachutsujun
nd.” 37 Sehe xuta tyjahi jan, tsicuya me cjua
cuitjin: “Tat4, ¢janihya camachaya niji xi vojo nuju,
hane canicjin nuju? ¢0 sa xi xinda nuju, hane
catihin nuju nandd? 38 ;0 janihya cachutsijin
nuju nujyuhunyun sacuaha xutaxin hane catihin
cahndé nechunjendun ndya niji? ¢Janihya cahyin
xi tsajin nuju tsjian hane catihin? 39 Hacuaha
¢janihya cahyin xi hmu nuju o nechunyun ndavaya
xi canduvintjenguin nuju?” 40 Sehe cuichja me xi
matitjun jan ta: “Cuichja quixi cojo nuju ta hya xi
canihfiu cjuandaja vé xi cavisecun ré tuyoni xuta
yuma ladu naha ne, cavisecun na ngahan.”

41 Hya xi camd ne, cachja me xi matitjun jan
cojo xuta Xxi siu ladu scun ré me cuitjin: “Tan-

gunxun ngayun xi cuatjun castigu ré Nina ne,
tangun cuechun xcun ndihi xi catsindaja Nina
Xi cuisehen xitsehen xi matitjun cojo angel ré.
Ndihi jan ne, tsajin nixtin tsajin nixten xi coho.
42 Cuatjin saté nuju ta tséhé xi hya xi vojo n4,
ha canicjuun ng; hya xi xinda na, catuun na
nanda; xutaxin ngahan, peru catuun cahndé
cavitejflajenda ndya nuju; 43 Tsajin na tsjian, peru
catuun nd tsjian xi mameje; hmu na hane ca-
fuun cachusuunyuun n@; tejfiaya ndavaya hane
cafuun chutsuun nd.” 44 Sehe cuinenguise me
cuitjin: “Tata, ¢janihya camachaya niji xi vojo nuju,
0 sa xi xinda nuju? ¢0 janihya canutsijin nuju
nujyuhunyun sacuaha xutaxin, o Xi tsajin nuju
tsjian? Hacuaha ¢janihya cahyin xi hmu nuju o
nechunyun ndavaya? ¢Janihya cahyin vé xi cavise-
cuiin nuju?” 45 Sehe cuichja me xi matitjun jan
ta: “Cuichja quixé cojo nuju ta tséhé xi miji nihfiu
cjuandaja vé xi cuisecun ré tuyoni xuta yuma ladu
naha ne, miji cuisecun na ngahan.” 46 Sehe xuta
jan ne, cuisehen me castigu xi nixtin nixten cuma,
peru xuta xi tyjahi cjuatacun ré me ne, saté ré me
cjuahfiu xatsé xcun Nina.

26

Camachihin cjua hacutjin xi chjaharé Jesucristu

1 Hya xi cama ne, xi cajnetaha cachja Jesus yéjé
cjua cuatjin ne, sehe cachja me cojo xuta ladu ré
me cuitjin:

2—Ha hyun xi chaja sa jo nixtin xi cuechu suhi
tséhé pascua ne hane ngahan xi Quihndi ré Xuta

Jain ngahan ne, hatuxa hya cuma ngahan entre-
gadu tsja xuta xi cuetaha na xcun cru. —Cuatjin
cachja me.

3Nixtin hya ne, yéjé nahmi xi matitjun cojo xuta
changa ré xuta tjé ré Israel ne, casahmi me ngu
junta ngajan ndihya jyé ré Caifas, me xi vitexa yéjé
nahmi xi matitjun. 4 Ngajan xi caviyuju me cjuat-
acun ré me hacutjin xi cuma cuindacha me Jesus
cojo saxicuma cjuahahma me me xitsiquehen me
me. 3 Peru cachja me ta:

—Ndatjin xi cuinechanyan ne cuatju suhi, sehe
chjahanhma cha, sa tu cumacjan ré xutacjin, hane
cuma ngu sué jye.

Cavitejnu ngu chjuun aceite rcu Jesucristu
6 Hya ne, Jesus ne, nandya Betania quitaha me.
Tacun me ndava cha Simu, cha xi camandaja tséhé

chihin vitaha xi casaté chuxin ré cha. 7 Hane
ngajan cama xi cafehetjengui ré me ngu chjuun

xiyaha na ngu frascu xi ndyojo camad, hincha ngu
aceite ndaja xi jercu hnga chji ré. Hya xi cama
ne, cavitejnu na aceite jan rcu Jesus hora xi tijiné
me nifiu. 8 Peru xi cavutsejen cha ladu ré me xi
cuatjin casahmina jan ne, camacjan ré cha cachja
cha cuitjin:

—¢Mé ma tu mahya ni catsichaja na aceite vé?
9 S4 xi xtefla ne ndaja sacu tujun ré. Hane tujin
véhé ne cuma cuisecoo ré xuta yuma. —Cuatjin
cachjataha cha na.

10 Peru xi camachaya ré Jesus xi cuatjin chja cha
ne, catsicuya me cjua cuitjin:

—¢Mé ma cuatjin tivichuncjun tséhé na ta jemu
vengui chji ré xcusun xi casahmi na cojo nd?

11Xuta yuma ne, yéjé nu y€jé nixtin ne, siu me cojo
nuju. Peru ngahan ne, hacuiin yéjé nu yéjé nixtin
tejiia cojo nuju. 12Tséhé xixi cavitejnund na aceite
jan ne cojo tjun ni ne cuéhéchjine na yojo naha
xi seyaniji ngahan. 13 Cuichjadquixé cojo nuju ta
tuyani ni tséhé jingujyé ni ngasunhndé xi cuichja
xuta cjua tséhé Nina ne, hacuaha cueyanangui me
na vihi, cojo sa xi xuta xi yahnga ne, cumachayaré
me xcusun xi casahmina cojona. —Cuatjin cachja
Jesus.

Judas casahmi cha compromisu xi cuitefla cha
Jestus

14 Hya xi cama ne, ngu cha tséhé ngajfii ré me
Xi tejo xi ma ladu ré Jesus, cha xi hmi ré Judas
Iscariote ne, quiji cavisiajmi cha cojo nahmi xi
matitjun 15 cavinenguise cha me cuitjin:

—¢Ha c¢jin tujun tuhun nd sa xi sahme entregadu
nuju Jesus?

Ngajan xi cavexquime hane casua me cha canté
tujun tyava. 16 Hane ngajan cavejfiaya cha ngu
hora xi ndaja xi cuma sahmi cha entregadu Jesus
C0jo Xuta Xi cuacun jan.

Hacutjin cajiné Jesus tséhé suhiré Pascua

17 Hya xi cama ne, nixtin xi tjun tjun tséhé suhi
Xi chiné pan xi tsajin san ré, cafehe xuta ladu ré
Jesus xi tejo jan, cachja cha cojo me cuitjin:

—¢Jani meje nuju xi cuihinchjini xi Xine
nguixun tséhé suhi?

18 Sehe cafayangui Jesus cuitjin:

—Tangun nandya Jerusalén. Hane xi cuechu
ndavangu chaxi cuacunjanne, tintjun cojoré cha
cuitjin: “Chja maestru naja cuitjin: Meje cuechu

hora naha, hindé ne, ndya nuju ne siné nifiu tséhé
pascua cojo xuta ladu naha.”

19 Sehe quiji xuta ladu ré me ne, casahmi cha
sacuaha xi cavitexa Jesus cha, hane cavéhéndaja
cha xi sinénguixun me tséhé pascua.

20 Hya xi quiji hora jan ne, tijiné me nifiu cojo
xuta ladu ré me xi tejo jan, 21 hane ngajfii hora xi
tijiné me ne, cachja Jesus cuitjin:

—Cuichja cojo nuju cjuaquixi ta ngu ngayun ne,
nihfiu nd entregadu. —Cuatjin cachja me.

22Ngajan xi jemu choho camad ré cha, cavetsihin
cha cachja chuva ngu chuva ngu cha cojo ré me
cuitjin:

—Nai, ¢ha cumdcacun xi ngahan sahme?

23 Hya xi cama ne, cafayangui Jesus cuitjin:

—Ngu cha xi ngu ni tyuva tsinguisehenquinda
nifiu naha cojo ne, cha véhé xi sahmi na entre-
gadu. 24 Ngahan xi Quihndi ré Xuta Jain ngahan
ne, hatuxa tjin nd xi cueya sacuatjin ha cama
camahindu xcun xujun tsahan, peru jemu chojy-
ihi tséhé cha xi sahmind entregadu. Vengui sa chji
ré xi catsiin cha.

25 Sehe Judas, cha xi sahmi ré me entregadu
cachja chata:

—Maestro, ¢ha cumadcacun xi ngahan sahme?

Ngajan xi cafayangui Jesus tséhé cha cuitjin:

—Juun, quixi.

26 Hora xi tijiné me comida ne, cafaha me ngu
nifiutsju hacuaha casua me nacuechji ré Nina ne,
sehe cavotohocja me nifiutsju jan, casua ré me xi
tejo jan ne, sehe cachja me cuitjin:

—Chjuhun xinu. Vihi ne, yojo naha vi.

27 Hya xi cama ne, cafaha me ngu vasu ne,
sehe casua me nacuechji ré Nina, sehe cachja me
cuitjin:

—Juhun vihi sehe siuhun ngajiii ngayujun ni,
28 ta xan ré uva vihi ne, vihi jni naha xi cuetju
ngatsé ré xuta sehe cuma chihin compromisu xi
cuaxétje ré xuta tséhé jyé ré me. 29 Hacuaha
cuichja cojo nuju ta quihndé cojo nixtin xi cjuiniji
sane, haquihndé cuyaan cuéhéxanré uva. Cuéhg,
peru hisca hya xi cuéhé nga cojo nuju ngajan
hiscan sahmi Nina gubiernu.

Casua Jesucristu camachayaré Pedru xi cuichja
me xi hviin me yo Jesucristu

30Xi cajnetaha cajiné me ne, casé me ngu tséhé
Nina. Sehe cavetju me quiji me Naxi Olivu.
31Hane sehe ngajan cachja Jesus cojo xuta ladu ré
me cuitjin:

—Ngayujun ni ngayun ne, nismutacun na
hacuaha cuma ndaya cjuatacun nuju quihndé
nguixun vi ne, hane cuejiiu nd suva ta cuma
sacuaha camahindu xcun xujun ré Nina xi chja
xi: “Nina ne, tsiquehen me cha xi sahmi cuidadu
ré chu tsanga, hane chu tsanga vé ne cuitsojo chu.”
32 Cuatjin cum4, peru hya xi cuya nga cjuahfiu
naha ne cjué titjun tsujun hisca distritu Galilea.

33 Pedru ne, cafayangui cha cuitjin:

—Ha ndasa ngayéjé cha xi cuicun vi cuejiia suva
cha ngayun, hatuxa tsajin nixtin xi cojo ngahan
sahme cuatjin.

34 Hya xi cama ne, cuitjin cachja Jesus cojo cha:

—~Cuichjaquixé cojo ri ta tajiiu ni xi chaja squih-
nda xahnda ne, ha jyan ndiya cuinoje xi hyiin yo
ngahan. —Cuatjin cachja Jesus.

35 Cachja Pedru cuitjin:

—Ha ndasa hisca cueya cojo nuju ne, peru
cuichjaan xi hveen yo ngayun.

Hacuaha cuanitjin ni cachja cha xi yahnga.

Casahmi Jesucristu oracion ré me ngajan Getse-
mant

36 Sehe quiji Jesus cojo cha xi tejé jan ne, cafehe
me ngu cahndé xi hmi ré Getsemani. Ngajan
cachja Jesus cuitjin:

—Nechun ni nguehe. Cjué nguvan hitsé ni cuisi-
ajme cojo Nina. —Cuatjin cachja me.

37Hya xi cama ne, cavaxé me Pedru cojo jo cha
quihndi ré Zebedeo xi quiji cojo me cha. Hane
Xi cjul me ne, cavetsihin jemu cama va ré me,
hacuaha jemu macjincacun me. 38 Sehe cachjame
cojo cha cuitjin:

—TJercu choho camahani ma ré xahasen naha,
sacuaha xi véhé ni tsiquehen nd. Nguehe nechun-
cun ngayun cojo na.

39Sehengajan xiJesus ne, quiji me hitsé nguvan.
Hane ngajan cafafiatsacjan me, cafehya ré me Nina
cuitjin:

—Ngayun Nahmi naha, sa tjin sa ngu chuva ré
ne, catisatiin na cjuafiihi Xi cuatju cuma vi. Peru
catama sacuatjin xXi meje nuju ngayun, hacuiin
sacuatjin xi meje na ngahan.

40 Hya xi camd ne, cavuya cafehe me hiscan
siu jyan xuta ladu ré me xi quijicojo me jan ne,

casacutsja me xi siufé me. Ngajan xi cachja Jesus
cojo Pedru cuitjin:

—~Cahyun ni, ¢hd camaji cavacun ngayun cojo
nd hisca ngu hora ni? 4! Nechuncun ngayun,
nihfiu oracion nuju, satu chjahachuva nuju cojo
cjuatacun nuju. Xahasen nuju ne, ndaja meje ré
Xinihfiu, peru yojo nuju ne, chuvacacun.

42 Hya xi camd ne, cama jo ndiya Xi quiji me
nguvan cafehya me Nina cuitjin:

—Nahmi naha, sa xi cumaji cuatju chuva ré xi
satiin nd cjuafihi ne, catama sacuatjin xi meje
nuju ngayun.

43 Hya xi cama ne, cavuya nga cafehe me hiscan
siujyan xuta jan casacutsja me xi siufé me ta jemu
hai nijfia ré me. 44 Hya xi camd ne, camd jyan
ndiya xi quiji me nguvan ne hacuaha cojo véhé
nga ne, cafehya me Nina. 45 Sehe cavuya nga me
cafehe me hiscan siu xuta jan ne, cachja Jesus
cuitjin:

—¢Ha tsjufiufun cuhun?  Chutsujun ne, ha
cavechu hora xi ngahan Quihndi ré Xuta Jain ne,
cjuaha na xuta xi sahmi na entregadu cojo xuta
tsehen. 46 Tisatjunhngun, cuanguen chutsejen ta
ha nduva cha xi sahmi na entregadu.

Cafaha xuta Jesucristu
477inguyéjé ré xitichja cuahaJesusne, cafehe Ju-
das, cha xi cojo jiyajiii ngajiii ré cha xi tejo xi catsu-
jyihiya cojo me. Hacuaha jemu cjin xuta tivisecoo
ré cha, xuta xi cavitexa nahmi xi matitjun cojo
xuta changd xi quijijaha me Jesus. Hane yaha me
quicha, yaha me ya. 48 Chaja sa xi cjuehe cha jan

xi sahmi cha entregadu Jesus ne, cachja cha cojo
xutacjin jan cuitjin:
—~Cha xi cjué cuitatsuha xi sua ré nina ne, cha

véheé xi hacui cha. . ]
49 Xi tu cavechu cha hiscan nduva Jesus ne,

ngutjen quiji casahmitifia cha tséhé me hacuaha
casua cha me nina cachja cha cuitjin:

—Cuhndanu, maestro —chja cha.

Hane quiji cavitatsuha cha me. 50 Ngajan xi
cachja Jesus cojo cha cuitjin:

—Tai, Nihfichihin Xa véhé xi candove.

Hya xi camad ne, quiji xuta jan ne, cafaha me
Jesus. 51 Ngajan xi ngu cha xi secun cha cojo Jesus
ne, cavaxé cha quichanduju ré cha, hane cavaja
ré cha ngu cha mosu ré nahmi xi matitjun, hane
cavatésun cha ngu ladu tyjavaifiuju.

52 Ngajan xi cachja Jesus cojo cha cuitjin:

—Teyendeje quicha riji vé. Xuta Xi tsicojo me
quicha ne, hacuaha cojo quicha cueya me.

53 4H4 hyuun ta sa xi cjuehya ré Nahmi naha
ne, jemu cjin mil angel tsingatju me cuisecoo na?
>4 Peru sa xi cuatjin sahme ne, ¢hacutjin cumachi-
hin cjua ré xujun ré Nina? ta cuitjin meje ré xi
cuma.

55 Hya xi cajnetaha cachja Jesus cojo xuta ladu
ré me ne, sehe cachja me cojo xutacjin cuitjin:

—¢Ha nduvun chjuhun nd sacuaha ngu xuta xi
chéjé me, xi cuatjin nduvun cojo ya cojo quicha vé
ni? Xi cavitejfiaya cojo nuju nchunchujun ni ndat-
sen yungunjanne, cavetuhunntsuun na cachjuun
nd. 56 Peru cuitjin tijima cojo sa xi cuetjucaa
jain hacutjin camahindu xcun xujun ré Nina xi
catsihindu profeta.

Quiji me cojo Jesus ndava nahmi xi matitjun

57 Hya xi cama ne, xi cafaha xuta jan Jesus ne,
quijicojo me me ndava Caifas, nahmi xi matitjun
tséhé yéjé ni nahmi ta tséhé xi ngajan ha cama
tangun yéjé ni cha xi vicuya cjuachacun cojo yéjé
ni xuta changd. 58 Pedru ne, hacuaha tjengui cha
cjui cha tu cjin tu c¢jin ni hacutjin cjui xuta jan
cojo Jesus hisca xi cavisehen chandatsenré ndava
nahmi xi matitjun jan. Hane ngajan cavéjia cha
cojo cha nisé ré yungun cojo sa xi cumachaya ré
cha mé cuma.

59 Hane nahmi xi matitjun jan cojo yé&jé sa xuta
Xi matitjun ne, cavangui me xuta ndacha xi tsin-
guixi jyé ré Jesus, cojo sa Xi cuma tsiquehen me
me. 60 Peru tsajin mé jyé ré Jesus xXi casacu ré me
handasa jemu cjin ma xuta ndacha xi cachja me.
Hisca xi ha tisacuiiyiin ré me hacutjin cuma, sehe
cafehe jo cha ndacha xi cachja cha 61 cuitjin:

—~Chavicuitjin cachjachata: “Ngahanne, cuma
tsinguétsun yungun xi matitjun vi xi casahmi
xuta tséhé Nina, hane cahntsua xi jyan nixtin ne,
sahme nga ngu.”

62 Ngajan xi nahmi xi matitjun tséhé nahmi xi
yahngajan ne casecunvasen me, cavinenguise me
Jesus cuitjin:

—¢Ha chjayinnguiin hisca ngu cjua? ¢Mé noje
tséhé jyé xi vincha xuta jan?

63 Hane Jesus ne, tu jyuu ni casecun me. Sehe
cachja nahmi xi matitjun jan cojo Jesus cuitjin:

—Cuitexa ri ngatsé ré xi macjain ri tséhé ngu ni
Nina quicun xi hora xi cjuahataha ri ne cuinoje
cjuaquixi. ¢HA ngaye xi Quihndi ré Nina? ¢Ha
ngaye xi Cristu?

64 Ngajan cafayangui Jesus tséhé me ta:

—Sacuatjin nujun vé ne, cuatjin jain. Hacuaha
cjuehe nixtin xi chutsujun na xi tejiia ladu quixi
tséhé ngahfiu ré Nina. Hacuaha chutsujun na xi
cuinduvajne ngajiii ré yufi tséhé ngahnga.

65 Hane ngajan xi nahmi xi matitjun tséhé
nahmi xi yahnga jan ne xi jemmu camacjan ré me
ne, hisca tsjian ré me cavicheya me. Hacuaha
cuitjin cachja me:

—Tsixcuehyu cha Nina. Tsajin sa cjua testigu
xi mameje. Ngayun ne, ha canuhyun hacutjin
tsixcuehyu cha Nina. 66 ;Mé nijun quihndé?

Ngajan cafayangui me cuitjin:

—iMeje ré xi cueya cha!

67 Hya xi camd ne, ngu jo me cavetsihin me
cavéhénatya me Jesus hacuaha cavajaya me xcun.
Yahnga nga me ne, cojo cahntsua tsja me cavaja
me xcun Jesus. 68 Cachja me cuitjin:

—Tinoje, ngaye Cristu, ¢yo Xi cavaja ri?

Cachja Pedru xi hviin me yo Jesucristu

69 Jinguyéjé ré xi cuatjin tijima ne, Pedru ne,
tacun me ndatsen ndihya. Hya xi camd ne can-
duva ngu na mosu hndixahan tséhé nahmi jan,
cafehe cachja na cojo Pedru cuitjin:

—Ngaye ne, ladu ré Jesus tséhé distritu Galilea
ma ye.

70 Peru xcun yéjé me xi siu me ne, cafahahma
me cachja me cuitjin:

—Hisca hveen mé xi noje.

71 Hya xi cama ne, sehe cavetju me quiji me
casecun me hiscan tu cuiseen ni tséhé ndatsen

ndihya. Hane ngajan xi ngu nga na cachja na cojo
Xuta Xxi siu ta:

—~Cha vihi ne, ladu ré Jesus nandya Nasarét ma
cha.

72Hya xi cama ne, ngu ndiya nga ne cafahahma
me cuitjin:

—Véeé Nina xi hveen xuta jan.

73 Hya xi cavatju ngu hora ne, sehe camatifia
xuta xi hinchacun cojo Pedru jan cachja me
cuitjin:

—Ha cjuaquixindaja ta ngaye ne, cojo ngaye
nechin cojo cha xi cuajyihi vé, ta tséhé xi cjua riji
tsingacun xi xuta distritu vé ngaye.

74 Ngajan xi cavetsihin nga Pedru cafahahma
me cjuaquixi hisca cachja me xi catinduva ngu
cjuacjintacun xi cuatju me sa xi tichja me ngu
ndesu. Cuitjin cachja me:

—VEéé Nina jain xi hveen yo me Xi ndjun vé.

Hane hora véhé ne, cajihnda ngu xahnda.
75Hane Pedru ne, catsinguitsjen me cjua xi cachja
Jesus cojo ré me xi cachja me cuitjin: “Chaja sa
Xi squihnda ngu xahnda ne, hacuaha cama jyan
ndiya nujun xi hytun yo ngahan.” Hane xi cavetju
me candatsen ne, cajihnda susu me.

27

Casahmi entregadu me Jesucristu xcun Pilatu
1 Hya xi camd nchujun ni ne, yéjé ni nahmi xi
matitjun cojo yéjé xuta changa ne camatangun
nga me xi sacuya ré me xcusun hacutjin cuma
tsiquehen me Jesus. 2 Sehe catsihfiu me Jesus ne,
quijicani me xcun gobernador xi hmi ré Pilatu.

Cahme Judas

3 Hya xi camd ne, Judas ne, cha xi casahmi ré
me entregadu, camachaya ré cha xi cueya Jesus.
Ngajan xi choho cama ré cha hane catsindeya cha
cjuatacun ré cha. Quiji cha catsicuya cha caté
tujun tyava jan cojo nahmi xi matitjun cojo xuta
changd. 4 Cuitjin cachja cha:

—Jemu tjin jyé naha ta tséhé xi casahme entre-
gadu ngu me xi tsajin xi cun ré.

Peru cafayangui me cuitjin:

—iMé tsijin vé! Cjuacjintacun vé hatuxa tsiji
sove.

5 Hya xi camd ne, ngajan yungun xi matitjun ne,
cacandi cha tujun tyava jan sehe cavatju cha quiji
cha hiscan ngu cahndé xi cavityjangui cha yojo ré
cha hisca xi cama cahme cha.

6 Nahmi xi matitjun jan cafaha me tujun tyava
jan peru cachja me cuitjin:

—~Cumaji cuinchan tujun vi cahntsua caxa tujun
ré yungun ta tséhé xi tujun vi ne, cavengui chji ré
jniré cha.

7 Hya xi camd ne, cachuya ré me xi cuatsé me
ngu xahva xi chja xuta Nangui ré Cha Chjinetiji.
Xahva jan ne cumachji réhé xi xinchaniji xutaxin
xi cueya me nangui vé. 8 Ngatsé ré xi cuatjin
casacu xahva jan ne, hisca nixtin quihndé ne
cahndé véhé ne yaha fiihi xi Cahndé Tséhé Jni. 9Xi
cuatjin camd ne, camachihin cjua xi catsihindu
profeta Jeremias xi cuitjin chja: “Cafaha me caté
tujun tyava, xi cavejiia chji ré cha xi cafehya xuta
nangui Israel, 19sehe casua me tujun jan xi cjuaha
me nangui ré cha chjinetiji. Cuatjin casahmi me
sacuaha cavitexa Nina.”

Xcusun xi cavatju Jests xcun Pilatu

11 Hya xi cama ne, Jesus ne secun me xcun gob-
ernador. Ngajan cavinenguise me Jesus cuitjin:

—¢Ha ngaye xu matitjun ngaye tséhé xuta tjé ré
Israel? —Cuatjin cavinenguise me.

Hane Jesus ne, cuitjin cafayangui me:

——Cuatjin sacuatjin ndjun vé. —Cuatjin cafayan-
guime.

12 Peru hora xi nahmi xi matitjun cojo xuta
changa jan cavincha jyé me Jesus ne, ndastu mé
cafayangui Jesus. 13 Ngajan xi cachja Pilatu cojo
me cuitjin:

—¢Ha nuhyiin cjua xi chja me? Jercu cjin jyé riji
cavincha me.

14 Peru Jesus ne ha quihndé cafayanguiin me
hisca ngu cjua. Hane Pilatu ne, jemu quijircun
camahaniré me.

Cama entregadu Jesus xi cjue cueya me

15 Tjin ngu xXcusun xi nu nu ni, hya xi cuma
nixtin ré suhijan ne, tsismi gobernador ngu presu
xi Xuta vaxijin me. 16 Nixtin hya ne, jiya ngu
presu xijemu tjin cjua tséhé, Barrabas hmi ré cha.
17 Ngajan xi camad xi hya xi camatangun xutacjin
ne, ngajan cavinenguise Pilatu xuta cuitjin:

—¢Jaré cha xi meje nuju xi tsisme? ;Ha Barrabas
ne? ;Ha Jesus xi Mesias xu?

18 Cuatjin cachja me cojo xuta ta tséhé xi ha
VvEé me Xi ngatsé ni ré cjuaxin sahmi nahmi xi
matitjun jan cojo Jesus, véhé xi casahmi me entre-
gadu xi meje ré me xi cueya.

19 Hora xi tijima vé, tacun Pilatu xcun silla
hiscan vejfia me hora xi vitexa me, ngajan xi



San Mateo 27:20 cxxxiii San Mateo 27:25

chjuun ré me ne, catsingatju na cjua xi cuitjin
chja: “Caninguisuunjfiuu cjuacjintacun tséhé cha
vé xi tyjahi cjuatacun ré cha, ta nguchjin ne ngajiii
nijiia naha jemu cjin Xcusun xi chocun cama néa
chini ngatsé ré cha.” Cuatjin fi cjua xi catsingatju
na.

20 Hya xi camd ne, nahmi xi matitjun cojo
xuta changa jan jemu cachja me cojo sa xi cama
cuinchahaxi me xuta xi cjuehya xuta Pilatu jan
Xi tsismi me Barrabds ne, tsiquehen me Jesus.
21 Ngajan cachja nga gobernador cuitjin:

—Tséhé jo cha vé ne, ¢jaré cha xi meje nuju xi
tsisme?

Ngajan cafayangui xutacjin jan cuitjin:

—Nismu Barrabas.

22 Sehe cachja nga Pilatu cuitjin:

—Sa cuatjin ne, ¢mé xi sahme cojo Jesus xi Cristu
xu?

Ngajan xi cafayangui y€jé xutacjin jan cuitjin:

—iTetuhun cha xcun cru!

23 Ngajan xi cachja Pilatu cojo ré me ta:

—Peru ¢mé xircu jyé casahmi cha?

Peru xutacjin ne hitsé sa hfiu cajindaya me
cachja me cuitjin:

—iTetuhun cha xcun cru!

24 Hya xi camachaya ré Pilatu xi sahmi cuen-
daain xuta xi chja me ta tu hitsé sa tijima ngu sué
jy€ ne, cafehya me nanda sehe cavane me tsja me
xcun xutacjin jan. Sehe cachja me cuitjin:

—Quitjeen jyé tséhé cjuaveya ré cha vihi ta,
tsajin jyé ré cha. Véhé ne, ha chaha nuju véhé.

25 Hya xi camd ne, yéjé xutacjin jan ne, ngu
tangun ni cafayangui me cuitjin:

—Tséhé cjuaveya ré cha véhé ne, chanijijyin
cojo quihndi niji. —Cuatjin cachja me.

26 Hya xi cama ne, catsismi me Barrabas, peru
casahmi me xi Jesus ne casehen ré me sehe casua
Pilatu me Xxi cjue cueya me xcun cru.

27 Hya xi cama ne cha sindadu xi vitexa gober-
nador ne, quiji cojo cha Jesus taha cahntsua ndava
gobernador jan. Hane sehe casahmitangun sa
cha yéjé sindadu cjin. 28 Hya xi cama ne, cavaxé
cha tsjian ré Jesus, hane sehe catsicaja cha me
ngu tsjian hani. 29 Hacuaha catsihya cha ngu
corona nahya sehe cavesun cha rcu Jesus hane
cavisengui cha ngu baston tsja me. Hya xi cama
ne, cavixcuhnchi cha xcun me, catsixcuehyu cha
me, cuitjin cachja cha:

—iVival Me xi matitjun tséhé xuta tjé ré Israel.

30Hacuaha cavéhénatya cha me, hacuaha cafaha
cha baston jan xi yaha tsja me hane cavaja charcu
me. 31 Hya xi cama xi cuatjin catsixcuehyu cha me
ne, cafahaxin cha tsjian hanijan, catsicaja nga cha
me tsjian ré me. Hya xi cama ne, sehe quijicojo
cha me xi cuetaha cha me xcun cru.

Casetaha Jesucristu xcun cru

32 Hya xi cavetjun cjuicojo sindadu Jesus ne,
cavechutaha cha ngu me xi hmi ré Simoén tséhé
nandya Cirene. Sehe sindadu jan ne, casahmi cha
ngujyeé xi cuaniji me cru jan.

33 Hane xi cafehe cha cojo Jesus hiscan xi hmi
ré Golgota, cjua xi meje cuichja Naxi Ninda Rcuun.
34 Hya xi camd ne, casua cha me xan ré uva xi
tecjan ré nanda ré tyjungunsa xi cuihi Jesus. Peru
Xi cavutaha me hitsé ne, cahviin me.

35 Ngajan xi sindadu jan ne, xi cavatju case-
taha me xcun cru ne, sehe cafaha cha tsjian ré
me hane cavaxé cha suerte tséhé ne, jaré cha
xi saté ré cha jima ngu tsjian. 36 Sehe ngajan
ne cavejiataha cha cavutsejensun cha Jesus xcun
cru. 37Hacuaha camahindungujo cjua xi casetaha
Xcun cru ngatihin rcu Jesus sacuaha xcusun ré me
Xi setaha xujun jyé ré xuta, hane cuitjin chja cjua
jan: “Jesus, me xi Matitjun Tséhé Xuta Israel.”

38 Hacuaha cavityangui cha ngu chéjé ngu ngu
ladu tjehen ré me, jima ngu cojo cru ré. 39 Hya xi
cama ne, xuta xi cavatju jan ne, catsixcuehyu me
Jesus ne, catsitjiya rcu me, hacuaha cuitjin cachja
me:

40 —Ngaye xi ha canoje xi cuma ninguetsin
yungun xi matitjun, hane cahntsua xi jyan nixtin
ne; cama nga canindeje ngu. Quihndé ne, sa
cuatjin cuma nihfii ne, naxetje sove yojo riji. Sa
Xi Quihndi Jain ré Nina ngaye, titujni tséhé cru veé.

41 Ha chuva véhé ni ne, nahmi xi matitjun
ne cojo cha vicuya cjuachacun ré ley cojo xuta
changa ne cachja me cuitjin:

42 —Cavaxétje xu cha xuta, peru quihndé ne,
cumaji cuaxétje suva cha yojo ré cha. Sa xi hacui
jain cha xi Matitjun Tséhé Xuta Israel ne, catitujne
cha tséhé cru chutsejen, cojo sa xi cumacjain naja
tséhé cha. 43 Macjain xu ré cha tséhé Nina, quih-
ndé ne cataxétje Nina cha sa xi Nina meje ré me
cha; ta cachja cha ta: “Quihndi ré Nina, ngahan.”

44Hacuaha cha chéjé xi cojo caxtyangui taha cru
jan ne, cojo cha choho cachja cha tséhé Jesus.

Xcusun xi cama hya xi cahme Jesucristu

45 Hane hora véhé ne, camajfiu jingujyé ni.
Cavetsihin xi camanchisen ne, quiji cani ré hisca
fane jyan. 46 Hya xi cama ne, jercu hiiu camahani
cachja Jesus cuitjin:

—Eli, Eli, ¢;lama sabactani? -cjua véhé meje
cuichja ta: Ngayun Nina naha, mé ma canismuta-

Cun na. . . . . . . ..
47Hane ngujo xuta xi hinchacun jan ne, xi cajnii

rcu me hne jan hane cachja me cuitjin:

—Tijindaya me profeta Elias.

48 Hya xi cama ne, ngutjen ni, cavanga ngu me,
quiji catsicahnchi me ngu tsjian hinda cojo xan ré
uva xi ha san, sehe cavetaha me rcu ngu ya nduju,
sehe cavetaha me hntsua Jesus xi cuihingui me.
49 Ngajan xi yahnga xuta ne, cachja me cuitjin:

—~Caveni tuhun. Cuinechanyan hitsé ne, ¢ha
cuinduva jain Elias cuaxétje me cha?

50 Hane Jesus ne, hora véhé ne, jercu cajindaya
nga me hane cahme me. 51 Hacuaha hora véhé ni
ne, tsjian nduju xi tyjangui cahntsua yungun xi
matitjun jan ne, hisca rcu hisca ntsacu canduva
catiyavasen. Hacuaha cafani nangui. Hacuaha
cavacjan ndyojo. 52 Hacuaha hora véhé ni ne,
catuxaha tsjun ré nima, hane jemu cjin xuta xi
tyjahi cjuatacun ré me xcun Nina ne, cavuya
cjuahfiu ré me. 53 Cavetjun xuta jan tséhé tsjun.
Hane hya xi ha cavuya cjuahfiu ré Jesus ne, sehe
cavisehen me nandya Jerusalén hane ngajan ne,
Cjin Xuta ne, cavée ré me.

54 Hora xi cahme Jesus ne, cha capitan tséhé cha
sindadu cojo yahnga sindadu xi hinchacun me
ngajan vutsejensun me Jesus ne, camachaya ré
cha xi fani nangui cojo cjin Xcusun sa Xi cavatju

cama. Hane jercu quijircun camaha ni ré cha.
Hacuaha cachja cha cuitjin:

—Hacui jain me vihi xi Quihndi Jain ré Nina,
me.

55 Hacuaha ngajan ne, tséhé cjin ne hinchacun
cuaha cjin yachjin xi tivutsejen me. Yachjin jan ne
quijitjengui me Jesus xi cuisecoo me Jesus, sahmi
cuenda me. 56 Ngajfii yachjin jan ne, hinchajfii
na xi cuicun vi: na Maria na Magdala, hacuaha na
Marianaa ré Jacobo cojo José, hacuaha cojonaaré
cha quihndiré Zebedeo.

Caseya nima Jesucristu cahntsua tsjun
57 Hya xi cajne hora ne, ngu cha nchina xi hmi
ré José, ngu xuta Arimatea cha xi hacuaha xuta
ladu ré Jesus cha. 58 Cha véhé quiji cha xcun
Pilatu, cafehya cha cahndé sa xi cuma cjuahaxin
cha nima Jesus. Hane Pilatu ne, casua me cha
cahndé. 5% Ngajan xi cafahatsja cha nima jan
ne, sehe catsitjingui ré cha tsjian tyjahi, sacuaha
xcusun ré me. 50 Sehe caveya cha nima cahntsua
ngu tsjun xatsé ré suva cha xi ha casahmi cha xi
cama catjuhngui ré taha naxi. Sehe catsindefajne
cha ngu ndyojo jyé xi cuechja ré tingotjo ré tsjun
jan. Hya xi camd casahmi cha ne, quiji cha cojo
xutara. 61 Peru na Maria na Magdala cojo na Maria

xi hacjahi ne, caviyujutaha na xcun tsjun.

Cha sindadu siu cuidadu cha tsjun
62 Hya xi cumd nchujun ni ne, hya nixtin xi
cjuahajenda ré me ne, hya camatangun nahmi xi
matitjun cojo cha partidu fariseo sehe cachja cha
cojo Pilatu. 63 Cuitjin cachja cha ts€hé Jesus:

—Nai, ngayin ne vitsjen niji xi hya xi chaja
sa cueya cha cachja cha ndacha vé -cuitjin:
“Cahntsua jyan nixtin ne, cuya cjuahiiu naha.”
64 Ngatsé ré véhé ne, meje ré xi nihfiu cuendun
Xi sehfiu ndaja tsjun ré cha hisca xi ha cavatju
jyan nixtin jan, cojo sa xi cumaji nduva cha ladu
ré nima vé ne, cjuahaxin cha nima tséhé tsjun
jan, sehe cuichja cha xi cavuya cjuahfiu ré nima.
Cuatjin nihfiu ta tséhé xi sa xi cuatjin sahmi cha,
hisca hitsé sa choho cuatjuun cuma.

65Ngajan xi cachja Pilatu cojo ré me cuitjin:

—Sacu nuju sindadu jan xi sahmi cuidadu
ré tsjun, sehe tanguncujun ne, hacuaha ndaja
techjunhfiu tsjun vé hacutjin cuma xi nihiiu.

66 Sehe quiji me cojo sindadu jan, cavechjahfiu
me tsjun, cojo sa Xi cumatsejen sa xi cuaxé cha
nima, hacuaha caviyuju cha sindadu xi sahmi
cuidadu ré.

28

Cavuya Jesucristu cjuahfiu

1Xi cavatju nixtin xi chjahdjenda ré jan ne, xi
tu casahasen ni tséhé nixtin ngu tséhé totje ne, na
Maria na Magdala jan cojo na Maria xi hacjahi ne,
cavetju na quiji vutsejen na xcun tsjun ré nima
Jestus. 2 Hya xi cama ne, jercu cafani nangui ta
tséhé xi canduvajne ngu angel ré Nina tséhé ngah-
nga. Hane angel jan ne, quiji catsivahaxin ndyojo
Xi cavechja ré tingotjo ré tsjun jan, sehe cavejia
xcun. 3 Angel jan ne, sacuaha ndihi chuhun ne,
cuatjin jyihi dngel. Hacuaha tsjian ré ne, jemu tu
tyava camahanijyihi, sacuaha jyihi hnchan xi hmi

ré nieve. 4 Xi camachaya ré me tséhé dngel jan
ne, jemu catsacjun sindadu xi siu cuidadu ngajan,
hisca cafatsé hnchan cha hisca sacuaha cahme
yojo ra cojo chircun. 5 Ngajan xi cachja dngel cojo
yachjin xi siutaha jan cuitjin:

—Xicarcuun. Ha hvé xi Jesus vinchunsun me,
me xi cavetaha xuta xcun cru. 6 Me véhé ne, tsajin
me nguehe ta cavuya me cjuahifiu sacuaha cachja
me. Nduvun chutsujun cahndé hiscan cafafia me.
7 Quihndé ne tangun sanii ne, tuhuncuendun ré
xuta ladu ré me cuitjin: “Ha cavuya cjuahfiu ré
me; hane cjue titjun me tsujun Galilea. Hane
ngajan sacu xingueen.” Hindé ne, véhé cjua xi
cuichja cojo nuju.

8 Hya xi cama ne, cavetju quiji yachjin jan. Jercu
quijircun ré na peru hacuaha jercu ndama ré na.
Cuatjin quiji na xi suacuenda na xuta ladu ré Jesus
tséhé cjua xi cachja dngel. 9 Hane hora xi tifi na
ndiya ne, Jesus ne cavechutaha me na jan, casua
me na nina. Sehe chjuun jan ne, cafehetifia na
tséhé Jesus, caticjaxcun na cafaha na ntsacu Jesus
hane cafaharcun na me. 10 Hya xi cama ne, Jesus
ne, cachja me cojo na cuitjin:

—Xicarcuun. Tangun tuhuncuendun ré her-
mano naja, tindjun cojo me Xi cjue me distritu
Galilea. Hane ngajan sacu xingueen.

Cjua xi casua sindadu
1 Tinguyéjé ré xi quiji yachjin jan ne, ngujo cha
sindadu jan cavisehen cha nandya Jerusalén, ca-
suacuenda cha nahmi xi matitjun tséhé xcusun xi
camad. 12 Sehe nahmi jan ne, hya xi ha camétangun
me cojo xuta changa hane cavisiajmi cjin me tséhé

mé xi sahmi me. Hane xi cama chihin cjua ne,
jemu cjin camahani tujun casua me cha sindadu
jan, 13hacuaha cachja me cojo sindadu cuitjin:

—Vihi cjua xi cuintjun ni. Cuindjun ta xuta
ladu ré me ne, nguixun ne, hora xi catsufiufun ne,
cafehe me. Hane tahahma ne catsichéjé me nima.
14Hane sa xi cumachaya ré gobernador tséhé cjua
jan ne, ngayin ne, cuanguin cuinujin cojo ré me
C0jo sa Xi cuijnecacun me tsajin mé sahmi me cojo
nuju.

15 Cuatjin camad xi cafahatsja cha tujun jan, hane
cachja cha sacuaha cavitexa nahmijan. Cjua véhé
ne, cavitsojo ngajiii ré xuta nangui Israel. Hane
cuatjin chja cjua hisca nixtin quihndé.

Jestus ne, casuaxa me xuta ladu ré me xi cjue
cuichja me cjua ré Nina

16 Hya xi camd ne, xuta ladu ré Jesus xi ma
tengu me ne, quiji me distritu Galilea, hisca naxi
xi cachja Jesus. 17 Hya xi camad ne, ngajan caveée
me Jesus ne, cafaharcun me me. Peru ngujo ni me
macjaain ré me. 18 Ngajan xi camatifia Jesus tséhé
me, cachja me cojo me cuitjin:

—Ha cafahantsa ngahfiu xi cumd sahme tu mé
ni xcusun sa xi tséhé ngahnga o sa xi tséhé nga-
sunhndé. 19 Ngatsé ré ngahfiu véhé ne, tsingatju
nuju ne, tangun jinguyéjé ré nandya ngasunhndé,
cuinujun cojo xuta jan cojo sa xi cuisehen me ladu
naha. Catiseyanangui fiihi ré Nina Nahmi, cojo
fihi naha, Quihndi ré Nina, cojo fithi ré Hasen
ré Nina hora xi xtenda me. 20 Hacuaha ticuyun
ré me xi cuihndé me ne, sahmichihin me yéjé
Xcusun xi cavitéxa nuju ngahan. Hane xi cuatjin



San Mateo 28:20 cxli San Mateo 28:20

ne, hacuaha cuitejfiacuaha cojo nuju yéjé ni hora
hisca cuijnetaha nixtin ré ngasunhndé.

